
I. ERANSKINA

Tituluen sorrera






Eranskin honetan aurkezten den informazioak, hitzez hitzezkoak zein grafikoak, irakasleari Lanbide Heziketa
Arautuko tituluak lortzeko gaingiroki egin den bidearen nondik norakoak jakitera ematea du helburu’.

1. irudian tituluen OCDak lortzeko kontuan hartu diren elementuak ikus daitezke. Prozesua Lanbide
Kualifikazioen Katalogo Nazionalaren kualifikazioetatik eta dagokion Modulu Katalogoaren moduluetatik abiatzen
da (1. taula). Lanbide-kualifikazio bakoitzari prestakuntza bat dagokio. Prestakuntza hainbat prestakuntza-
modulutan antolatzen da eta kualifikazio hori lortzera bideratutako prestakuntza-ekintzen curriculumak
diseinatzeko erreferentzia moduan erabiltzen da.

Eskuarki titulu bat hainbat lanbide-kualifikaziok osatzen dute. Hots, titulu batek, dela teknikariarenak dela goi-
mailako teknikariarenak, hainbat lanbide-kualifikaziori dagozkien konpetentzien batura hartzen du bere baitan.

KUALIFIKAZIOEN KATALOGO NAZIONALA

LANBIDE KUALIFIKAZIOAK MODULU KATALOGOA

Modulutan antolatutako edukiak dira, eta egoki
garatuta, kualifikazioetan deskribatzen diren kon-
petentziak lortzen laguntzen dute.

Profesionalak izan behar dituen konpetentziak
deskribatzen dituzten dokumentuak.

Titulua sortzeko erreferente gisa erabiltzen diren kualifikazio horiek beste modu batean sintetizatu eta
berrantolatzen dira lanbide-konpetentzia deritzenak lortzeko. Lanbide-konpetentzia horiei, hots, produkzio-
prozesuen analisitik lortzen direnei, langileari pertsona edo gizabanako den aldetik lotzen zaizkion beste
konpetentzia batzuk gehitzen zaizkie; konpetentzia pertsonal eta konpetentzia sozial deritzenak dira?. Lanbide-
konpetentzia, konpetentzia pertsonal eta sozial horiekin lanbide-profila eratu edo osatzen da (2. irudia). Titulu
bakoitzaren prestakuntza, hots, irakaskuntzak edo curriculuma eraikitzeko erreferentea izango da profil hori.

so garrantzitsua da erlazio horiek ezagutzea, zeren konpetentzietan oinarritzen den prestakuntza batek, eta
horixe da heziketa-zikloetatik sustatzen dena, etengabe izan behar baititu konpetentzia horiek jomugan heziketa-
zikloa diseinatzeko eta inplementatzeko prozesuan. “Lanbide-modulu baten unitate didaktikoak programatzeko
eta lantzeko gidan” ezartzen den lehen fasean lanbide-burutzapenen eta ikaskuntzaren emaitzen artean dauden
erlazioak analizatzea eta erregistratzea proposatzen da. Lanbide-burutzapenak konpetentzia-atalen elementuak
dira eta ikaskuntzaren emaitzak lanbide-moduluen elementuak; horiek horrela, prestakuntzari dagozkion

1 Eranskin honetan eta beste batzuetan erabilitako terminoak eta kontzeptuak eta gida bera hobeto ulertzeko, glosategi terminologikoa sartu dugu Il. erans-
kinean.

2 Kontsultatu Ill. eranskina.

elementuak —ikaskuntzaren emaitzak— konpetentzia deskribatzen duten elementuekin —lanbide-burutzapenak—
erlazionatzen ditugu.

Analisi hori egin ahal izateko ezinbestekoa da lanbide-moduluen eta konpetentzia-atalen artean dauden erlazioak
zein diren jakitea. Erlazio hori titulu bakoitzaren dekretuan agertzen da, IV b) eranskinean. Hor finkatzen den
erlazioaren interesa tituluaren euskarri diren lanbide-kualifikazioen konpetentzia-atalen eta moduluen arteko
korrespondentziak ezartzean datza.

3. irudian ikus daitezke titulu baten lanbide-moduluen eta lanbide-kualifikazioen konpetentzia-atalen artean
egon daitezken erlazioak.

Erlazio horiek identifikatzea eta ezagutzea garrantzitsua da, 2. irudian adierazten den moduan, tituluaren
erreferentziako konpetentzia zehazkiago ezagutzeko ez ezik, dagokion lanbide-moduluaren irakaskuntzetan
bilduta dauden lanbide-burutzapenak zein diren identifikatu ahal izateko ere.

Lanbide-burutzapen horiek identifikatzea benetan baliagarria izango da ikasteko eta/edo ebaluatzeko egoerak
edo jarduerak diseinatu behar direnean. Lanbide-burutzapenek profesionalarengandik espero diren jardunak edo
emaitzak deskribatzen dituztenez, erreferente ona dira ikasgelan/lantegian gauza daitezkeen jarduera horiek
diseinatzeko eta definitzeko.

Moduluaren IE Ikaskuntzaren 1. | Ikaskuntzaren 2. | lkaskuntzaren 3. | lkaskuntzaren 4. | lkaskuntzaren 5.
Burutzapenak KA ‘ emaitza emaitza emaitza emaitza emaitza
LB1 X
LB2 X X
LB3 X X
N. burutzapena X

Tabla 1 de la Guia

Titulu bakoitzaren dekretuaren IV b) eranskineko informazioa kontuan harturik —3. irudian laburbilduta dago—,
prozesu bati jarraitu beharko diogu, arestian esan dugun bezala, lanbide-modulu bakoitzak biltzen dituen lanbide-
burutzapenak zehazteko. Prozesu hori da, hain zuzen ere, 4. irudiak azaldu nahi duena. Jokaera horrek badu
zentzurik konpetentzia-atalei erabat edo zati batean atxikitako moduluak direnean, baina ez, ordea, zeharkako
moduluak direnean, hala nola Laneko prestakuntza eta orientabidea, Enpresa eta ekimen ekintzailea, hizkuntzak
eta beste modulu batzuk.

Lanbide-moduluen eta konpetentzia-atalen arteko erlazioak

®

1. Moduluak konpetentzia-atalaren lanbide-burutza-
mod. pen guztiak jorratzen ditu.

Moduluak konpetentzia-atal bakoitzaren lanbide-
burutzapen guztiak jorratzen ditu.
Konpetentzia-atal bakoitzaren lanbide-burutzape-
1. nen bat edo batzuk ere jorra ditzake.
e Konpetentzia-atal kloniko deritzenak izaten dira:
- beren baitan hartzen dituzten kualifikazioekiko
zeharkakoak diren burutzapenak eta kualifikazio
bakoitzaren espezifikoak diren beste batzuk dituzte.
1 Modulu bakoitzak konpetentzia-atalen lanbide-
- burutzapen guztiak jorra ditzake, berariazko alder-
mod. diren bat kontuan hartuta, edo modulu bakoitza
burutzapenen zati batez arduratuta.
Gerta daiteke, halaber, modulu bat burutzapen guz-
tiez arduratzea eta bestea burutzapenetako batzuez
besterik ez arduratzea.
2.
mod.
1.
mod. Kasu honetan modulu bakoitzak hainbat eratan
jorra ditzake konpetentzia-atalak:
- Konpetentzia-atal bat osorik eta bestea zati
batean.
- Biak zati batean.
- Biak osorik ikuspuntu desberdinetatik edo alderdi
desberdinak aztertuta.
2.
mod.
Mota honetako moduluak ez dira ageri TODaren IV.
eranskineko “b” atalean zerrendatuta, euskarri-
1. moduluak izaten dira eta titulu osorako oinarrizko
mod. prestakuntza zientifiko-teknologikoa dute eginki-
zun.

Lanbide-moduluen eta

konpetentzia-atalen arteko erlazioa Diagrama honek lanbide-modulu batean bilduta dau-
identifikatzeko prozesua den irakaskuntzei loturik dauden konpetentzia-atal
bakoitzaren lanbide-burutzapenak (LB) identifikatze-

L rakoan izan daitezkeen aukerak erakustea du xede.
Lanbide-burutzapen horiek, konpetentziaren irispidea
Identifikatu TODaren IV b) ERANSKINEAN ulertzen laguntzeaz gain, irakasteko eta/edo ikasteko
moduluen eta KAen arteko erlazioak. jarduerak definitzen lagun diezaiokete irakasleari, hez-
kuntzan esku hartzeko programazioa diseinatzen

L denean.

EZ

Modulua IV b)
ERANSKINEAN dago?

Y

Identifikatu orientabide
BAI l pedagogikoetan modulutik zein
konpetentzia eta helburu orokor lortzen
laguntzen den.

- l

Ba al da korrelaziorik
LMaren funtzio eta prozesuen eta
tituluaren KAen artean?

Modulu bat
KA bakar bati
dagokio?

EZ

ERABATEKOA
da moduluaren eta KAren
Ben arteko korrelazioa?

EZ

BAI
BAI l v Y
LKKNren KAri LKKNren KAri zati LKKNren KAei Euskarri- Zeharkako
ATXIKITAKO batean ATXIKITAKO ATXIKITAKO i e
MODULUA MODULUA MODULUA
KAren LB guztiak Zati batean
jorratzen ditu ATXIKITAKO
moduluak MODULUA
| !
Identifikatu eta Identifikatu eta Identifikatu eta
erregistratu KAn erregistratu KA erregistratu
jorratutako bakoitzean jorratutako
m lanbide-burutzapenak jorratutako LBak zikloaren HOak
TOD: Tituluaren oinarrizko dokumentua LM: Lanbide-modulua
LB: Lanbide-burutzapena KA: Konpetentzia-atala
LKKN: Lanbide Kualifikazioen Katalogo Nazionala HOak: Zikloaren helburu orokorrak

| EDUKIAK: MOTAK ETA ONDORIO DIDAKTIKOAK

Ikasleek aurrez finkatuta dauden ikaskuntzaren emaitza jakin batzuk lortzeko tresnatzat jotzen dira edukiak.
Ikasleak lanbiderako trebatzeko edo kualifikatzeko aukera eman behar duten bitartekoak dira. Edukiek, lanbide-
heziketan, helburu gisa ezarrita dauden lanbide-gaitasunen, gaitasun pertsonalen eta sozialen garapena
ahalbidetzen duten heinean aurkitzen dute zentzua. Gaitasun horiek lanbide-modulu bakoitzean dauden
ikaskuntzaren emaitzetan adierazita daude.

Moduluetan, ikasleek ikas dezaten nahi dugun guztia jotzen da edukitzat. lkasleak jakintza batzuk eraiki behar
ditu, ikaskuntza eraginkorra izango bada. Jakintza horiek izaera desberdinekotzat jo ditzakegu; esan genezake
jakintza-mota bakoitza lorpen desberdinak erdiestera zuzenduta dagoela, xede desberdinak betetzera. Hala,
gauzei buruz jakiteaz, egiten jakiteaz eta izaten eta egoten jakiteaz hitz egin dezakegu.

Jakitea. Era askotako kultura-ezagutzak datuak, informazioak, kontzeptuak, printzipio teorikoak eta abar finkatuz,
interpretazioaren eta estrapolazioaren bidez /anduz eta mintzaira desberdinen bitartez erreproduzituz
eskuratzeko prozesu bezala ulertutako ikaskuntza da.

Jakintza horiek eskuratzeko prozesua amaitzeko, aztertutako ezagutza-eremuak antolatzeko eta interpretatzeko
parametroen kontzeptuzko eskemak lantzen dira. “Jakitearen” esparrua diziplina-ezagutzak biltzen dituen esparru
gisa defini liteke; erkidego zientifiko eta teknologikoak sistematikoki garatu eta antolatutako ezagutzak hartzen
dituena, hain zuzen. Izaera funtsean formalizatzailea (oinarritze teorikoa) eta bigarren mailan praktikoa dauka.
"Jakitearen” aplikagarritasunak —hemen definitzen dugun bezala— bitartekotza-prozesu bat eskatzen badu ere,
ezin dugu begietatik galdu ezagutza-mota hauen ahalmen transferentziala (testuinguru desberdinetan
aplikagarria).

“Egiten jakitea”. Teknikak, prozedurak eta jarduteko irizpideak erabiliz gauzatzera bideratutako ikaskuntza da.
Egoera, arazo edo argitu beharreko kontu bati estrategia egokiak eta tresna aproposak hautatuz erantzuteko
gaitasuna garatzea da; horien barnean daude deskonposatzeko —egoera bateko elementuak, sekuentzia
logikoak, fenomenoen arteko erlazioak eta abar identifikatzea— eta hautatzeko —hipotesiak, aldagai
garrantzizkoak eta abar— trebetasun analitikoak. Estrategiak lantzeko, jarduera antolatzeko eta prozedurak
aplikatzeko gaitasunak ere inplikatzen ditu.

“Egiten jakitea” jakintza nabarmenki teknologikoa da, praktikara eta arazoak ezagutzaren bidez eta lanerako
teknika, tresna eta metodoak erabiliz konpontzera zuzendua. Jakintza teknologikoak orientabide pragmatikoa eta
trebetasun eta errutina kognitiboak zein psikomotorrak menderatzeko osagai sendoa du. Egiten jakiteak oinarri
sendoa izaten du zientzietan 0so maiz, esparru fisiko-naturaletan batik bat, baina aldez aurreko jakintza zientifiko
batean oinarrituta ez dauden konpetentziak ere gara daitezke, behatzean eta saiakuntza eta errorean oinarrituak
alegia.

"Izaten eta egoten jakitea". Giza jardunaren esparruarekin erlazionatutako gaitasun psikosozialak eta
pertsonalak garatzera zuzendutako ikaskuntza da. Jarrerazko sentiberatzea eta jarduerei eta besteekiko

harremanei buruzko trebetasun pertsonalak eskuratzea ditu ardatz; era berean, gizarte-traturako, era askotako
inguruabarretara egokitzeko eta inguruneak baloratzeko beharrezkoak diren ezagutzak eta trebetasunak
ahalbidetzen ditu.

“Izaten eta egoten jakiteak” koherentzia eta egonkortasuna ematen du jardueraren egoeretan. Jarreretan eta
afektibitatean oinarri sendoa duten trebetasun pertsonalen garapena inplikatzen du. Beraz, subjektuen
ezaugarriek (nortasuna, aurreko esperientziak, etab.) hein handi batean zehazten dute mota honetako
ikaskuntzarako abiapuntuko egoera. Hala eta guztiz ere, gaitasun horiek egoera desberdinetarako moldatze-
baliabideak eskainiko dituzten prestakuntza-jardueren bidez gara daitezke, laneko eta harremanetako tekniken
ezagutzaren eta praktikaren bitartez. “Izaten eta egoten jakiteak” ezagutza eta trebetasunen katalizatzaile baten
moduan jarduten du, eta oinarrizko sozializazio-faktore bat da giza harremanen edozein egoeratarako.

Hiru ezagutza-esparru horiek hiru eduki-motatara igortzen gaituzte:

Lehen eduki-motak “zer jakitearen” berri ematen duten gertakariak, kontzeptuak eta printzipioak ditu aztergai,
profesional orok bere esku-hartze lanekoan, pertsonalean eta sozialean izan behar dituenak.

* Gertakari bat arlo zientifiko, tekniko zein eguneroko bati buruz dugun informazioaren parte da. Informazio-
mota hori gertakariek, datuek, sinboloek... osatzen dute.

Kontzeptu batek ezaugarri komun jakin batzuk dituzten objektu, gertaera, egoera edo sinboloen multzoa
izendatzen du. Beroa.

Printzipio batek deskribatzen du objektu, gertaera edo egoera batean —edo objektu, gertaera edo egoeren
multzo batean— izaten diren aldaketak nola erlazionatzen diren beste objektu, gertaera edo egoera batean
izaten direnekin. Printzipioek kausa-ondorio erlazioak deskribatu ohi dituzte, baina ez horrelakoak bakarrik:
grabitatearen legea, produkzio-prozesu baten funtzionamendua, eskaintzaren eta eskariaren legeq,
Pitagorasen teorema....
Heziketa-zikloetako kontzeptuzko edukien adibidea:

— Kreditu-kontuak.

— Burtsa: funtzioak, tituluak eta eragiketak.

— Materialen arteko loturak.

— Gantt-en diagrama.

— Jasotzeko bitartekoetako segurtasun-arauak.
Mota honetako edukiak ikasteak esan nahi du ikasleak gai izan behar duela objektuak, gertakariak, datuak,
tresnak, materialak, programak, teknikak, produkzio-prozesuak, gatazkak, produkzio-antolakuntzak...

identifikatzeko, ezagutzeko, sailkatzeko, deskribatzeko, konparatzeko... eta kausa-ondorio erlazioak ezartzeko,
zatietariko batzuen aldaketen arabera osotasunean izandako aldaketak ondorioztatzeko eta abar.

Prozedurazko edukiek “nola egin jakiteari” edo “egiten jakiteari” buruzko informazioa ematen dute; jomuga bat
lortzeko ezagutzak, abileziak eta trebetasunak modu antolatuan erabiltzeari buruzkoa. Arau, teknika, metodo,
trebetasun, abilezia edo estrategia ere deitzen zaie.

Prozeduren konplexutasuna aldatu egiten da haiek gauzatzean inplikatuta dauden ekintza edo urratsen
kopuruaren, haien segida-ordenan dagoen askatasun-mailaren eta helburu duten jomugaren izaeraren arabera.
Heziketa-zikloetako prozedurazko edukien adibidea:

— Txostenak egitea.

— Baliabideak banatzea.

— Morteroak eta hormigoiak fabrikatzea.

— Matxurak konpontzea.

— Eraikuntza-planoak interpretatzea.

Eduki hauek ikasteak esan nahi du ikasleak gai izan behar duela sekuentziak, teknikak, trebetasunak, metodoak,
estrategiak... egoera desberdinetan erabiltzeko, eta helburu duten xedeak eskatzen duen modurik optimoenean
egiteko.

Jarrera, arau eta balioen edukiek “izaten eta egoten jakiteari” buruzko informazioa ematen dute, nork bere
portaera lanbide-rolaren edo beste rol batzuen arabera erregulatzeari buruzkoa.

« Balio bat pertsonen portaera edozein une eta egoeratan zuzendu eta erregulatzen duen arauzko printzipio
bat da: elkartasuna, bizitza errespetatzea, guztien ongia...

» Arauak balioen konkrezio edo zehaztasunak dira, pertsonek egoera jakin batzuetan errespetatu behar dituzten
jokabide-arauen bitartez formalizatzen direnak: partekatzea, laguntzea, errespetatzea. ..

« Jarrera bat egoera, objektu edo pertsona jakin batzuen aurrean tinko eta jarraikitasunez jokatzeko joera edo
predisposizioa da. Jarrerek, portaera-mailan, balio eta arau jakin batzuekiko errespetu handiagoa ala txikiagoa
adierazten dute: lankidetzarako jokabidea, errespetuzkoa, ordenakoa, erantzukizunekoa...

Heziketa-zikloetako jarrerazko edukien adibidea:
— Komunikaziorako joera izatea, eta bere mendekoei entzutea.
— Segurtasun-arauak errespetatzea eta baloratzea.
— Bere ideiak, iritziak eta argudioak emateko kezka.
— Dokumentuak betetzean edo balantzeak egitean egiaztapen-metodoak erabiltzea.

— Lanak aurreikusitako epeetan amaitzea positiboki baloratzea.

Eduki hauek ikasteak esan nahi du ikasleak gai izan behar duela bere portaera lanbide-rolaren, zereginaren edo
antolakuntzaren ezaugarrien berezko printzipio arauemaileen arabera erregulatzeko, eta modu jakin batean
jokatzeko joera tinkoa eta iraunkorra izateko, irizpide jakin batzuk errespetatuz eta bere gain hartuz (lana
errespetatzea, besteena baloratzea eta abar).

Horiek horrela, hiru dira irakasteko eta ikasteko eduki-motak: kontzeptuzkoak, prozedurazkoak eta jarrerazkoak.
Horietariko bakoitza lortu nahi den ezagutza edo jakintza motarekin erlazionatuta dago.

"1 JAKINTZEN INTEGRAZIOA

Jakintzak heziketa-eredu baten bereizgarri diren hiru jakintza-mota horietan zatitzea artifizialtasun hutsa besterik
ez da. Izan ere, zaila da jakintza zientifikoa eta teknologikoa eta gaitasun pertsonalak edo sozialak errealitate
bakartuak bailiran konpartimenduetan zatitzea. Argi dago jakintzaren eremuak argitzeko asmoz eta modurik
integratzaile eta integratuenean jardun ahal izateko egiten dela hori. Lanbide-heziketaren curriculum-diseinuak
hiru eduki-motak garatzea aintzat hartzen du eta, izan ere, jakintza zientifikoan oinarrituta eta lanbide-profil jakin
baterako gaitasun pertsonal eta sozialen —orokorrak eta espezifikoak— garapenaren esparruan kokatuta dauden
konpetentzia teknologikoen garapena zehaztea du helburu.

Edukiei buruzko curriculum-erabakiak hartzerakoan, “egiten jakiteari” dagozkionek izango lukete lehentasuna.

Lehen analisi batek teknikak, prozedurak eta jarduteko irizpideak erabiltzera eta gauzatzera zuzenduta kokatuko
lituzke ikaskuntzak. Horrela, lanbide-gaitasunak —edo zeharkakoak—, lanak eta jarduerak identifikatzen dira.

Bigarren analisiak oinarritze zientifikoko topikoak edo edukiak ezartzen ditu, “egiten jakite” hori bere baitan hasi
eta amaitzen den itsu-itsuko ezagutza bat izan ez dadin. Orduan, teknologia zehatz batzuk argitzeko eta zentzuz
hornitzeko oinarri zientifikoak ezartzen dira. (Jarduera bat modu arrazional eta eraginkorrean gauzatzeko
beharrezkoak diren metodo, sistema, tresna eta prozesuen ezagutza bezala ulertzen da teknologia hemen).

Oso garrantzitsua da, une honetan, “egiten jakitea” erreferentziatzat hartzea, ardatz egituratzailetzat, eta ezagutza
zientifikoa ikaslearen ikasteko beharren mende jartzea, eta ez diziplina-irizpidearen mende.

lkasleak eskuratutako jakintzak lanean erabiltzen dituen bitartean jokoan jarriko dituen gaitasun pertsonalak eta
sozialak egiaztatzean du jatorria hirugarren analisiak. Kontua da gaitasun psikosozialen eta pertsonalen presentzia
eta maila zehaztea, behar dituzten ezagutzak eta trebetasunak antolatzeko eta gauzatzeko esparruaren barruan.
Esparru horretan, hainbat lanbide-jardueratan loturik daudenez gero, zeharkako gaitasun deritzenak konfiguratzen
dituzten gaitasunak identifika daitezke. Besteak, lanbide-profil zehatz baten jarduera eta lan berezietan
zentratuagoak, gaitasun espezifiko izendatuko ditugu.

Ondorengo taulan jakiteko hiru moduak laburbilduta daude:

Egoeren aurrean erantzutea aldagaiak zehaztuz, hipotesiak formulatuz,
EGITEN JAKITEA estrategiak diseinatuz eta garatuz, tresnak hautatuz eta prozedurak
aplikatuz.

Egiten jakite profesionala oinarritzen duten terminoak, informazioak,
JAKITEA kontzeptuak, gertakariak eta printzipio teorikoak ezagutzea, interpretatzea,
erreproduzitzea eta estrapolatzea.

IZATEN ETA EGOTEN JAKITEA Eskuratutako ezagutzak eta trebetasunak lanean erabiltzeko egokiak diren
gaitasun pertsonalak eta sozialak, zeharkakoak zein espezifikoak, garatzea.

Hiru esparru horietako garapen harmoniko eta orekatuak trebakuntza hutsa gainditzen duen prestakuntza-
prozesua ziurtatzen du; profil akademizistatik aldendu eta gizarteratzea eta lan-munduratzea ahalbidetzen duena.
Erronka, alabaina, esparruen integrazio hori ikastetxeko eta produkzio-zentroko jardueretan mamituko duen
prestakuntza-proposamen bat artikulatzean datza.

1| TIPOLOGIA HORREN INPLIKAZIO DIDAKTIKOAK

Curriculum-proposamenetan hiru eduki-motak bereizteak oso inplikazio pedagogiko garrantzitsua dauka.
Gertakariak, kontzeptuak, prozedurak eta jarrerak, balioak eta arauak irakasteko eta ikasteko estrategia didaktikoek
eta prozesu psikologikoek funtsezko desberdintasunak dituzte elkarren artean, kasu bakoitzean egokienak diren
ebaluatzeko estrategia eta tresnekin gertatzen den bezalaxe. Curriculum-proposamenak hiru eduki-mota horien
inguruan egituratzea mesedegarria izan daiteke irakasleentzat, beren irakaskuntza-jarduna antolatzen eta
jokatzeko erarik egokienerantz bideratzen lagun diezaieke-eta. Alderdi horiek IV, VI. eta VII. eranskinetan garatzen
dira.

Horrek ez du esan nahi, alabaina, sailkapena zorrotz interpretatu behar denik. Curriculum-proposamenak
gaingiroki irakurrita, aise ikus dezakegu sarritan eduki bera aldi berean hiru kategorietan agertzen dela.
Metodologia aztergai duen eranskinean eduki-mota bakoitza tratatzeko metodo eta jarduera egokienen inguruan
sakonduko da.

EDUKIAK FORMULATZEA ETA INTERPRETATZEA

Moduluaren programazioa egiterakoan, irakasleek edukiak interpretatzeko eta definitzeko zereginei egin beharko
die aurre. Dekretuan, edukiak bata bestearen atzetik zerrendatuta agertuko dira eduki-multzo bakoitzerako, eta
horrenbestez, ezagutu egin beharko dira eta dagokien kategoriara esleitu. Era berean, irakasleak zerbait berria
formulatu beharko du programazioa osatuko duten unitate didaktikoak garatzean.

Horiek horrela, ikus dezagun formalki nola egituratuta dauden, interpretatu eta definitu ahal izateko.

aditz-izen bat izango du ardatz.

EDUKI-MOTA FORMULAZIOA ADIBIDEA
- ) ) * Lehengaiak maneiatzea.
Kognitiboa edo mugimenduzkoa izan | | ik G
Prozedurazkoa daitekeen ekintza* bat zehazten duen )

Sistema osagarriak aztertzea.
Kostuak baloratzea.

(*) Maneiatu aditzetik maneiatzea, gauzatu aditzetik gauzatzea, aztertu aditzetik aztertzea, baloratu aditzetik baloratzea...

Gizabanakoaren ezaugarri edo jardun
bat adierazten duen izen bat ere izan
dezake ardatz.

EDUKI-MOTA FORMULAZIOA ADIBIDEA
* Material motak...
Izen bat du ardatz, baina deskribape- | * Erabilera arrunteko prozedurak...
Kontzeptuzkoa . . L. L.
nean aditzen bat ere izan dezake. « Transferigarritasun printzipioa...
» Ohm-en legea.
EDUKI-MOTA FORMULAZIOA ADIBIDEA
Es?arru afek.tlbo edo 591|alar| I(.>tut'ako + Talde-lanean laguntzea eta
ekintzak adierazten dituen aditz-izen ;
Integratzea.
bat du ardatz.
Jarrerazkoa * Arauak errespetatzea.

Bere funtzioak garatzeko ekimena.
Biltegiratzeko zorroztasuna.

1 Aditz-izena osatzeko, oro har, -tze edo -te atzizkia eransten zaio aditz-erroari.

I1l. ERANSKINA

Glosategi
Terminologikoa






Arlo funtzionala

Produkzioaren helburu bat esleituta duten eta antolakuntza-sistemaren funtzio bat esplizitu bihurtzen duten
pertsonek egindako jardueren multzoa.

Arlo funtzionalen artean staff-eko arloak (langileak, administrazioa...) eta “lineako” arloak (diseinua,
produkzioa...) bereizten dira.

Lanerako arloa

Funtzioen eta prozesu teknologikoen kidetasunaren arabera multzokatzen diren lanpostuetako zeregin edo
egitekoen multzoa.

Behatze-eremuak

Lanbide-arloa definitzen duten prozesuen/azpiprozesuen multzoa eta enpresa-antolakuntza definitzen duten eta
haren bereizgarri diren funtzioen/azpifuntzioen multzoa.

Lanbide-eremua (tituluarena)

Titulu baten lanbide-profilari atxikitako funtzio eta prozesuen multzoa.

Tituluen katalogoa

Hainbat lanbide-arlotan antolatutako lanbide-tituluen oinarrizko dokumentuen multzoa.

Heziketa-zikloa

Hezkuntza-sisteman lanbide-heziketako teknikariaren eta goi-mailako teknikariaren tituluak lortzera bideratutako
lanbide-heziketako irakaskuntzen antolakuntza.

Konpetentzia pertsonalak

Enplegagarritasunarekin zerikusia duten konpetentziak dira. Enplegua aurkitzeko, mantentzeko eta aldatzeko
mobilizatzen diren gaitasun eta ezagutzen multzoaren bitartez lortzen dira eta, gainera, balioaniztasun funtzionala
eta teknikoa eskaini behar dute. Hainbat mota daude:

- Hainbat sektoreri aplika dakizkiekeenak. Oinarrizko konpetentzia edo konpetentzia arrunt ere esaten
zaie.

« Prozesu teknologiko bera erabiltzen dutenak eta aplikazio-eremuan baino bereizten ez direnak. Fun-
tzio berak dira, baina azpisektore edo azpiprozesu desberdinei aplikatuak. Lanbide-konpetentzietan sar
daitezke.

« Lidergoarekin, talde-lanarekin, aldaketaren kudeaketarekin, ekimenarekin, enpresa-kulturarekin, arazoak
identifikatu eta konpontzearekin, sormenarekin eta abar zerikusia dutenak.

Lanbide-konpetentzia

Mobilizatuz gero lanbide-jarduerak eta lantokiko eginkizunak eskatutako enplegu-mailan gauzatzeko aukera
ematen duten gaitasun eta ezagutzen multzoa.

Konpetentzia sozialak

Kohesio sozialarekin zerikusia duten konpetentzien multzoa. Besteekin erlazionatzeko mobilizatzen diren
gaitasun eta ezagutzen multzoaren bitartez lortzen dira, pertzepzioak, iritziak, nahiak eta besteen beharrak
abiapuntu hartuta, gizarte demokratikoaren balioen esparruan, gizartearen funtzionamendu ona faboratzeko.
Konpetentzia hauek lan-munduan enpatiarekin, eraginarekin, komunikazioarekin, lidergoarekin, eta gatazkak
konpontzearekin erlazionatuta daude, eta gizartean, oro har, erantzukizunarekin, tolerantziarekin, errespetuarekin,
zinezkotasunarekin eta herritartasun demokratikoarekin zerikusia duten balioekin erlazionatuta.

Ebaluazio-irizpideak

lkaskuntzaren emaitzak lortu diren baloratzea ahalbidetzen duten zehaztapenak dira eta haren maila onargarria
adierazten dute.

Burutzapen-irizpideak

Profesionalak jarduera batean enplegu-maila onargarri baten arabera egindako burutzapenak ebaluatzeko aukera
eman behar duten enuntziatuak.

Lanbide-kualifikazioa

Titulu batek egiaztatzen duen lanbide-konpetentzia. lkaskuntza formalaren eta ez-formalaren bitartez eskura
daiteke.

Tituluaren oinarrizko dokumentua (TOD)

Lanbide-konpetentzien, konpetentzia pertsonalen eta sozialen eta atxikitako prestakuntzaren adierazpenaren
bitartez definitzen du lanbide-titulu bat.

Lanbide-estandarra

Produkzio-antolakuntzen xedeak (funtzioak eta jarduerak) lortzeko behar den lanbide-burutzapenaren maila
lanbide-burutzapenen eta dagozkien burutzapen-irizpideen bitartez deskribatzen da.

Lanbide-irudia

Behatze-eremuan hautatutako lanbide-alorra, lanbide-heziketako titulu baten profesionaltasunaren muina izan
daitekeena.

Hasierako lanbide-heziketa (HLH)
Lanbideetan modu kualifikatuan jarduteko, enplegua lortzeko eta bizitza sozial, kultural eta ekonomikoan
eraginkortasunez parte hartzeko trebatzen duten prestakuntza-ekintzen multzoa.

Funtzioa eta azpifuntzioa

Helburu bera lortzera zuzendutako produkzio-jardueren multzo homogeneoa. Funtzioak esplizituak edo
inplizituak izan daitezke.

Lanbide-modulua

Jakintza-arlo teoriko-praktikoak, konpetentzien arabera. Lanbide-moduluak, beren izaera zein den, konpetentzia-
atalei atxikita edo atxiki gabe egongo dira.

Zikloaren helburu orokorrak (ZHO)

Heziketa-zikloa amaitzean ikasleek lortu behar izan dituzten jokabideak adierazten dituzte.

Lanbide-profila

Titulu bati dagokion lanbide-irudiaren ezaugarritze edo karakterizazioa. Konpetentzia orokorrak eta lanbide-
konpetentziek, konpetentzia pertsonalek eta sozialek osatzen dute.

Prozesu teknologikoa

Industria-produkzioko edo zerbitzugintzako sistema baten hurrenez hurrengo faseen multzoa, multzoaren zati
edo atalen arteko erlazioak erakusten dituena.

lkaskuntzaren emaitza

Pertsonek, lanbide-eremuan funtzioak eta prozesuak bete ahal izateko, ikaskuntzaren testuinguruan eskuratu
behar dituzten konpetentziak.

Lanbide-burutzapena

Pertsonak bere lanbidearen lan-egoeretan gauzatu edo izan behar dituen lanbide-ekintzak eta portaerak. Espero
diren emaitza gisa adierazten dira eta tituludunak gai izan behar luke haiek frogatzeko.

Lanbide-titulua

Hezkuntza eta Zientzia Ministerioak (MEC) onartutako estatu mailako dokumentua, hezkuntza-administrazioak
jaulkia, kualifikazio eta prestakuntza-maila jakin bat egiaztatzen duena.

Konpetentzia-atala

Lanbide-burutzapenen multzoa, lanbide-kualifikazio baten konpetentzia orokorra zatituta lortua, enpleguan balioa
eta esangura izan dezan.

] SARRERA

Eranskin honetan zenbait gogoeta eta datu eskainiko ditugu programazioaren zereginari eta, zehazkiago,
programazioa bera egituratzen duten elementuei buruz; hots, unitate didaktikoak osatzen dituzten elementuak
aztertuko ditugu, horien gainean gogoeta egin eta erabakiak hartu behar baitira. Honakoak dira:

« Edukien tipologia: inplikazio didaktikoak

« Edukien / konpetentzia-atalen sekuentziazioa
« Helburuak

« Ebaluazio-irizpideak

« Edukiak

- Irakasteko, ikasteko eta ebaluatzeko jarduerak
+ Metodo eta baliabide didaktikoak

|| EDUKIEN TIPOLOGIA: INPLIKAZIO DIDAKTIKOAK

Il. eranskinean lanbide-heziketako irakaskuntzetan susta daitezkeen eta sustatu behar diren jakintza- edo
ezagutza-motak deskribatu ditugu. Halaber, mota bakoitzari bereziki lotutako eduki-motan sakondu dugu.

Atal honetan printzipio eta postulatu batzuk zirriborratu eta aurkeztuko ditugu eduki-mota desberdinen
—kontzeptuzkoak, prozedurazkoak eta jarrerazkoak— berariazko ezaugarrietatik eratortzen diren inplikazio
didaktikoen gainean.

Curriculum-proposamenetan hiru eduki-motak bereizteak oso inplikazio pedagogiko garrantzitsua dauka.
Gertakariak, kontzeptuak, prozedurak eta jarrerak, balioak eta arauak irakasteko eta ikasteko estrategia didaktikoek
eta prozesu psikologikoek funtsezko desberdintasunak dituzte elkarren artean, kasu bakoitzean egokienak diren
ebaluatzeko estrategia eta tresnekin gertatzen den bezalaxe. Programazioak hiru eduki-mota horien inguruan
egituratzea mesedegarria izan daiteke irakasleentzat, beren irakaskuntza-jarduna antolatzen eta jokatzeko erarik
egokienerantz bideratzen lagun diezaieke-eta.

Horrek ez du esan nahi, alabaina, sailkapena zorrotz interpretatu behar denik. Curriculum-proposamenak
gaingiroki irakurrita, aise ikus dezakegu sarritan eduki bera aldi berean hiru kategorietan agertzen dela.

|1 KONTZEPTUZKO EDUKIEI DAGOZKIEN INPLIKAZIOAK

II. eranskinean adierazi dugun moduan, kontzeptuzko edukien kategoriak hiru kategoria hartzen ditu bere baitan:
gertakariak, kontzeptuak eta printzipioak. Horien inguruko gogoeta batzuk eskainiko ditugu, irakaskuntzari,
ikaskuntzari eta ebaluazioari dagokienez.

Orientabide guztiek ikasleek ikaskuntza esanguratsuak eskura ditzaten lortzeko printzipioari jarraitzen diote.
lkaskuntza horiek gertatzen dira ikaslearen jarduera eta inplikazioa halakoa denean ezen aukera ematen baitio
horietatik abiatuta ikaskuntza berriak eraikitzeko. Horrez gain, eta are garrantzitsuagoa, lortutako ikaskuntza horiek
sortu zituen testuinguruaz kanpo eta bestelakoetan erabiltzen ditu.

Mota honetako edukien ikaskuntza modu desberdinetan egin daiteke, eta horietako bakoitzak eragina du
ikasitakoaren iraunkortasunean eta erabilgarritasunean. Hurrengo eskemetan gaingiroki aurkeztu ditugu mota
honetako edukiei lotutako bi ikaskuntza-mota, gure ikasgeletan maiz erabiltzen direnak: oroimenezko ikaskuntza
edo errepikatuzkoa eta ikaskuntza esanguratsua. Horietako bakoitzak jarrera desberdinak eskatzen dizkio ikasleari.
Jarrera horiek honako taula honetan mamitzen dira.

IKASKUNTZA ESANGURATSURAKO ETA OROIMENEZKO IKASKUNTZARAKO
BEHAR DIREN JARREREN ARTEKO DESBERDINTASUNAK

Ikaskuntza esanguratsua Oroimenezko ikaskuntza

 Ezagutza berriak egitura kognitiboan dauden eza-
gutzekin erlazionatzeko eta integratzeko inongo aha-
leginik ez.

« Ezagutza berriak egitura kognitiboan dauden eza-
gutzekin erlazionatzeko nahita egindako ahalegina.

« Esperientzia, gertakari edo objektuekin erlazionatu-

tako ikaskuntzetara orientatua. « Esperientzia, gertakari edo objektuekin erlazionatu

gabeko ikaskuntzetara orientatua.

« Ezagutza berriak aurreko ikaskuntzekin erlazionatzeko

inplikazio afektiboa. « Esperientzia, gertakari edo objektuekin erlazionatu

gabeko ikaskuntzetara orientatua.

Iturria: Los contenidos de la reforma, (1992).

Garrantzitsua da bi ikaskuntza-mota horien artean dauden desberdintasunez konturatzea, zeren eskola-jarduera
baten helburuen arabera egokiagoa izango baita ikasleengan ikaskuntza-mota bat edo bestea aktibatzea. Mota
bat ere ez da berez ona edo txarra; landu beharreko eduki-motaren arabera izango da egokia. Dena dela,
modu egokian egin ahal izateko behar-beharrezkoa da ikaskuntza-estilo horietako bakoitza aktibatzeko baldintza
onuragarriak zein diren jakitea.

Oroimenezko ikaskuntzaren baldintzak j

Materialari dagozkionak

Ikasleari dagozkionak

[ Informazioaren _ _ Oroimenezko
[ barne-antolakuntzaren Adina ikaskuntzarako aldez
maila aurreko joera
Eragina du

Oroitzeko Oroimena

ahalmenean erabiltzeko eran
C. Coll, J.I. Pozo, B. Sarabia, E. Valls (1992)

Ikaskuntza esanguratsuaren baldintzak b

Materialari dagozkionak

Ikasleari dagozkionak

Barne-antolakuntza
(egitura logiko
edo kontzeptual

esplizitua)

lkasleari egokitutako
hiztegia eta
terminologia

Gaiari buruzko aldez
aurreko ezagutzak

Ulermenerako aldez
aurreko joera ona

Bilatu beharra dago. ..

N

Esanahia Zentzua

C. Coll, J.I. Pozo, B. Sarabia, E. Valls (1992) lkasten denarena '

Oroimenezko ikaskuntzari (Ol) dagokionez, honakoa aipa daiteke:

1. lkaskuntza-mota hau datuen ikaskuntzari loturik dago batik bat. Errepikatuzko ikaskuntza (kopia) da funtsean.
2. Oroimena handitu egiten da adinarekin, 14-15 urte bete arte behintzat.

3. Edozein adinetan, gertakariak edo datuak errazago gogoratuko ditugu nolabait ere multzokatu edo antolatzen
baditugu, hots, apur bat antolatzen baditugu.

4. Komenigarria ez ezik, beharrezkoa ere bada datuak eta gertakariak “buruz” ikastea. Dena den, egoki mugatu
beharko da. Oso garrantzitsua da horiek gogoan atxikitzea, baina interpretatzen jakin ahal izateko; hots,
ikaslearentzat gogoan atxikitakoak esanahiren bat izatea da garrantzizkoa.

lkaskuntza esanguratsuari (IE) dagokionez, honako hausnarketa hauek bereziki garrantzitsuak dira:

1. lkaskuntza esanguratsua beti lortu behar den helburua bada ere, bereziki komenigarria da ikaskuntzaren
xedea kontzeptuei buruzko edukiak direnean eta areago, litekeena bada bederen, kontzeptuzko printzipioak,
teoriak edo sistemak esanguratsuki ikasi behar direnean.

2. lkaskuntza-mota hau gauzatzeko beharrezkoak diren baldintzak askoz ere zorrotzagoak dira ikaslearentzat;
irakasleentzat ere erronka konplexuagoak planteatzen ditu. Aurreko bi eskemak konparatuta ikus daiteke
hori.

3. Oroimenezko ikaskuntzan zailtasuna buruz ikasi behar den informazio-kantitatean datza; ikaskuntza
esanguratsuan, aldiz, ikasi behar den materialaren ezaugarri kualitatiboak dira garrantzizkoak. Horren
ondorioz, ikasi beharreko edukien zati bakoitzak erlazio logikoa edo kontzeptuzkoa izan behar du gainerako
zatiekin. Oso garrantzitsua da ikaslea erlazio horietaz jabetzea, bai bere kabuz bai irakaslearen
laguntzarekin.

4. lkaskuntza esanguratsua gauzatu ahal izateko behar-beharrezkoa da ikasleak ikasteko materiala berak duen
ezagutza-egiturarekin erlazionatzea. Hots, aldez aurreko ezagutzekin erlazionatzea'.

5. Kontzeptuak ulertzeak esan nahi du, taulan ikus daitekeen moduan, ikasteko zereginetara jarrera jakin batekin
hurbiltzea; jarrera horren isla, ikasteko prozesuan buruz ikaste hutsaz haratago doazen ikasteko jarduerak edo
prozedurak gauzatzen dira: bere buruari galderak egitea, konparatzea, kontzeptu batzuk beste batzuekin
erlazionatzea, eskemen bidez irudikatzea, kontzeptuzko mapak egitea, ikasitakoa parafraseatuz adieraztea eta

abar.

Edukia

Alderdia ‘

Zertan datza?

Gertakarien ikaskuntza

Hitzez hitz kopiatzean

Kontzeptuen ikaskuntza

Aurreko ezagutzekin
erlazionatzean

Nola lortzen da?

Errepikatuz
(oroimenezko ikaskuntza)

Ulertuz
(ikaskuntza esanguratsua)

Nola eskuratzen da?

Behingoz

Mailaz maila

Nola ahazten da?

Errepasatu gabe, bizkor

Astiroago, mailaz maila

Jardueren atalean azpimarratuko da zer-nolako eragina izan dezaketen bi mota horietako ikaskuntzak lortzeko
eta zein jarduera izan daitezkeen eduki-mota bakoitza ikasteko lagungarriak. (liburuko 50. orrialdea)

n PROZEDURAZKO EDUKIEI DAGOZKIEN INPLIKAZIOAK

Il. eranskinean ikus daiteke prozedurazko edukien definizioa eta horiei buruzko azalpena?. Esan genezake
prozedurazko eduki bat edo prozedura bat ikasteak beti dakarrela berekin ekintzen multzo gutxi-asko zabal bat
egin beharra. Ekintza horiek esparru kognitibokoak edo esparru fisikokoak, mugimendu-esparrukoak, izan
daitezke. Egiten jakitea dakar eta eginez nabarmentzen da®, elementu errealen edo alegiazkoen gainean,
objektu edo errealitate konkretu zein abstraktuen gainean jardunez. Esan genezake, halaber, izaera teknologiko
nabarmena duten edukiak direla. Esan beharrik ere ez dago mugitzen garen heziketa-testuinguru honetan,
lanbide-heziketarenean hain zuzen, eduki-mota honekin eraikitzen diren jakintzak zeharo garrantzitsuak direla.

Aipatu beharra dago, prozedurazko edukiak irakasteko zein ikasteko, edukiok bi zati dituztela: egitura formala eta
garapena edo aplikazioa.

1 Aldez aurreko ezagutzak oso garrantzi handikoak direnez ikaskuntza esanguratsu berriak errazago edo zailago eskuratzeko, horien ezaugarri nagusiak adieraziko
ditugu.
+ Koherentzia dute ikaslearen ikuspuntutik, baina ez ikuspuntu zientifikotik.
« Egonkor samarrak dira, eta aldaketarekiko erresistenteak.
* lzaera inplizitua dute (ez dira hitzez adierazten) baina jardueretan edo iragarpenetan aurki daitezke (“jarduneko teoriatzat” jotzen dira).
« Erabilgarritasuna bilatzen dute egia baino gehiago.

2 Prozeduraren definizio gisa hartzen dugu: “helburu jakin bat lortzera zuzendutako ekintza antolatuen multzoa”
3 Prozedura terminoak trebetasun, teknika, metodo eta estrategia terminoak hartzen ditu bere baitan.

« Horrek bi ezagutza-maila inplikatzen ditu. Bata, teorikoa edo formala, bere garapenaren ekintza-ibilbidea
nolakoa den ezagutzean datzana; hots, nola egin behar den jakitea.

« Bigarren zatia ezagutza hori gauzatzean edo praktikan jartzean datza. Egiten jakitea.

Eduki-mota honi dagokionez kontuan hartu behar diren alderdi garrantzitsu batzuk:

« Prozedura batzuen ikaskuntza erraz nabarmentzen da, argi eta garbi gauzatzen baitira, gorputzak jardutea
eskatzen dute-eta (mugimendu-trebetasunak). Beste prozedura batzuen garapena barnean gauzatzen da,
buruan, eta horrenbestez, ikaskuntzaren nabaritasun edo ebidentziak behatze hutsaz haratago bilatu behar
dira (trebetasun, abilezia edo estrategia kognitiboak).

« lkaskuntzaren ikuspuntutik arreta berezia merezi dute barne-izaerako ekintza-ibilbideak eta erabakiak
inplikatzen dituzten prozedurek. Mota horretako prozeduretan ez da zuzenean objektu fisikoekin lan egiten,
sinboloekin, irudiekin, ideiekin, kontzeptuekin edo bestelako elementu abstraktuekin baizik. Zeregin
intelektualek oinarri gisa erabiltzen dituzten prozedurak dira. Egiten jakitea objektuekin zein informazioarekin
lan egitean datza.

« Hurrengo eskeman ikus daiteke zein diren prozeduren ikaskuntzaren berariazko diementsioak: zein elementu
gehitu behar diren prozeduren ikaskuntza osoa aintzat hartzeko.

DIMENTSIOAK — ESPARRUAK

Ekintzaren

Prozedura Prozeduraren Prozedura
Prozeduraren . ) multzoa Prozedura
testuinguruan automatiko- . osatzen duten
ezagutza Integratzea eta orokortzea -
kokatzea tasuna e ekintzen osaera

Prozeduren ikaskuntzan eta irakaskuntzan denbora-dimentsioa kontuan hartu behar da. Hots, prozedurak
hainbat ikuspegi edo alderdik osatzen dituzte eta horietako bakoitza modu desberdinean nabarmentzen da
ikaskuntzak dirauen bitartean. Errealitate hori hurrengo grafikoan eskematizatzen da.

Grafikoan, gainera, alderdietako bakoitza lorpen-maila txikiagoetatik konplexutasun handiagoko beste batzuetara,
hots, hasiberriaren mailatik adituaren mailara doan continuum bat dela nabarmendu nahi da. Horrek guztiak
eduki-mota honen mailaz mailako ikaskuntzaren berri ematen digu.

Gauzatze aditua:
erraza, zehatza,
testuinguruan
kokatua...

Erregulazio minimoa,
arreta-gasturik gabe
eta kontrol
automatikoarekin

Ekintza-ibilbidea
zereginak ebazteko
bururatua

Irudikapen sinbolikoek
zuzendutako jarduna

+

Bitarteko lorpen-mailak daude
ikaskuntza-prozesuan

AURRERAPENA

. Jardueraren
Saiakuntza eta errore

bidezko jarduna,
ulermenik gabe eta
desordenatua

erregulazio maximoa,
borondatezko kontrol
kontzientearekin
egina

Ekintzak zereginak
garatzeko gauzatzea

Gauzatze ez-aditua:
dudatsua, geldia...

DIMENTSIOAK - ESPARRUAK

Grafiko horren atzean ideia nagusi bat ezkutatzen da: eduki-mota honen ikaskuntza esanguratsuan, beste eduki
batzuetan ez bezala, kontua ez da dena ala ezer ez. Prozeduren ikaskuntzak mailak onartzen ditu eta ikaslea
pixkanaka jabetuko da haietaz. Errealitate hori ebaluazioari loturik ere kontuan hartuko da.

JARRERAZKO EDUKIEI DAGOZKIEN INPLIKAZIOAK

Jarrera definitzen dugunean, objektu, pertsona, gertakari edo egoera bat modu jakin batean ebaluatzeko eta
ebaluazio horrekin bat etorriz jarduteko hartzen dugun joera edo prestasun aski iraunkorra dela esaten
badugu, jarrerek oinarrizko hiru osagai dituztela ikusiko dugu:

KOGNITIBOA

(ezagutzak eta
sinesmenak)

JARREREN KONDUKTUALA
OSAGAIAK (ekintzak eta asmoen
adierazpenak)
AFEKTIBOA
(sentimenduak eta
lehentasunak)

Irudi xume horretatik lehen ondorioa atera dezakegu irakaskuntzaren eta jarrerak eskuratzearen gainean, nola
baita mota honetako edukien garapenari loturik diseinatzen diren jardueretan hiru esparru horiek inplikatzeko
premia. Ez da nahikoa izango ezagutza edo ulermena bakarrik jorratzea; aitzitik, portaera batzuk sustatu beharko
dira eta are esparru afektiboa inplikatzen ahalegindu ere.

Kontuan hartu beharreko beste alderdi batzuk:

« Jarrerak hitzezko zein hitz gabeko mintzairaren bitartez adierazten dira. Arreta eskaini beharko zaio azken horri,
zeren hitzezko adierazpenak berezkoak ez direnean interesatuak izan baitaitezke, lanbide-modulutik egiten
diren exijentzietarako egokitze hutsa hain zuzen ere.

« Jarreretan prestatzeak eta, areago, hezteak ahalegina eskatzen dio jarrerak irakatsi nahi dituenari, bere
jardunean koherentzia egon dadin sustatzen duenaren eta horrekin erakusten duenaren artean. “Eredu-
efektua” positiboki baliaraztea da kontua.

« lkaskuntzaren edukiak diren aldetik, eragin eta garatu nahi diren jarrerak, arestian esan dugun moduan, egoerei,
objektuei edo pertsonei dagozkien jarrera positiboak dira. Jarrera horiek portaera eta adierazpen batzuk
eragingo dituzte ikasleengan eta horiek, aldi berean, ikasleek jarrera hori “ikasi/bereganatu” duten ala ez
baloratzeko adierazleak izango dira.

Jarrera bera osagai egonkor izatera igarotzea eta ikasleak bere egitea garrantzitsua bada ere, jarrera horrek sortu
beharko lituzkeen portaerak sustatzen direnak —eta ez beste batzuk— izan daitezen bermatu beharko da

behinik behin. Portaera edo adierazpen horiek izango dira ebaluatuko diren elementuak, behatu eta exiji
daitezkeen bakarrak dira-eta.

« Arauei* dagokienez, ikaskuntzaren ikuspuntutik horiek ezagutzea eta ulertzea ere kontuan hartzen dugy,
baita, bidezkoa denean, arauak aplikatuz eta betez jokatzea aintzat hartu ere.

Jarreren kasuan bezalaxe, arauak bat etor daitezke ikaslearekin, eta orduan arazorik gabe onartuko ditu, edo araua
behartuta onar dezake ikasleak. Bi kasuetan, araua ezagutzea ez ezik, betetzea eta aplikatzea ere sustatu eta
ebaluatu beharko da batik bat.

"] EDUKIEN SEKUENTZIAZIOA: UNITATE DIDAKTIKOAK

Edukiak sekuentziatzea horietako bakoitza heziketa-prozesuaren zein unetan landuko den erabakitzea da,
ikasleek (modu esanguratsuan) ikas ditzaten.

Baina garatuko ditugun edukiak ez dira elementu bereiziak eta, horrenbestez, elkarrekin erlazionatzeko modurik
onena zein den pentsatu beharko dugu. Horretarako, eduki-multzoak baino txikiagoak diren heziketa-paketeetan
taldekatu eta sekuentziatuko ditugu lehenengo. Taldekatze horiek dira unitate didaktiko deritzenak.

OCDan, modulua programatzeko eta unitate didaktikoak diseinatzeko gidan adierazten den bezalaxe, hainbat
eduki-multzo aurkezten dira, ikaskuntzaren beste horrenbeste emaitzarekin banan-banan atxikiak. lkaskuntzaren
emaitzak eta eduki-multzoak ez dira sekuentziatuta aurkezten. Sekuentziazioa irakasleari edo heziketa-zikloaz
arduratzen den taldeari dagokion eginkizuna da.

Bestalde, eduki-multzoak atxikitako ikaskuntzaren emaitza lortzeko garatu beharrekotzat jotzen diren edukiak
erlazionatzen dituzten taldekatzeak dira. Dena dela, ez dugu interpretatu behar ikaskuntzaren emaitza bakoitzari
atxikitako edukiek moduluko gainerako ikaskuntzaren emaitzei atxikitako edukiekin loturarik ez dutenik.

Benetako sekuentziazioa modulua zein unitate didaktikok osatuko duten eta horietako bakoitzean zein helburu
lortu nahi diren erabakitzen dugunean egiten da, horrela erdietsiko baitugu lortzen diren ikaskuntzaren emaitzak
proposatutakoak izatea.

Unitate didaktiko berean hainbat multzotako edukien artean ezarriko den erlazioa hainbat aldagai aintzat
hartzearen mende egongo da; horien artean aldagai didaktikoa bereziki garrantzitsua izango da.

Hurrengo irudietan hainbat aukera planteatzen dira programazioa osatuko duten unitate didaktikoetan edukiak
sekuentziatzeko eta txertatzeko.

Ezin dugu esan kasu bakar bat ere egoera jakin batean egokia ez denik. Gerta daiteke ikaskuntzaren emaitzek
esparru erabat bereizietara igortzea. Horrelakoetan guztiz egokia izango da atxikitako eduki-multzoari soilik loturik
dauden unitate didaktikoak diseinatzea. Beste batzuetan, loturarik eza ez da hain argia edo nabarmena izango,
hainbat multzotako edukiak erlazionatuko dira, eta logikak, esperientzia didaktikoak edo printzipio pedagogikoek
beste ereduetakoren baterantz orientatuko gaituzte, eklektikoagoak dira-eta. Era berean, eredu mistoak
aholkatuko dituzten egoerekin ere egin dezakegu topo.

4 "Talde sozial bateko kideek elkarrekin dituzten jokabide-eredutzat” hartzen ditugu arauak.

“A" IBILBIDE DIDAKTIKOA

5. MULTZOA

4. MULTZOA

3. MULTZOA

2. MULTZOA

1. MULTZOA

3 4

1. 2. 5 5 6
UNITATEA  UNITATEA UNITATEA  UNITATEA

UNITATEA

INTERPRETATZEKO GAKOAK

Diagrama honek planteatzen duen unitateen sekuentziazioan multzoren bateko edukiak
hainbat unitatetan jorratzen dira. Beste multzo batzuetako eduki guztiak, aldiz, unitate bakar
batean garatzen dira.

Sekuentziazio-eredu honek ideia hau dakar berekin, hots, multzo bakoitzeko edukiek behar
adinako garrantzia edo funtsa dutela oso-osorik gainerako multzoetako edukietatik bereiz
garatu ahal izateko.

Horrelakorik gerta badaiteke ere, ez da ohikoena izango.

“B" IBILBIDE DIDAKTIKOA

5. MULTZOA

4. MULTZOA

3. MULTZOA

2. MULTZOA

1. MULTZOA

3

1. 2, . 4. 6.
UNITATEA  UNITATEA UNITATEA  UNITATEA UNITATEA

INTERPRETATZEKO GAKOAK

Eredu honetan aurreko adibidean erabilitako irizpidearen zati bat errepikatzen da. Baina
bada oinarrizko desberdintasun bat: une jakin batetik aurrera hainbat unitate didaktiko
multzo guztietako edukiak erlazionatuz diseinatzen dira.

Kokapenagatik sintesiko unitate didaktikoak edo globalizatzaileak izan litezke.

Eredu honek aurrekoaren planteamenduaren eragozpen bera izan dezakeen arren, multzo
estanko edo disjuntuen efektua arindu egiten du 6. eta 7. unitate didaktikoen plantea-
menduarekin.

“C" IBILBIDE DIDAKTIKOA

5. MULTZOA

4. MULTZOA

3. MULTZOA

2. MULTZOA

1. MULTZOA

3

1. 2, . 4. 6.
UNITATEA  UNITATEA  UNITATEA  UNITATEA UNITATEA

INTERPRETATZEKO GAKOAK

Diagrama honek edukien sekuentziazio erlazionalagoa planteatzen du. 1. unitate didakti-
kotik multzo guztietako edukiak sartzen dira (ez dago zertan denak sartu, baina bai bat
baino gehiago).

Unitate guztiek multzo guztietako edukiak garatzen dituzte.

Jakina, unitate bakoitzak aurrekoetan garatutakoak gehitzen dizkie multzo bakoitzeko eduki
berriei. Horregatik azaltzen da gero eta kolore gehiago.

Eredu hau egokiagoa da orokorrean, ezartzen dituen elkarrekiko erlazioengatik. Argi dago
muturreko kasua jarri dugula, unitate didaktiko guztietan lantzen baitira multzo guztietako
edukiak. Egoera mistoak ere izan daitezke, hots, unitate batzuek multzo bakar bateko edu-
kiak lantzea eta beste batzuek, aldiz, globalizatze edo sintetizatze lana egitea eta multzo
guztiak edo gehienak tartean hartzea.

“D" IBILBIDE DIDAKTIKOA

5. MULTZOA

4. MULTZOA

3. MULTZOA

2. MULTZOA

1. MULTZOA

3 4

1. 2, . : 6.
UNITATEA  UNITATEA UNITATEA  UNITATEA UNITATEA

INTERPRETATZEKO GAKOAK

Ibilbide-eredu honetan konponbide mistoa aintzat hartzen da. Unitate didaktikoetan pix-
kanaka sartzen dira multzo bakoitzeko edukiak. Ikus daitekeen bezala, aurreko hiruren
eredu hibridoa da hau.

Ez du eredu bakarra izateko asmorik (besteak ere baliagarriak izan daitezke, egoera nola-
koa den).

Erlazio gutxi edo batere erlaziorik ez duten edukiak aurkezten dituzten multzoen ikasgai-
zerrendak garatzeko ideia eta praktikarekin haustea du helburu.

Jakintza esanguratsuak eraikitzeko printzipioa izango da kasu bakoitzean lau ereduetako-
ren baten aldeko aukera egiteko irizpideak emango dituena.

n UNITATE DIDAKTIKOEN HELBURUAK ETA EBALUAZIO IRIZPIDEAK

Unitate didaktiko bat gutxi edo aski ohartuki diseinatzen dugunean, definituta izaten dugu zertarako diseinatu
dugun; zein helbururekin egin dugun; zergatik aukeratu ditugun eduki jakin batzuk garatzeko eta beste batzuk
ez; zein jarduera proposatuko ditugun eduki horiek tratatzeko... Laburbilduz, ikasleek zer lortzea nahi dugun
zehazten duten helburu batzuk finkatu ditugu.

Helburu horiek finkatzeak ematen die zentzua eta esanahia aurreko erabaki eta aukerei. Horiek izango dira,
hain zuzen, irakaslearen zein ikasleen jarduera gidatu eta orientatuko dutenak. Horrela egin ezean, zein portutara
eramango gaituen ez dakigun itsas ibilaldi batean ontziratuko gara.

Prestakuntzaren itsasoetan barrena nabigatzea aski konplexua da, konplexuegia iparrorratz baten edo horren kide
teknologikoen —GPSak edo antzekoak— ezinbesteko laguntza gabe egiteko. Irakasteko eta ikasteko prozesuen
itsaso zurrunbilotsuan, iparrorratzaren edo GPSaren funtzioa betetzen dute helburuek. Iparrorratz on bat izan
gabe nabigatzea, irakastea, arrisku onartezina da.

OCDak eduki-multzo batzuk aurkezten ditu, eta horien gainean ikaskuntzaren emaitza jakin bat lortzea
planteatzen du. lkaskuntzaren emaitza horietariko bakoitzak ebaluazio-irizpide batzuk ditu atxikita. Ikaskuntzaren
emaitzetariko bakoitzak eta ebaluazio-irizpideek dagokien multzoko eduki guztiak inplikatzen dituzte. Eduki-
multzo horren inguruan hainbat unitate diseinatzen badira, beharbada helburu berriak definitu behar izango
ditugu, ikaskuntzaren emaitza deskribatzen duen helburua zabalegia izan baitaiteke eta, horrenbestez, ez oso
esanguratsua. Pentsatu behar dugu helburuak irakasleari ez ezik ikasleei ere adierazten dizkiela ibilbidea eta
helmuga eta gidaritzat erabil dezaketela prozesuan. Hortaz, unitate didaktikoaren berariazko helburuak definitu
beharko ditugu.

Nola definitzen dugu ikaskuntzaren helburu bat?

Eduki jakin bati edo horien multzo bati loturik erdietsi beharreko lorpen-maila adierazi behar dugu.

UNITATE DIDAKTIKOEN HELBURUEN EGITURA

LORPENA XEDEA
Edukiei buruz erdietsi behar den ekintza Lorpena zein edukiri buruz erdietsi behar den
adierazten du. adierazten du.
ADIBIDEA

Linea elektrikoen erregelamenduzko

Neurtzea eta baloratzea.
parametroak.

Unitatean definitutako helburuak erdietsi diren iritzi ahal izateko beharrezkotzat eta behar adinakotzat jotzen
diren alderdiak adierazten dituzten adierazleak dira ebaluazio-irizpideak. Helburu horien multzoak halako moldez
lagundu behar du, non azkenean aurreikusitako ikaskuntzaren emaitzak lortu beharko baitira. Hortaz, litekeena
da ikaskuntzaren emaitzak ebaluatzeko irizpideak, zenbaitetan, unitate didaktiko baten edo gehiagoren helburu
bihurtzea, eta unitate didaktikoaren helburuak ebaluatzeko irizpide bihurtzera ere irits litezke.

Nolanahi ere, ebaluazio-irizpideek deskribatzen dituzten ekintzek neurtzeko edo baloratzeko modukoak behar
dute izan. Beraz, ikasleak adierazi eta irakaslearen zentzumenek hauteman dituzten ekintzak izan behar dute.

Nola definitzen dugu ebaluazio-irizpide bat?

EBALUAZIO-IRIZPIDEEN EGITURA

EKINTZA EKINTZAREN EDUKIA ETA/EDO BALDINTZAK
Helburua erdiesteko laguntza frogatzen duen
ebidentzia gisa esplizitu bihurtu behar dena Ekintza zein edukiren gainean nabarmendu den
modu kuantitatiboan eta/edo kualitatiboan adierazten du.

adierazten du.
ADIBIDEA

Linea elektrikoetan parametroak neurtzerakoan

Deskribatzea kontrolatu beharreko parametro nagusiak.

Hurrengo taulan taxonomia bat aurki dezakegu, Bloom-ena abiapuntutzat hartzen duena, esparru kognitiboari
dagozkion helburuak eta ebaluazio-irizpideak formulatzeko oso erabilgarria. Sei mailetariko bakoitzerako adierazle
batzuk aurkezten ditu, horietariko bakoitza zehazten dutenak: ezagutza, ulermena, etab. Halaber, horietariko
bakoitzerako helburuak formulatzeko erabil daitezkeen ekintza-aditzak ere adierazten dira.

HELBURUAK EZARTZEA

I. EZAGUTZA

Termino arruntak
buruz ikasten
ditu.

Berariazko
gertakariak
adierazten ditu.
Metodoak eta
prozedurak
deskribatzen ditu.
Printzipioak eta

arauak buruz
ikasten ditu.

Ekintza-aditzak

Definitzen du
Deskribatzen du
Identifikatzen du

Izenburua
jartzen du

Kontrastatzen du
Izendatzen du
Erreproduzitzen du
Hautatzen du

Banan-banan
aipatzen ditu

Planteatzen du
Erlazionatzen du
Enuntziatzen du
Seinalatzen du

Azpimarratzen du

Il. ULERMENA

Gertakariak,
printzipioak eta
arauak ulertzen
ditu.

Hitzezko
materiala
interpretatzen du.
Grafikoak eta
datu-koadroak
interpretatzen
ditu.

Hitzezko
informazioa
formula

matematiko
bihurtzen du.

Ekintza-aditzak

Bihurtzen du
Definitzen du
Bereizten du
Balioesten du
Azaltzen du
Orokortzen du
Ondorioztatzen du
Iragartzen du
Laburbiltzen du
Interpretatzen du
Transformatzen du
Erlazionatzen du
Erreproduzitzen du
Ulertzen du
ltzultzen du

Ulertzen du

11l. APLIKAZIOA

Printzipioak eta
kontzeptuak
egoera berriei
aplikatzen dizkie.

Legeak eta teoriak
egoera berriei
aplikatzen dizkie.

Arazoak
konpontzen ditu.

Grafikoak
kontsultatzen/
interpretatzen
ditu.

Metodo edo
prozedura baten

erabilera zuzena
frogatzen du.

Ekintza-aditzak

Prestatzen du
Lantzen du

Aldatzen du

Ordezten du

Kalkulatzen du
Egiten du
Produzitzen du  Aplikatzen du
Azaltzendu  Erabiltzen du
Itzultzen du Konpontzen du
Kontatzen du
Erabiltzen du
Frogatzen du
Transferitzen du
Lan egiten du
Egokitzen du
Diseinatzen du
Batzen du
Ulertzen du
Globalizatzen du
Integratzen du
Maneiatzen du
Manipulatzen du

Eraikitzen du

IV. ANALISIA
Zentzu inplizitua
ezagutzen du.
Arrazoibideko edo
informazioko
gezur alderdikoiak
ezagutzen ditu.
Gertakariak eta
inferentziak
bereizten ditu.
Iritziak eta

ertakariak
ereizten ditu.
Antolakuntza-

egiturak ]
analizatzen ditu.

Ekintza-aditzak

Analizatzen du

Diagramak
diseinatzen ditu

Deskonposatzen
u

Zatitzen du
Erlazionatzen du
Hautatzen du
Desberdintzen du
Banantzen du
Identifikatzen du
Biltzen du
Azpizatitzen du
Zirriborratzen du

Ondorioztatzen du

V. SINTESIA
Idazlan bat
antolatzen du.
Informazioa
koadro, taula eta
mapetan
antolatzen du.

Mintzalan bat
antolatzen du.

Idazlan sortzaileak
egiten ditu.

Arlo
desberdinetako
jakintzak
integratzen ditu
arazoak
konpontzeko.
Bere eskemak
formulatzen ditu
objektuak,

jazoerak eta
ideiak sailkatzeko.

Ekintza-aditzak

Kategorizatzen du
Konbinatzen du
Sintetizatzen du

Antolatzen du
Planifikatzen du
Proiektatzen du
Koordinatzen du

Sortzen du

Integratzen du
Konposatzen du
Erlazionatzen du

Gogoan erabiltzen
du (asmatzen du)

Berreraikitzen du

Aurkibidea
egiten du

Berraztertzen du

Saiakera bat
idazten du

VI. EBALUAZIOA

Ahozko eta
idatzizko
materialaren
sendotasun
logikoari buruzko
iritzia ematen du.

Datuek ondorioak
oinarritzeko
egokitasunari
buruzko iritzia
ematen du.
Barneko eta
kanpoko irizpideak
erabiltzen ditu lan
bat baloratzeko.

Ekintza-aditzak

Haztatzen du
Ebaluatzen du
Baloratzen du
Babesten du

Ondorioz
ateratzen du

Kontrastatzen du
Oinarritzen du
Kritikatzen du

Desberdintzen du

Interpretatzen du

Justifikatzen du
(arrazoituta eta

argudiatuta)

Konparatzen du

Txostenak
lantzen ditu

Kritika bat
idazten du

KEI-IVAC

( Murioz eta Noriega, 1996, 222-223 )

IKASKUNTZAREN HELBURUETARAKO

PORTAERA-ADITZEN DEFINIZIOAK

Portaerak adierazten dituzten aditzek ikaskuntzaren helburuen eta ikasgelako proiektuen muina osatzen
dute. Modu eraginkorrean erabilita, ikasleen portaera espezifikoak, behagarriak, adierazteko eta beste batzuei
jakinarazteko modurik onena dira. Portaera-aditzek jardun edo ekintza behagarri bat deskribatzen dute.
Ikaslearen ikaskuntzari buruzko dedukzioa hark egiten edo produzitzen duenean oinarrituta egin daiteke.
Ondorengo aditzak eta dagozkien definizioak erabilgarriak izan daitezke portaera-helburuak lantzen ari
direnean. Definizio horiek orokorrak dira, jokabide behagarria besterik ez dute definitzen eta ez daude ezein
eduki esperzifikori loturik. Ikaslearen jokabidearekin erlazionatuta dagoen oinarrizko hiztegi tekniko baten bila
dabiltzanentzat prestatu ditugu definizioak.

ARAU BAT APLIKATU: Analizatzen ari den egoera, objektu edo gertaera bati arau bat nola aplikatzen zaion
ezartzea. Enuntziatuak egoera problematiko baten analisiaren eta/edo horren konponbidearen berri eman
behar du, aplikatu den arauaren izenarekin eta planteamenduarekin batera.

SAILKATU: Objektuak, hitzak edo egoerak kategoria edo motetara esleitzea, kategoria bakoitzerako
definitutako irizpide baten arabera. Ikasleari irizpidea jakinarazi behar zaio.

KONPOSATU: Konposizio bat hitzez, idatziz, musikalki edo artistikoki egitea.
ERAIKI: Objektu edo baldintza-multzo jakin bat identifikatuko duen marrazki, egitura edo eredu bat lantzea.

DEFINITU: Objektu, hitz edo egoera bat mota edo kategoria berezi batean sartzeko baldintzak ezartzea.
Honako hauek hartu behar dira barnean: mota edo kategorian sartzen diren hitz, objektu edo egoeren
ezaugarriak; eta/edo mota edo kategoriatik kanpo uzten diren hitz, objektu edo egoeren ezaugarriak.
Definitzea sailkapenerako irizpideak ezartzea da.

FROGATU: lkasleak tresna, eredy, gailu edo inplementu bat aplikatzeko beharrezkoak diren eragiketak egiten
ditu. OHARRA: Joera dago “frogatu” aditza erabiltzeko “ikasleak bokalen soinuaren ezagutza frogatuko du”
bezalako enuntziatuetan. Aditza nola definitu dugun kontuan izanik, kasu horretan ez legoke egoki erabilita.

DESKRIBATU: Emandako egoera bat deskribatzeko, beharrezkoak eta garrantzitsuak diren objektu edo
gertaeren kategoria eta propietate guztiak aipatzea. Helburua honela adierazten da: “lkasleak ordena, objektu
edo gertaera hau deskribatuko du”, eta ez ditu mugatzen haiek aipatzean erabil daitezkeen kategoriak.
Berariazko mugarik edo kategorien mugarik izanez gero, helburu bakoitzaren jardun-estandarretan adierazita
egon beharko dute.

DIAGRAMATU: Antolakuntza edo egitura espezifikoa duen errotuluz edo izenburuz hornitutako marrazki
bat egitea, antolakuntza edo egitura horren ezagutza frogatzeko.

BEREIZI: Erantzun bakoitzerako elkarri kontrastatzen zaizkion bi identifikazio besterik ez dauden baldintzetan
aukeratzea.

BALIOETSI: Objektu baten, objektu-sail baten, gertaera baten edo baldintzen dimentsioa eskala
estandarizaturik edo neurgailurik aplikatu gabe ebaluatzea edo asmatzea. Balioespen-teknika logikoak erabil
daitezke, interpolazio matematikoan aintzat hartzen direnen modukoak. Ikus NEURTU.

EBALUATU: Objektuak, egoerak, pertsonak, baldintzak eta abar definitutako kalitate-irizpideen arabera
sailkatzea. Kategoria bakoitzerako irizpideen definizioan kalitate-adierazleak ezarri behar dira. Ebaluazioa
alderdi honetan besterik ez da desberdintzen sailkapenetik.

ADIERAZI: Aray, teoria edo printzipioaren esanahiaren berri emango duen enuntziatu bat egitea.

IDENTIFIKATU: Berariazko mota edo kategoria bateko objektu baten hautaketa adieraztea, bere motaren
izenaren enuntziatuari erantzunez, horretarako seinalatuz, aukeratuz, azpimarratuz edo markatuz.

INTERPRETATU: Behaketan, koadroetan, tauletan, grafikoetan eta material idatzian jatorria duen informazioa
modu egiaztagarrian itzultzea.

NEURTU: Objektu bati, objektu-sail bati, gertaera edo baldintzei eskala estandar bat edo neurgailu bat
aplikatzea, gailu edo eskala horiek erabiltzeko konpetentzia dutenek onartutako jardunbideen arabera.

IZENDATU: Seinalatzen edo deskribatzen diren objektu, objektu-mota, pertsona, leku, baldintza edo
gertaerentzat izen zuzena ematea, ahoz edo idatziz.

ORDENATU: Objektu edo gertaera bat edo gehiago ezarrita dauden irizpideen arabera antolatzea.

IRAGARRI: Arau bat edo printzipio bat erabiltzea emaitza bat aurreratzeko edo ondorioren bat ateratzeko.
Ez da beharrezkoa araua edo printzipioa adieraztea.

ERREPRODUZITU: Aurkezten den ekintza, eraikuntza edo objektu bat imitatzea edo kopiatzea.

KONPONDU: Definitutako arazo bati konponbidea ematea, ahoz edo idatziz. Erantzunak eskatutako
konponbidea emateko eskatzen diren elementu guztiak eduki behar ditu, eta konponbiderako eskatzen ez
diren elementu arrotzak ere eduki ditzake. lkaslea onar daitekeen erantzun-mota zehazteko gai izateko
moduan planteatu behar da arazoa.

ERROTULATU: Emandako objektu, marrazki edo konposizio bati — objektu, marrazki edo konposizio horien
egitura ezagunarekin baina zehaztugabearekin erlazionatutako informazioa dauka— hitzezko erantzun bat
(ahozkoa edo idatzia) esleitzea. Errotulatzea izendatzearen eta identifikatzearen elementuak dauzkan
jokabide konplexua da.

ITZULI: Forma sinboliko batetik esanahi berdina edo antzekoa duen beste batera transkribatzea.

KOKATU: Objektu, leku edo gertaera bati zehaztutako beste objektu, leku edo gertaera batzuekiko posizio
bat esleitzea. Txantiloiak, ordena jakin baten araberako antolakuntza eta denbora-lerroak bezalako kokapen-
gidak erabil daitezke kokapena deskribatzeko. Oharra: Kokatu terminoa ez da IDENTIFIKATU terminoarekin
nahasi behar.

“Por Bob Kizlik” artikulutik hartua

IRAKASTEKO, IKASTEKO ETA EBALUATZEKO JARDUERAK

Irakasteko, ikasteko eta ebaluatzeko prozesuetan jarduerak oinarrizko elementuak dira, zeren modu egokian
edo desegokian hautatzea eta aplikatzea erabakigarria izan baitaiteke egindako ikaskuntzak eta, horrenbestez,
lortutako helburuak erdietsi nahi direnetatik hurbilago edo urrunago egoteko. Edukiez hitz egin genuenean esan
genuen eduki-mota bakoitzak jarduera jakin batzuk eskatzen dituela eta jarduera guztiak ez direla egokiak eduki
horiek irakasteko eta/edo ikasteko.

Jarduerek landuko diren eduki-motak ez ezik beste hainbat alderdi ere kontuan hartu behar dituzte: ikasleengan
sustatu nahi den ikaskuntza-mota, ikasleek ikasteko estiloak edo erak, ikasteko erabiltzen dituzten estrategiak,
sorrarazten den ikaskuntza soziala. ..

Sustatzen den ikaskuntza-mota

Irakaslearen alderditik, bere jarduera oroimenezko ikaskuntzatik hurbilago dagoen ikaskuntza baterantz zuzenduta
egon daiteke. Oroimenezko ikaskuntzak gutxiespen-zentzu ikaragarria du gaur egun. Oroimena sistematikoki
arbuiatzen da. Baina ikusi dugunez, eduki batzuek aski dute oroimenezko ikaskuntza eta beste batzuek, aldiz,
ikaskuntza esanguratsua izatea eskatzen dute.

Era berean, azalpen-jarduera oroimenezko ikaskuntzari loturik ageri da eta aurkikuntza bidezko ikaskuntza, aldiz,
ikaskuntza esanguratsuari lotzen zaio.

Kontuan hartuko ez ditugun arrazoiengatik, sarritan erabiltzen da azalpen-metodoa, batzuetan eskola magistral
deitzen zaiona. Edukiak aurkezteko jarduera-mota hori mesedegarria izan daiteke ikaskuntza esanguratsurako
ere, baina aurkikuntza bidezkoa da egokientzat jotzen dena. Biak egokiak izan daitezke, zein xede eta aldagai
kontuan hartzen diren. Dena den, bata ala bestea aukeratu ahal izateko ezinbestekoa da nola aplikatzen diren
ezagutzea. Ondorengo eskemetan jarduera horien faseen eta prozesuen sintesia ikus daiteke.

AZALPEN JARDUERAREN

FASEAK

!

1. SARRERA: Aldez aurreko ezagutzak aktibatzen ditu
(Ausubel-en aldez aurreko antolatzailea)

. EDUKIA AURKEZTEA EDO, ADIERA HERTSIAN ESANDA,
AZALTZEA: kontzeptuzko antolakuntzak esplizitua eta

motibatzailea izan behar du.

. ALDEZ AURREKO IDEIEN ETA KONTZEPTUZKO ANTO-
LAKUNTZAREN ARTEKO KONEXIOAK EZARTZEA: kon-
paratzea, adibidez adieraztea, aplikatzea.

Geuk moldatua, C. Coll eta beste batzuen lana (1992) abiapuntu hartuta

AURKIKUNTZA BIDEZKO JARDUERAREN

FASEAK

!

1. Arazo bat edo egoera problematiko bat aurkeztea.

2. Behatzea, aldagaiak identifikatzea eta datuak biltzea.

l

3. Aldagaien eta datuen gainean formulatutako hipotesiak

egiaztatzeko esperimentatzea.

l

4. Emaitzak antolatzea eta interpretatzea. '

5. Egindako prozesuari eta lortutako emaitzei buruz

gogoeta egitea.

Geuk moldatua, C. Coll eta beste batzuen lana (1992) abiapuntu hartuta

"] IKASLEAREN JARDUERAK

Unitate didaktikoak diseinatzeko gida metodologikoan 2. fitxa aurkezten da. Jarduerei eskaintzen zaien atal
batean unitate didaktikorako planifikatzen diren jarduera guztiak adieraziz joango dira. Jarduerei dagokienez,
jarduera bakoitza deskribatzeko eskatu ez ezik (NORK gauzatuko du: irakasleak eta/edo ikasleak), (ZER EGINGO
DUT), beste alderdi batzuk esplizitu bihurtzeko ere eskatzen da: (ZERTARAKO EGINGO DA) eta (NOLA
EGINGO DA), eta gainera (ZEIN BALIABIDEREKIN).

Galdera horiei erantzuteko argi izan behar dira lortu beharreko helburuak, sustatu nahi den ikaskuntza-mota,
landu beharreko edukien izaera edo mota, ikasleen ikaskuntza-estiloak eta horretarako erabiltzen dituzten
estrategiak. Proposatutako jarduerak xede desberdinekin alda daitezke. Hurrengo orrialdeek alderdi horietako
batzuk ikusteko eta horien gainean gogoeta egiteko aukera emango digute.

PROZEDUREN IKASKUNTZAREN EBALUAZIOA

lkasleak behar adina ezagutza dauka ikaskuntzaren xede den prozedurari

buruz.
PROZEDUREN (badaki zein ekintzak edo erabakik osatzen duten; zein ordenatan etorri
IKASKUNTZAREN ALDERDI behar duten bata bestearen ondotik; zein baldintzatan; zein diren puntu
BIKOITZA kritikoak...)

Ezagutza hori egoera partikularretan erabiltzea eta aplikatzea.

Hurrengo irudiko grafikoak gehixeago nabarmentzen du prozedurei dagokien alderdi bikoitza.

Prozedurari buruzko
ezagutza-maila
E

goera partikularretan
prozedura
hautatzean lortutako

Prozedura egoera
partikularretara

aplikatzea PROZEDUREN trebetasun-maila
EBALUAZIOAN
KONTUAN HARTU
d BEHARREKO
os';;géﬁ . DIMENTSIOAK Prozedura beste
ekintzak zuzentzea eta testuinguru batzuetan
zehaztea orokortzea

Prozeduraren
automatizazio-maila

"] JARREREN EBALUAZIOA

EVALUACION DEL APRENDIZAJE DE ACTITUDES

Subjektuak balorazio subjektiboa egiten den objektu, pertsona edo egoeraren
aurrean ematen dituen erantzunen bitartez jarrerak ondorioztatzea

JARREREN lkaslearen mintzaira eta ekintza agerikoak dira bere jarrerak ebaluatu ahal
IKASKUNTZAREN izateko tresna eraginkorrenak
ALDERDI HIRUKOITZA

Arauak ezagutzearen edo betetzearen nahiz aplikatzearen arabera baloratuko
dira, atxikimendu afektiboa gorabehera

" [ IKASKUNTZA ESTILOAK ETA JARDUEREN DISEINUA

Zerbait esplikatu edo azaltzen dugunean edo ikasleei ariketa bat jartzen diegunean, irudikapen-sistema bat
erabiltzen dugu, eta ez beste batzuk. Ariketa bakoitzak, jarduera bakoitzak, esperimentu bakoitzak, nola
diseinatuta dagoen, informazioa modu jakin batean aurkeztuko du eta irudikapen-sistema zehatz batzuk
erabiltzeko eskatuko die ikasleei.

Zein irudikapen-sistema erabili behar dute ikasleek zerbait ahoz azaltzen diegunean? Arbelean idazten
dugunean? Erreminta bat erabiltzen dutenean edo makina batekin lan egiten dutenean? Ikaskuntza-estiloen
ezaugarriak izeneko taulak aipatzen diren hiru estiloetariko bakoitzaren bereizgarri nagusiak deskribatzen
ditu.

Jardueren taulan ikasgelako jardueren adibideak daude, irudikapen-sistemen arabera sailkatuak. Jardunbide
egokia da ikasgelan gehien erabiltzen ditugun jardueren zerrenda bat egitea eta erabiltzen duten irudikapen-
sistemaren (edo sistemen) arabera sailkatzea.

Jarduera ikusizkoak, entzunezkoak edo kinestesikoak erabiltzeak eragina du gure ikasleen ikaskuntzan.
Informazioa aurkezten digutenean, edo ariketaren bat egin behar dugunean, gogokoen dugun irudikapen-
sisteman errazago ulertuko dugu.

Ez dira ikasleak lehentasunak eta ikaskuntza-estiloa duten bakarrak. Irakasle guztiek dugu eskolak emateko
geure estiloa, eta estilo hori irudikapen-sistemak erabiltzen ditugun moduan islatzen da. Gehienok
irudikapen-sistema bat beste bat baino gehiago erabiltzeko joera dugu eskolak ematen ditugunean.

Gure joerak zein diren hautemateko, irudikapen-sistemen ikuspuntutik aztertu behar dugu eskolak emateko
modua. lkasgelan gehien erabiltzen ditugun jardueren zerrenda bat egiten badugu eta jarduera horiek
irudikapen-sistemaren (edo sistemen) arabera sailkatzen baditugu, neurri berean banatzen dira ala,
beharbada, sistema bat beste batzuk baino gehiago erabiltzeko joera dugu?

Oro har, edozein ikasle-taldetan mota guztietako ikaskuntza-estiloekin egingo dugu topo. Gure irakasteko
estiloa eta gure ikasleena bat badatoz, ikaskuntza errazagoa izango da haientzat.

Gure ikasleen portaerari behatzeak informazio ugari eman diezaguke haiek gogokoen duten ikasteko
moduari buruz. Pentsatzeko eta informazioa prozesatzeko modua gure portaeran islatzen da. Irudikapen-
sistemak eta portaera izeneko taulan adierazpen orokor batzuk ematen dira irudikapen-sistemei atxiki ohi
zaien portaera-motari buruz.

lkasleen joerak eta lehentasunak zein diren jakiteak ikasleekin bakarka lan egiten laguntzen digu, baina
irakasle gisa egiten dugun denbora gehiena talde osoarekin lanean ematen dugu eta, horrenbestez,
irudikapen-sistema guztiekin lanean. Beraz, ikaskuntza-estiloen ikuspuntutik, irakasle gisa egin dezakegun
gauzarik garrantzitsuena informazio bera irudikapen-sistema guztiak erabiliz azaltzen ikastea da, hartara ikasle
guztiek, ikusizkoek, entzunezkoek edo kinestesikoek, aukera bera izango baitute informazioa eskuratzeko.

Gai jakin baten azalpenak modu askotan eman daitezke. Irakasleak zein irudikapen-sistema erabiltzen duen
baldin badaki, eskolak planifikatu ahal izango ditu sistema guztiak erabiltzeko, batez ere puntu bereziki
korapilatsuak eta zailak jorratu behar dituenean.

"l METODO ETA BALIABIDE DIDAKTIKOAK®

Hitz egin dugu azalpen-metodoaz eta aurkikuntza bidezko metodoaz, eta aurkeztu ditugu bi kasuetan prozesua
konfiguratzen duten faseak.

Metodo espezifikoez gain, ikaslearen jardunari lotuago dauden beste metodo batzuk ere aurkeztu nahi ditugu,
ikaskuntza-estrategia bezala ere bil ditzakegunak. Edozein gai-motatan erabil daitezkeen eta ikaskuntza
esanguratsuetara eramaten duten estrategiak dira. Besteak beste, honakoak aipa daitezke:

» |DEAL metodoa®
* Proiektuen metodoa’

+ Arazoak konpontzeko metodoa.

Metodo horiek guztiek, adierazi dugun bezala, ikaskuntza egonkorragoak eta transferigarriagoak bilatzen dituzte.
Izaera heuristikoa dute, hots, helburu edo jomuga bat lortzeko orientabideak ematen dituzten egin beharreko
urrats batzuk ezartzen dituzte. Metodo edo prozedura algoritmikoek, aitzitik, ezarritako helburua bermatzen dute,
baldin eta haien urrats edo faseak behar bezala bete eta aplikatzen badira.

Egoki eta sistematikoki erabiliz gero ikasleak ikaskuntzan autonomoak izateko trebatzen dituzten metodo edo
prozedurak dira, gaur egun “ikasten ikastea” deritzon horretan ikasleek gero eta konpetentzia handiagoa izan
dezaten.

Metodo garrantzitsuak dira, zeren lanbide baten berezko konpetentzien espezifikotasunarekin batera ikasleek
tresna estrategikoak ere eskuratu behar baitituzte ezagutzaren esparruan, horiek izango baitira bizitzan zehar
ikasten eta trebatzen jarraitzeko aukera emango dietenak.

Aipatutako hiru metodoak arazoak konpontzera zuzenduta daude, bai teorikoak bai praktikoak. Urrats gehiago
edo gutxiagorekin, hurrengo grafikoan islatuta daudenak badituzte behintzat.

 — Arazoa identifikatzea. '
—_— Arazoa definitzea eta irudikatzea. '
Estrategia posibleak arakatzea. '
 — Estrategia batean oinarrituta jardutea. '
(I;obL[;S:tazl;aJ-ardueren beren eraginak behatzea eta '

Hurrengo irudiak grafikoki adierazten du nola eskuratu behar den ikasleen esku-hartzeen kudeaketa eta
erregulazioa irakasteko eta ikasteko jarduerak garatzeko.

HETHH

5 VII. eranskinak egiten dituen ekarpenek osatu egiten dute eranskin hau eta, batez ere, atal hau.
5 Sigla hau gaztelaniazko esaldi bakoitzaren inizialek osatzen dute. lkus diagrama gaztelaniazko dokumentuan.
7 Gai honetan sakontzeko, irakurri artikulua hemen: http://www.eduteka.org/AprendizajePorProyectos.php

Irakaslearen instrukzio esplizitua da abiapuntua. Irakaskuntza-jardueraren eredu prototipikoa azalpen-jarduera
izendatu duguna da. Izan ere, irakaslearen protagonismoa ia erabatekoa da.

Ondorengo faseetan bide egiten zaio ikaslearen parte-hartzeari: irakaslearekin protagonismoa partekatzen du eta
ikaskideekin elkarreragiten du. Azkenik, erregulazioa erabat edo ia erabat bere eskuetan izatea eskatzen dioten
egoeretan jarri behar da ikaslea. Proposatzen diren ikaskuntza-egoerek ikaslearen autonomia eta ekimena
ahalbidetuko duten jarduerak aintzat hartu beharko dituzte. Hor dira bereziki garrantzitsuak arestian aztergai izan
ditugun metodo heuristikoak: arazoak konpontzeko metodoa, proiektuen metodoa, kasuak analizatzeko metodoa,
eta aurkikuntza bidezko ikaskuntzara eramaten duen jarduera edo metodo didaktikoari loturik egongo liratekeen
antzeko beste batzuk.

IRAKASLEA IKASLEA

INSTRUKZIO

ESPLIZITUA Irakasleak oso-osorik

Irakasleak eta ikasleak
partekatua

PRAKTIKA
GIDATUA

ELKARLANEKO

PRAKTIKA Ikasleak oso-osorik

Ikasle-taldeak
partekatua

PRAKTIKA BEREI-
ZIA

Ikaskuntza-prozesuaren kontrolaren kudeaketako aurrerapena >

lkasleak ikasteko prozesuak bere egitea eta kudeatzea ez da beti bakarka egindako jardueren testuinguruan
gauzatzen. Asko dira ikasleen talde-lanak eta lankidetzakoak ahalbidetzen dituen ikasteko inguruabarrak eta
egoerak. Halaber, askotarikoak eta pisuzkoak dira ikasleak elkartzea edo taldekatzea nahita ahalbidetuko duten
prozesuak eta jarduerak sustatzea aholkatzen duten arrazoiak.

" F] TALDEA: ELKARLANEAN IKASTEKO METODOAK

Elkarlanean ikasteko metodoek elkarlanerako beharrezkoak diren loturak eta baldintzak ezartzeko antolatzen
dituzte talde txikiak. Baina metodo guztiek hori egiten badute ere, irakasteko eta ikasteko jarduerak kudeatzeko
modu desberdin bat irudikatzen du metodo bakoitzak. Horren ondorioz, batzuk besteak baino egokiagoak dira
curriculum-gaietan ikaskuntza jakin batzuk garatzeko.

Ez dago besteak baino hobea edo egokiagoa den metodorik, une bakoitzean gure beharretara hobekien
egokitzen dena erabiltzea da kontua, betiere ikasle-taldea eta garatu behar den jarduera kontuan hartuta,
elkarlana eta ikaskuntza erraztuko dituzten faktoreak bultza daitezen.

Ovejerok (1990) ibilbide historiko benetan interesgarria egiten du elkarlanean lan egiteko metodoek mundu
zabalean duten ezarpen edo inplementazioari buruz. Berrikiago, Monereo eta Duran-en (2002) lanean ere
aurkituko dituzue batzuen azalpenak.

Ondoren, berdinen arteko tutoretza alde batera utzita, metodo ezagunenen laburpen txiki bat egingo dugu.

1. Jigsaw (Aronson eta laguntzaileak, 1978)

Bereziki erabilgarria da hainbat parte edo ataletan “zatika” daitezkeen edukiak dituzten ezagutza-arloetarako.
Metodo honek ikasleen elkarren mendekotasuna ahalbidetzen du, informazioa hainbat zatitan banatuta
(taldeko kide bezainbat zati) ematen baitzaie ikasleei, buru-hausgarri baten piezak izango balira bezala. lkasle
bakoitzak zeregina gauzatzeko beharrezkoa den informazioaren zati bat jasotzen du, eta berak duen
puzzlearen piezaren edo ezagutza-zatiaren “aditu” bihurtzen da. Taldeko kideek sakonki ezagutu behar dute
dagokien informazioa, irakatsi eta ikasi egin behar dute, eta taldeko beste kideek aurkezten duten informazioa
ere ikasi egin behar dute.

2. Student Team Learning (DeVries, Edwards eta Slavin)

Talde-jomugen erabilerari garrantzi berezia ematea helburu duen prozedura-multzo batean datza. Taldearen
arrakasta lortzeko ezinbestekoa da kide bakoitzaren erantzukizunak kide guztiak bere lana betetzera eramatea.
Prozedura hauen artean lau metodo bereiz ditzakegu:

* TGT: Taldeen, jokoen eta torneoaren metodoa (DeVries eta Edwards, 1973)

lkasgela metodo honen bidez antolatzeak taldeen arteko prozedura bat sortzeko aukera eskaintzen du,
bertan dauden taldeen errendimendu-maila konparatzeko helburuarekin. Lauzpabost ikasleko taldeak
osatu eta beste taldeetako kideekin lehiaraztean datza. Taldeak dira TGT (Teams-Games-Tournament)
metodoaren elkarlaneko elementua. TGT metodoak taldeko kide guzti-guztien parte-hartzea eta inplikazioa
bermatzen du, eta aukera ematen die beren antzeko errendimendu-maila duten beste talde batzuetako
kideekin lehiatzeko, eta horrek nabarmen gutxitzen du lehia edo norgehiagokaren larritasuna. Alderdi
negatiboen artean, nabarmen genezake metodo honekin lehia-jokoak barreiatu egin dezakeela
irakasgaiaren interesa eta, bestalde, motibazio estrintsekoa bultza daitekeela.

 STAD Student Team-Achievement Divisions (Slavin, 1986)

Aurrekoak bezalaxe, metodo honek talde barmeko elkarlana eta taldeen arteko lehia ditu ardatz. lkasleak
lauzpabost kideko talde heterogeneoetan antolatzen dira. Irakasleak gai bat aurkezten die gelako ikasle
guztiei, eta beharrezkotzat jotzen dituen azalpen eta adibide guztiak ematen dizkie. Ikasleek antolatu diren
taldeetan lan egiten dute hainbat saiotan. Saio horietan eztabaidatu egiten dute, konparatu, informazioa
sakondu, galderak egin, kontzeptuzko mapak eta orientatzeko oinarriak landu, buruz ikasi... eta taldeko kide
guztiek eskatzen zitzaiena ikasi dutela egiaztatzen dute.

Horren ondoren, irakasleak banan-banan ebaluatzen du ikasle bakoitza eta banako kalifikazioa talde-
kalifikazio bihurtzen du “mailen araberako errendimendu” deritzon sistema baten bitartez. Metodo horretan
ikasle bakoitzaren errendimendua berearen antzeko mailako erreferentziako taldearen errendimenduarekin
konparatzen da; horrela, ikasle bakoitzak bere aukeren arabera taldearen arrakasta lortzen lagun dezakeela
ziurtatzen dugu. Izan ere, litekeena da errendimendu baxuagoko ikasleren batek bere taldeari mailaz
goragoko beste batek baino puntuazio handiagoa ematea bere mailan hobeto sailkatuta geratu delako.

TAI Team Assisted Individualization (Slavin eta laguntzaileak., 1984)

Metodo honek elkarlanean ikastea eta bana-banako instrukzioa konbinatzen ditu: ikasle guztiek gauza bera
lantzen dute, baina bakoitzak programa espezifiko bati jarraitzen dio. lkaskuntza-lan komuna modu
pertsonalizatuan egituratzen da taldeko kide bakoitzarentzat eta talde barruan denek laguntzen diote elkarri
bakoitzaren helburuak lortzeko.

. Ikerketa-taldeak (Group-Investigation) (Sharan eta Sharan, 1976)

Proiektuen araberako lanaren edo sintesiko kredituen antzeko metodoa da. Honako urrats hauek ditu:

« Azpigaiak hautatzea eta banatzea. Ikasleek azpigai bat aukeratzen dute, beren gaitasun edo interesen
arabera, irakasleek curriculumaren arabera planteatutako gai orokor baten barruan.

« Talde bakoitzak azpigai bat aukeratzen du. Hartara, gelako guztiek gai orokor bera lantzen dute, baina
espezializazio desberdinen ikuspuntutik (zientzialarien erkidegoak egiten duen bezala).

« Azpigaiaren azterketaren plangintza: taldeko kideek, irakaslearekin batera, erdietsi nahi dituzten helburuak
zehazten dituzte eta horiek lortzeko erabiliko dituzten prozedurak planifikatzen dituzte, egin beharreko
lana banatzen duten aldi berean.

« Planaren garapena: ikasleek idatziz garatzen dute beren lan-plana. Irakasleak talde bakoitzaren aurrerapena
begiratzen du eta laguntza eskaintzen du beharrezkoa denean.

« Analisia eta sintesia: ikasleek lortutako informazioa analizatu eta ebaluatzen dute. Laburbildu eta gelako
gainerakoei aurkezten diete.

« Lanaren aurkezpena: lana azaldu ondoren, galderak planteatzen dira eta gaiaren inguruan plantea litezkeen
galdera, zalantza edo sakontzeko eskaerei erantzuten zaie.

« Ebaluazioa: irakasleak eta ikasleek denek batera egiten dute talde-lanaren eta azalpenaren ebaluazioa. Ez
da bateraezina ondoren banako ebaluazioa egitearekin.

Metodo honek motibazio intrintsekoa sustatzen du, aukeratutako azpigaiarekiko konpromisoarekin, eta
taldeko ikaskideen lan-planarekin eta autonomiarekin.

4. Jigsaw Il edo Puzzlea (Slavin)

Jigsaw-en aldaerarik ezagunena da. Bi talde-mota egitea eskatzen du: oinarrizko taldea edo ohikoa
(heterogeneoa) eta espezialisten edo adituen taldea (homogeneoa). Honako urrats hauek ditu:

« lkasleak hainbat taldetan banatzea (elkarlanekoak eta heterogeneoak). Aztertuko den materiala hainbat
zatitan banatzen da: taldeetako kide-kopurua bezainbat zati.

« Prestaketa “espezialisten” taldean: taldeko kide bakoitza ezagutza-arlo (edo puzzlearen pieza) bera duten
taldeetako gainerako kideekin biltzen da eta jarduerak egiten dituzte gai horretan “adituak” izatera iristeko.
Jarduera horiek ebatzi ondoren, ikasi dutena bere taldeko kideei nola azalduko dieten prestatuko dute.

« Jatorrizko edo oinarrizko taldeetara itzultzea: ikasle bakoitza (atal batean aditua) prestatu duen zatia taldeko
gainerako kideei azaltzeaz arduratzen da; aldi berean, taldeko beste kideek azaltzen duten materiala ikasi
behar du.

« Informazio guztia behar duen ikasteko edo ebaluatzeko jarduera: ebaluazioa taldeka edo bakarka egin
daiteke, baina kalifikazioa taldeari emango zaio.

Metodo honi esker ikasle guztien ekarpenak, are laguntza-behar handiagoa dutenenak ere, berdin baloratzen
dira, helburuak lortzeko beharrezkoak baitira.

5. Learning Together. Elkarrekin ikastea (Johnson eta Johnson, 1999)

Lauzpabost kideko taldeetan, ikasleek elkarlanean jarduten dute taldean produktu bat lortzeko. Banako
aurrerapenak abiapuntu hartuta ezarritako taldearen batez bestekoan oinarritzen da saria.

. Reciprocal Teaching edo Elkarrekiko irakaskuntza (Palincsar eta Brow, 1984;

Palincsar eta Herrenhohl, 1999)

Elkarlanean ikasteko modalitate hau ulermenezko irakurketa garatzeko diseinatu zen. Elkarrekiko ikaskuntzan
irakurle on batek testu bat ulertzeko egingo lituzkeen eragiketa kognitiboetariko bat garatzeaz arduratzen da
taldeko kide bakoitza. Taldeko kideetariko batek zati bat irakurri eta laburbildu ondoren, beste batek galderak
egiten ditu, beste batek galderei erantzuten die eta, azkenik, beste batek ondoren etorriko denaren
aurrerapena ematen du.

Eragiketa horiek txandaka egingo dituzte taldeko kideek, denek helburuak lor ditzaten erdiesteko.

7. CO-OP CO-OP (Kagan, 1985a, 1985c)

Metodo hau ikasgela egituratzean datza, ikasleek talde-lanean jardun dezaten beste ikasleei lagunduko dien
helburu edo jomuga lortzeko. lkasleak berak dira garrantzitsuentzat jotzen dituzten gaiak askatasun osoz
aukeratzen dituztenak, eta talde bakoitzak gai bat lantzen du. Talde barruan gaia hainbat azpigaitan zatituz
lan egiten dute eta taldeko kide bakoitzak horietariko bat garatzen du. Gero, bakoitzak bere ezagutzak taldeko
gainerako kideei helarazi beharko dizkie, puzzlearen metodoan egiten den antzera.

Ebaluazioa hiru mailatan egiten da: taldeko aurkezpenaren koebaluazioa, kide bakoitzak taldeari egindako
ekarpenen koebaluazioa eta taldeak sortutako materialaren ebaluazioa.

"L LABURPENA

Laburpen modura, ohar garrantzitsu bat egin beharra dago: praktikatik abiatuta ikasleei taldean lan egiten
irakastea da kontua, ez ordea, jendea besterik gabe “taldean lan egiten” jartzea, metodologiarik edo ad hoc
tresnarik eman gabe. Erabakigarria da talde-metodologia bat erabiltzea.

Talde-lanean oso garrantzitsua da honako kontu hauek planteatzea:

- Eztabaidak zuzentzeko eta erabaki kolektiboak hartzeko arauak.
+ Moderatzaileak duen eginkizuna.

+ Norbaitek taldeko idazkari-lanak egin beharra.

Eztabaida edo talde-lana ahalbidetzeko, honakoak argi utzi behar dira:

Behar-beharrezkoa da gauzatu behar den ekintzaren irudikapen adostu bat izatea.
Informazioa partekatu egin behar da.
Kide bakoitzak parte hartzeko espazio bat izan behar du.

Oso garrantzitsua da taldeko kide bakoitzarengandik zer espero den eta ekarpen espezifiko horrek guztien
onura nola ekarriko duen zehaztea.

Zeinen garrantzitsua den baieztapenak oinarritzen dituzten arrazoi zehatzak eman beharra.
Arrazoiak eskatzen ikastea.
Bat etortzeak eta desadostasunak nabarmentzea.

Azken erabakiak beti kolektiboak direla onartzea, inoiz ez direla banakoak.

Azkenik, adierazi beharra dago hainbat direla mota honetako giroei aplika dakizkiekeen ikaskuntzaren teoriak,
Piaget, Vigotsky eta Dewey-renak besteak beste. Lankidetzako eta elkarlaneko ikaskuntza-giroek ikaslea prestatu
egiten dute:

Eraikuntza kolektiboan eraginkortasunez parte hartzeko.
Talde-konpromisoak bere egin eta betetzeko.

Besteei laguntzeko eta laguntza behar duenean eskatzeko.
Bere banako sendotasunak besteen zerbitzura jartzeko.
Besteen ikuspuntuak onartzeko.

Besteen behar edo premiak ulertzeko.

Guztien onerako konponbideak aurkitzeko.

Kultura desberdinak dituzten erkidegoekin harreman esanguratsuak izateko.
Bere jarduerak eta sinesmenak besteenekin kontrastatzeko.
Jomugak, zereginak, baliabideak, rolak eta abar ezartzeko.
Bere solaskideei kritikoki eta begirunez entzuteko.

Bere ideiak eta planteamenduak argudiatuta azaltzeko.
Besteek egiten dioten kritika arrazoitua onartzeko.

Pisuzko ebidentziaren edo argudioen aurrean amore emateko.
Besteren kredituak onartzeko.

Mintzaira eta metodoak negoziatzeko.

Pertsonen arteko trebetasunak garatzeko.

Prozesu demokratikoekin trebatzeko.

Gure ikasgeletan gogoeta sistematikoari bidea eman beharko litzaioke, ikaskuntza sakona erdiesteko. Gogoeta
hori talde dialogikoen bidez egin daiteke, denborari eta ahaleginari errentagarritasuna ateratzeko.

GOGOAN ATXIKITZEA IRAKASKUNTZA-METODOAREN ARABERA

Metodoa Atxikitako ehunekoa

Hitzaldia %5

Irakurketa %10

lkus-entzunezkoa %?20

Demostrazioa %30
Taldeko eztabaida %50

Egiten praktikatzea %75

Besteei irakastea %90

Eskola bat eman eta handik 24 ordura lortutako emaitzak. Entrenamendu Nazionaleko Laborategiek Bethel-en
(Maine) 60ko hamarkadan, eta ondoren Alexandriako (Virginia) Entrenamendu Nazionaleko Laborategietan
egindako jatorrizko azterketa. Sousa-n emana, 2002).

n Xedea

Egiaztatze-zerrendek irakasleari gida metodologikoa aplikatzen laguntzea dute xede. Laguntza galdera batzue-
tan oinarritzen da; galdera horien asmoa honakoa da:

1.

2.

3.

4,

Gogoetarako arrastoren bat ematea, lortu beharreko helburua hobeto ulertzeko.
Elementu konkreturen baten presentziaren beharra nabarmentzea, ahaztuta gera ez dadin.

Begiratu batean onartezinak iduri dezaketen egoera jakin batzuk gertatzeko aukera ulertzen lagunt-
zea.

Inkongruenteak edo desegokiak direlako onartu ezin diren egoerak saihestea.

Egiaztatze-zerrenda bat aurkezten da faseetariko bakoitzerako. Item bakoitzerako, idatziz jasota utziko da ingu-
ruabar hori kontuan hartu den ala ez eta, hala badagokio, unitate didaktikoak berriz diseinatzeko egoki edo
bidezkotzat jotzen diren iradokizunak eta oharrak erregistratuko dira..

IKASKUNTZAREN EMAITZEN ETA LANBIDE BURUTZAPENEN ARTEKO

H KONTRASTEA
HELBURU OROKORREN ETA IKASKUNTZAREN EMAITZEN ARTEKO
KONTRASTEA
TXEKEOA
Zk. KONTUAN HARTZEKOAK
BAI EZ
1 Konpetentzia-atal bati atxikitako modulua bada , beteta daude lanbide-burutzapen

guztiak? Ez litzateke markarik gabeko errenkada bat ere egon behar.

Burutzapen batek modulu honetan atxikitako ikaskuntzaren emaitza bat ere ez badu,
2 . .
ba al du halakorik Lantokiko prestakuntzako moduluan?

3 Ba al dago burutzapen bakar bati ere atxikitzen ez zaion ikaskuntzaren emaitzaren
bat? Egoera hau ez da gertatu behar. Erregistratu gorabehera gorabeheren atalean?.

OHARRAK:

1 Konpetentzia-atal bati atxikita ez dagoen modulu bat bada, ez da analisi hori egiten. Ikaskuntzaren emaitzak heziketa-zikloaren zein helburu orokorrekin erla-
zionatuta dauden besterik ez da analizatzen.

2 Kasu honetan, 2. fasean gaudenean, edukiekin zer gertatzen den egiaztatu behar da: eduki atxikiak dituen edo gaitasun horri edukirik atxikitzen ez zaion.

KEI-IVAC UD-AK PROGRAMATZEKO GIDA METODOLOGIKOAREN ERANSKINAK




'] EDUKIEN ANALISIA

TXEKEOA
Zk. KONTUAN HARTZEKOAK
BAI EZ
1 Beteta daude ikaskuntzaren emaitza guztiak? Ez litzateke markarik gabeko zutabe
bat ere egon behar.
2 Eduki bera ikaskuntzaren emaitza batzuekin edo guztiekin erlazionatuta dago?
Zuzena da hala gertatzea.
Ba al dago moduluko ikaskuntzaren emaitza bakar batekin ere erlazionatu ezin
3 duzun edukiren bat? Ezin da hori gertatu. Gertatzen bada akatsen bat dago eta idat-
ziz eman beharko da. Kasu honetan, ikaskuntzaren emaitza bat izan beharko da Lan-
tokiko prestakuntzako moduluan?, berarekin erlazioa ezarri ahal izateko.
4 Ba al dago eduki bakar bat ere atxikita ez duen ikaskuntzaren emaitzaren bat? Hori
ere ez litzateke gertatu behar.
Edukien zutabean, edukiak beren izaera zehaztu gabe zerrendatzen dira (K: kont-
5 zeptuzkoa, P: prozedurazkoa, J: jarrerazkoa). Gaitasunekiko atxikipena/erlazioa egin
duzunean, zehaztu al duzu edukien izaera®?
6 Behar adina ordezkatuta daude hiru eduki-motak?
Bat datoz (izaera berekoak dira) ikaskuntzaren emaitza eta edukiak? Esate baterako,
7 ikaskuntzaren emaitza prozedurazkoa bada, badago prozedurazko edukirik, nahiz
eta bestelako edukiak ere izan? Ez litzateke onargarria ikaskuntzaren emaitza proze-
durazkoa izatea eta edukiak kontzeptuzkoak edo jarrerazkoak besterik ez izatea.
OHARRAK:
3 Kontuan hartu 1. oin-oharrean erabilitako irizpidea.
4 |zaera ondorioztatzeko eta formulatzeko, ikus Ill. eranskina.

-] MODULUAREN ANTOLAKETA

TXEKEOA

Zk. KONTUAN HARTZEKOAK
BAI EZ

1 Egiaztatu al duzu Lantokiko prestakuntzako moduluan® ba ote dagoen modulu
honen edukiekin erlazionatutako ikaskuntzaren emaitzaren bat?

Lantokiko prestakuntzako moduluan® modulu honen edukiekin erlazionatutako ikas-
2 kuntzaren emaitzaren bat baldin badago, azaldu egin beharko zenuke, han ematen
zaion tratamendua zein den eta hemen zein eman behar zaion ikusteko.

3 Prozedurazkoak nagusi izateko moduan formulatu dituzu edukiak?

4 Identifikatu al dituzu hainbat multzotan dauden edukiak?

5 Erregistratuta geratu al dira multzo desberdinen artean aurkitutako erlazioak?

6 Ezarritako sekuentziazioak aukera ematen du edukiak konplexutasunari dagokionez
modu logiko eta mailakatuan lantzeko.

7 Ezarri al dira sintesiko unitateak unitateen multzoan?

8 Ahalegindu al zara iraupenek nolabaiteko homogeneotasuna izan dezaten? Hots,
iraupen-desberdintasun handirik egon ez dadin?

9 Aurreikusi eta mamitu dituzu jarduera osagarriak edo indargarriak (aniztasunaren
tratamendua)?

OHARRAK:

5 lkus 1. oin-oharra.
6 lkus 1. oin-oharra.

UNITATE DIDAKTIKOAREN DISEINUA

TXEKEOA

Zk. KONTUAN HARTZEKOAK

BAI EZ

1 Argi daude eta ebaluagarriak dira —behagarriak eta neurgarriak— unitate bakoitze-
rako ezarritako helburu guztiak?

Finkatuta eta idatzita daude unitate didaktiko bakoitzerako ebaluazio-irizpideak —

2 ikaskuntza-maila baloratzeko eta kalifikatzeko kontuan hartuko ditugun
adierazleak—?

3 Jarduerek deskribatzen al dituzte osatzen dituzten inguruabar esanguratsu GUZTIAK?
Kontua da laburki deskribatzea eta, aldi berean, behar bezain argi eta zehatz.
Irakasteko (irakaslea), ikasteko (ikaslea) eta ebaluatzeko edo autoebaluatzeko

4 bakarka edo taldeka) jarduerak behar bezain esplizituak dira espezialitate bereko

J P P
ikaskide batek ulertu ahal izateko?

5 5. eta 6. taulak kontuan hartu dituzu irakasteko, ikasteko eta ebaluatzeko jarduerak
lortzeko?

6 Aurreikusi al duzu jarduerarik ikasleek landu beharreko gaiaren inguruan dituzten
aldez aurreko ezagutzak esplizitu bihurtzeko?

7 Ba al dago proportziorik eta korrespondentziarik irakasteko eta ikasteko jardueren
konplexutasun-mailaren eta ebaluatzeko jardueren eta irizpideen artean?

Ahalegindu al zara hautatutako baliabideak (ikusizkoak, entzunezkoak, manipula-

8 ziozkoak, etab.) unitate bakoitzeko jardueretan dibertsifikatzen ikaskuntza-estilo des-
berdinak bultzatzeko?

9 Irakasleak erabilitako azalpen-jardueren presentzia ugaria (gehiegizkoa beharbada)
izan da?

Jarduera osagarriak aurreikusi eta diseinatu dituzu unitate didaktikoan ezarritako hel-

10 8
buruetara iristen ez direnentzat edo horiek gainditzen dituztenentzat?

Ahaleginak egin dituzu irakaslearen azalpen-jarduerekin’ batera ikaslea gehiago inpli-
11 g g pen- geniago inp
katzen duten beste jarduera batzuk ere egon daitezen?
OHARRAK:
7 lrakasleari "oholtzako ilustratu baino gehiago bideko aholkulari” irizten dion eredua errealitate bihurtzera hurbildu beharko genuke.

B MODULUAREN ETA UNITATE DIDAKTIKOEN DISEINUA BALIOZKOTZEA

TXEKEOA
Zk. KONTUAN HARTZEKOAK
BAI EZ
1 Ordutegi-karga orekatuta dago unitate didaktikoen multzoan?
2 Unitate didaktikoren bat handiegia ateratzen bada, zati dezakezu lortutako zatieta-
riko bakoitzak beharrezkoa den koherentzia galdu gabe?
3 Helburu guztiek dituzte atxikitako unitate didaktikoak?
4 Moduluko ikaskuntzaren emaitzek lortzeko behar adina denbora dute unitate didak-

tikoen multzoan?

5 Unitate didaktiko guztietako jarduerek dute beharrezkoa den aniztasuna?
6 Ikasketaz gain, sustatzen dira ikasleek egin beharreko beste jarduera batzuk?
7 Prozesuan zehar, aurreikusita daude prozesua berriz bideratzeko eta ikasle bakoitzari

bere egoeraren berri emateko aukera emango duten jarduerak eta uneak?

OHARRAK:

| LABURPENA

lkaskuntzaren nozioak hirurogeita hamarreko hamarkadan izan zuen susperraldi indartsuan lagundu zuten faktore
ugarien artean, ikaskuntza-estiloen kontzeptua nabarmen daiteke. Lan honek ikaskuntza-estiloaren' nozioan eta
dauden ereduetan sakontzea du helburu, kontzeptu horrek dituen oinarri teoriko egungoenak eskaintzeko asmoz.

"] SARRERA

Pentsaera teorikoa gainditu nahi denean oinarri pedagogikoak praktikari aplikatzeko, hezkuntza-prozesuaz haratago
doazen hainbat arazorekin egiten du topo irakasleak. lldo horretan, talentu handiko irakasle eta ikertzaileek ere zail-
tasunak izaten dituzte ikasleei ezagutza helarazi edo komunikatzeko. Zailtasun horien jatorria ikasten duen sub-
jektuaren eta ikasi behar denaren arteko interfazeen egituran dauden akatsetan datza. Horiek batez ere irakasleak
ordezkatzen ditu, baita, jakina, ezagutza nolabait ere banatzen duen beste edozein elementuk ere; horien artean
aipa daitezke aldizkariak, liburuak, ikus-entzunezkoak eta abar.

Ikasteko metodo eta teknikei buruzko proposamenak ugariak diren arren, kontua da gehienetan ez direla
ikasgelan erabiltzen. Beraz, hezkuntza-prozesuak aurrez aurre dituen arazoak ez dira zentratzen gehienbat
haien formulazioan, irakaslea eta ikaslea haiek egunero aplikatzeko kontzientziatzean baizik>.

Sistema tradizionalean aurrera egin ez badu, funts handirik gabekoa litzateke ordenagailu bidezko ikaskuntzaren
esparruan erraz sar litezkeela pentsatzea. Aurrekoaren ondorioz, oso garrantzitsua da zalantzan jartzea zergatik
ezin izan diren pentsaera berritzaileak sartu lehen instantzian eta zer egin behar dugun bigarrenean ezartzeko. Kon-
ponbidea aurkitzeko ezinbestekoa da, zati batean bederen, kontzeptu pedagogiko zaharrekin haustea. Faktore
horiek prozesu osoaren gainean dute eragina, irakaskuntza-metodoak baitira ikasleek erabiltzen dituzten estrate-
gien erantzuleak”. Aski ongi dakigu ezagutza ikasleei aurkezten diegun moduak, egiten dizkiegun galderek eta apli-
katzen dugun ebaluazio-metodoak metaezagutzaren eta ikaskuntza-estrategien garapena erraztu edo eragotzi egin
dezaketela. lkasleek, trebetasun kognitiboak eta metakognitiboak ikasteko modua egituratzeko ez ezik, beren mate-
rialak antolatzeko eta ikaskuntza hierarkizatzeko ere erabili behar dituzte, eta horretarako denbora egokiak modu
logikoan erabili. Gainera, hala ikasleek nola irakasleek berek taldean lan egiten ikasi behar dute, modalitate guz-
tietan, eta beren arrazoibidean trebatzeko baliagarriak izango zaizkien arazoak egoki planteatzeko trebetasuna
eskuratu.

lkaslea ingurune horretan nola moldatzen den identifikatzeko modua aztertzen ari da artean, baina aski ongi jar-
duten duela erakusten dute esperientziek. lkusi denez, hori neurri handi batean dago ikaslearen izaeraren eta
pentsamoldearen mende eta, batez ere, estrategia pedagogiko desberdinak erabiltzeko lehentasunen mende.

1 Atal honetako informazioaren muina Teia Baus Roset-en artikulutik jasoa eta KEI-IVACek egokitua da.
2 Azpimarratua KEI-IVACen lana da.

-1 IKASKUNTZA-ESTILOAK

lkaskuntza-estiloa konstruktua definitzea funtsezko eginkizuna da hartzen dituen arloak eta, batez ere, izan litza-
keen aplikazioak mugatzeko, baina nekez eman daiteke literaturan deskribatutako ikaskuntza-estilo guztiek komun
dutena egoki azaldu edo esplika dezakeen definizio bakar bat (Witkin Herman, 1985).

Adierazi dugun moduan, ez dago ikaskuntza-estiloen definizio bakarra; aitzitik, autore asko daude eta nork bere
terminoaren definizioa ematen du. Horren adibide dira ondoren aurkeztuko ditugunak:

“lkaskuntza-estiloak bereizgarri kognitibo, afektibo eta fisiologikoak dira, ikasleek elkarreraginak nola hautematen
dituzten eta beren ikaskuntza-giroei nola erantzuten dieten aski egonkorki adierazten digutenak”. Keefe (1988),
Alonso et al-ek bildua (1994:104).

Bereizgarri kognitiboek honakoekin dute zerikusia: ikasleek edukiak nola egituratzen dituzten, nola osatu eta era-
biltzen dituzten kontzeptuak, nola interpretatzen duten informazioa, nola konpontzen dituzten arazoak, nola hau-
tatzen dituzten irudikapen-baliabideak (ikusizkoak, entzunezkoak, kinestesikoak), eta abar. Bereizgarri afektiboak
ikaskuntzan eragina duten motibazio eta itxaropenekin lotzen dira eta bereizgarri fisiologikoak, bestalde, ikaslea-
ren biotipoarekin eta biorritmoarekin erlazionatuta daude.

“Ikaskuntza-estiloa ikastun bat informazio berri eta zail batean kontzentratzen hasten den eta hori tratatzen eta atxi-
kitzen duen modua da”. (Dunn eta Dunn, 1985)

“Ikaskuntza-estiloak ikastun bat definitzen du, bere ikaskuntza erraz dezaketen hezkuntza-baldintzen terminoetan.
(...) hezkuntza-hurbilketa jakin batzuk beste batzuk baino eraginkorragoak dira beretzat” (Hunt, 1979, in Chevrier
J., Fortin, G. eta beste batzuk, 2000).

lkaskuntza-estiloaren nozioa estilo kognitiboaren nozioari gainjartzen zaio, baina biltzaileagoa da, ikastunak haute-
mateko, elkarreragiteko eta ikaskuntza-testuinguruari erantzuteko moduak eta ezaugarriak adierazten dituzten por-
taera kognitiboak eta afektiboak hartzen baititu bere baitan. Horrenbestez, estilo kognitiboen ideia
ikaskuntza-testuinguruari zehazten diote (Willing,1988; Wenden,1991).

‘lkaskuntza-estiloa’ terminoak adierazten du pertsona bakoitzak bere metodoa edo estrategiak erabiltzen dituela
ikasterakoan. Estrategiak ikasi nahi denaren arabera aldatzen diren arren, bakoitzak joera izaten du lehentasun
edo joera global jakin batzuk garatzeko, ikaskuntza-estilo bat definitzen duten joerak, alegia. Joera orokorraz hitz
egiten da, zeren, esate baterako, ia beti entzunezkoa den norbaitek ikusizko estrategiak erabil baititzake kasu
jakin batzuetan.

Pertsona bakoitzak besteek ez bezala ikasten du, modu desberdinean: estrategia desberdinak erabiltzen ditu,
abiadura desberdinekin ikasten du eta are eraginkortasun handiagoarekin edo txikiagoarekin, nahiz eta motibazio
berak, instrukzio-maila bera eta adin bera izan edo gai bera ikasten aritu. Alabaina, horretatik harantz, garrantzi
handikoa da ikaskuntza-estiloak ikasleak kategoria itxietan sailkatzeko tresna moduan ez erabiltzea, zeren ikas-
teko modua etengabe bilakatzen eta aldatzen baita.

Revillak (1998), azkenik, ikaskuntza-estiloen ezaugarri batzuk nabarmentzen ditu: egonkor samarrak dira, nahiz
eta alda daitezkeen; desberdinak izan daitezke egoera desberdinetan; hobetzeko modukoak dira; eta ikasleei
beren ikaskuntza-estiloaren arabera irakasten zaienean, eraginkortasun handiagoarekin ikasten dute.

Oro har (Woolfolk, 1996:126), hezitzaileek nahiago dute ‘ikaskuntza-estiloez’ hitz egin, eta psikologoek ‘estilo
kognitiboez'

lkaskuntza-estiloak eta estilo kognitiboak ez dira interpretatu behar gizabanakoen jokabidea aurrez zehazten
duten portaera finkoko eskemak bezala. Estiloak eredu teorikoei dagozkie eta, horrenbestez, interpretazioaren
horizonte moduan jarduten dute, pertsona baten jarduna ikaskuntza-estilo batera gehiago edo gutxiago
hurbiltzen den ezartzeko aukera ematen duten heinean. lldo horretan, estiloek modu esanguratsuan korrelazioan
jartzen diren ikaskuntza-estrategien sorta bat dute bereizgarri. Horien agertze-maiztasun konkurrenteak joera bat
ezartzeko aukera eskaintzen du. Alabaina, horrek ez du esan nahi pertsona berarengan ezin direnik agertu
teorian ikaskuntza-estilo desberdinei dagozkien estrategiak Esan genezake estiloaren nozioak enpirikoki
behatutako jokabideen analisi esanguratsua ahalbidetzen duen tresna heuristiko gisa jarduten duela. Aldi berean,
adierazi beharra dago funtsezkoa dela ikuspuntu sistemiko batetik analizatzea estrategia-multzo bat nola ematen
den erlazionatuta gizabanako konkretu batean. Hori kontuan harturik, esan dezakegu ikaskuntza-estrategia

desberdinak gizabanako berarengan lotuta nola ematen diren deskribatzea ahalbidetuko lukeen kasuen azterketa
bat egitea bezain garrantzitsua dela talde baten estilo jakin batekiko joerak ezartzea ahalbidetuko luketen
estrategia jakin batzuen korrelazioen azterketa bat egitea (Villanueva M? Luisa, 1997).

Beste autore batzuek, azkenik, ‘ikaskuntza-estiloen lehentasunez’ hitz egitea iradokitzen dute ‘ikaskuntza-estiloez’
hitz egitea baino gehiago. Woolfolk-en (Woolfolk, 1996:128) iritziz, lehentasunak sailkapen zehatzagoa dira,
eta estudiatzeko eta ikasteko modu gogokoenak bezala definitzen dira, hala nola testuaren ordez irudiak
erabiltzea, bakarrik edo beste batzuekin batera lan egitea, egoera egituratuetan edo egituratugabeetan ikastea
eta gainerako baldintza egokiak: giro musikaduna edo musikarik gabea, erabilitako aulki-mota eta abar.
Beharbada estilo jakin baten lehentasunak ez du beti bermatuko estilo hori erabiltzea eraginkorra denik. Hori
dela-eta, kasu horietan ikasle batzuentzat onuragarria izan daiteke ikasteko modu berriak garatzea.

1 IKASKUNTZA-ESTILOEN EREDUAK

lkaskuntza-estiloei buruz dauden eredu eta teoria desberdinek kontzeptuzko esparru bat eskaintzen dute,
ikasgelako eguneroko portaerak ulertzeko aukera ematen diguna: ikasleak nola erlazionatzen diren ikasten ari
diren moduarekin eta zein ekintza-mota izan daitekeen une jakin batean eraginkorrena.

“Ikaskuntza-estiloen” ereduen sailkapen ugari daude: Chevrier Jacques (2001), Carza, R. eta Leventhal S.
(2000), Eric Jenssen (1994), Chavero Blanco (2002), Cazau Pablo (2001). Dokumentu honetan Curry-k
(1987) garatutako “Onion” ereduan oinarrituta garatzen dira ikaskuntza-estiloak, eredu asko haren
kategorietakoren batean koka daitezke-eta. Chevrier Jacques (2001)

lkaskuntza-teorien kopurua hazi izanaren ondorioz, proportzionalki gehitu dira, halaber, ikaskuntza-estiloen
ereduak. Curry (1987)

Literaturan ikaskuntza-estiloen ereduen sailkapen ugari aurki daitezke: Cazau Pablo (2001), Chevrier Jacques
(2001). Eric Jenssen (1994) .

lkaskuntza-estiloen ereduak garatzeko Curry-k (1987) proposatutako sailkapena hartu da oinarritzat, eredu
gehienak haren kategorietakoren batean koka daitezke-eta. Learning Styles (2002-1)

Curry-k garatutako “Onion” ereduak aurkezten duen elementuen kategorizazioak —geruza gisa definitzen ditu—
gizakiak ikaskuntzaren aurrean duen portaera azal dezake.

Inplikatuta dauden faktoreak lau kategoriatan sailka daitezke:

1. Instrukzio-moduari eta giro-faktoreei buruzko lehentasunak; ikasleak ikaskuntzan zehar gogokoen
duen giroa ebaluatzen da. Kategoria honetan honako faktore hauek sartzen dira:

+ Giro-lehentasunak, soinua, argia, tenperatura eta ikasgelako banaketa kontuan hartuta.
 Motibazioari, borondateari eta erantzukizunari buruzko lehentasun emozionalak.

+ Lehentasun sozialak. lkasleek bakarka, binaka edo ikasle helduen taldeetan ikasten duten kontuan hartzen
dute, baita gelako ikasleen artean ezartzen diren erlazio edo harremanak aintzat hartu ere.

« Pertzepzioarekin, denborarekin eta mugikortasunarekin erlazionatutako lehentasun fisiologikoak.
+ Modu analitikoan oinarritutako lehentasun psikologikoak (hemisferioa).

2. Elkarreragin sozialeko lehentasunak; ikasleek gelan elkarrekintzan jardutera zuzentzen dira.
Elkarreraginaren arabera, ikasleak honela sailka daitezke:

« Eremuarekiko independenteak / eremuaren mendekoak.
+ Laguntzaileak/lehiakorrak.
* Parte-hartzaileak / ez parte-hartzaileak.

3. Informazioaren prozesaketaren lehentasuna; hots, ikasleak nola bereganatzen duen informazioa.
Kategoria honetan inplikatutako faktore batzuk:

« Eskuineko/ezkerreko hemisferioa.
« Kortikala/linbikoa.

Konkretua/abstraktua.

Aktiboa/pentsakorra.

Ikusizkoa/hitzezkoa.
Induktiboa/deduktiboa.
+ Sekuentziala/globala.

4. Nortasun-dimentsioak: Jung-en psikologia analitikoan inspiratuta, nortasunak informazioa eskuratzeko eta
integratzeko moduan duen eragina ebaluatzen dute. Hona hemen ikaslea definitzen duten tipologiak —
kategoria honetan oinarri hartuta—:

« Kanporakoia/barnerakoia.
« Sentsoriala/intuitiboa.
« Arrazionala/sentibera.

4.1. Instrukzio-moduari eta giro-faktoreei buruzko ereduak

Sailkapen honetako eredu tipiko bat “Dunn and Dunn Learning Style Inventory” da. lkasteko moduaren “gustu
pertsonalak” esan geniezaiekeenak konfiguratzen dituzten 21 elementu identifikatzen ditu. Izan ere, pertsona
bera da ikasten duena, bere gustuekin, jarrerekin, izateko eta egoteko moduarekin. .. eta, horrenbestez, ezin da
ikasle guztientzat balioko duen arau edo “errezetarik” eman. Horrela, bada, ikasketetan zeure buruari lagundu
nahi badiozu, daukazun denborari etekina atera nahi badiozu, zeure burua gehixeago ezagutzen jarraitu behar
duzu (Dunn eta Dunn, 1985).

Eredu honek ideia nagusi bat du oinarri: ikasleak bere modura ikasten du, ikasketa baldintzatzen duten hainbat
faktore daude (zarata, argia, tenperatura, mugikortasuna, erantzukizuna...), eta horietariko bakoitzak modu jakin
batean eragiten dio ikasleari.

ESTIMULUAK ELEMENTUAK

TEMPERATURE
"'_—___"_' —
—_ ﬂ i

Girokoa SOUND [ 'in
.L‘ \

Emozionala
Soziologikoa VARIED
Fisiologikoa

— " e

S ((."-'
> Y REFLECTIVE
Aldi bereko edo hurrenez hurrengo prozesaketa

Psikologikoa \ (=X {‘-. .

1. irudia. Ikasleen kategoriak “Dunn and Dunn Learning Style Inventory” ereduaren arabera.
http://www.stgeorges.school.nz/educate/I_styles/elements.htm (99-12-17). Bi bertsio daude: haurrentzat eta
helduentzat. Rita Dunn, Kenneth Dunn eta Gary E. Price-ren lkaskuntza Estiloen Galdera Sorta.

Multzo honen barruan “Keefe's Learning Style Profile” (LSP) eredua dago, bigarren hezkuntzako ikasleen estilo
kognitiboak ebaluatzen dituena. Testak (Keefe eta Monje, 1986) 23 aldagaitan sailkatzen du, ikaskuntzan era-
gina duten hiru faktoretan multzokatuta:

« Trebetasun kognitiboak (analitikoa, espaziala, diskriminatzailea, tratamendu sekuentziala, oroime-
nezkoa).

« Informazioaren pertzepzioa (ikusizkoa, entzunezkoa eta hitzezkoa).

« Estudiatzeko eta ikasteko lehentasunak (lanerako jarraikitasuna, bere iritzia adierazteko gogoa, hit-
zezko lehentasuna, manipulatzeko lehentasuna, goizez lan egiteko lehentasuna, arratsaldez lan egiteko
lehentasuna, ikasgelako taldekatzea eta ikasle-taldeak kontuan hartzen dituzten lehentasunak eta mugi-
kortasunari, soinuari, argiztapenari eta tenperaturari buruzko lehentasunak).

lkaskuntza-estiloen sailkapenean erabiltzen den beste eredu bat “Canfield’s Lerarnig Styles Inventory” da, ikas-
leen tipologia lau kategoriatan oinarrituta ezaugarritzen duena:
m lkasteko baldintzak

— lkaskideak: taldean lan egiten du; harreman onak ditu beste ikasleekin; lagunak ditu gelan...

— lkasturtearen antolakuntza: helburuak. Helburu batzuk ezartzen dituen eta prozedurak helburuetara ego-
kitzen dituen.

— Lehia. Bere burua besteekin konparatzen duen.
— Irakaslearekiko harremana.

— Informazioa nola zehaztu behar den.

— Independentzia: lanean.

— Agintea: gelan diziplina eta ordena nahi du.

m Interesguneak
— Zenbakizkoak: matematika, logika, informatika.
— Kualitatiboa: hizkuntza; idatzia, editatuz edo hitz eginez.
— Bizigabea: gauzekin lan eginez; diseinatuz, konponduz, asmatuz, eraginez.

— Jendea: jendearekin lan eginez; elkarrizketak eginez, aholkuak emanez, salduz, lagunduz.

m lkasteko moduak
— Entzunez: informazioa entzunez; konferentziak, zintak, hitzaldiak, etab.
— Irakurriz: idatzitako hitza aztertuz; testuak irakurriz, etab. -
— lkonikoa: ilustrazioak, filmak, koadroak, grafikoak eta abar ikusiz.

— Zuzeneko esperientzia: manipulatuz; laborategian praktikatuz, mendira irteerak eginez, etab.

m Ezagutza-maila besteen aldean
— Handiagoa edo bikaina.
— Batez bestekoaren gainetik, edo maila ona.
— Batez bestekoa, edo egokia.

— Batez bestekoaren azpitik, edo gutxiegi.

4.2. Elkarreragin sozialeko lehentasunak

Eredu hauetan ikasleek testuinguru sozial desberdinetan jarduteko erabiltzen dituzten estrategiak hartzen dira
aintzat. lkasleek ikasgelan elkarri nola eragiten dioten du aztergai. Kategoria honetan sartzen dira, halaber, Pia-
get eta Vigotsky-ren konstruktibismoan oinarritutako ereduak eta Kohlber-en garapen-teoriak.

Hala, Grasha-k eta Riechman-ek, 1975ean, taldeko ikaskuntzaren testuingurua kontuan harturik, pertsona arteko
harremanetan oinarritutako eredu bat garatu zuten. Landu zuten tresnak, GRSLSS izenekoak, hiru dimentsio
bipolar daudela hartzen du oinarri:

« Autonomoa/mendekoa.
* Laguntzailea/lehiakorra.

« Parte-hartzailea / ez parte-hartzailea.

1. Lehiakorra: materiala ikasten du ikasgelan gauzak besteek baino hobeto egiteko. Beste ikasleekin lehiatzen
da kalifikazio altuak bezalako sariak lortzeko eta irakaslearen arreta bereganatzeko. lkasgela irabazteko edo
galtzeko egoera bihurtzen da, eta berak irabazi nahi du beti.

lkasgelan nahiago du: eztabaida edo proiektuetan taldearen lider izan; galderak egin; bakarka nabarmendu
ezagutza lortzeko; irakaslea ardatz duen irakaskuntza-metodoren bat.

2. Laguntzailea: hobeto ikasten da ideiak eta talentuak partekatuta. Irakasleekin eta ikaskideekin elkarlanean
jarduten du. Ikasgela elkarreragin sozialerako eta edukiak ikasteko gunea da.

lkasgelan nahiago du: talde txikietako eztabaidetan parte hartu; materialak ikaskideekin batera maneiatu;
bakarkako proiektuak ez, taldekoak baizik; notak edo kalifikazioak taldeko parte-hartzeagatik ematea.

3. Iheskorra: ikasgelan ikastaroaren edukian inongo interesik ez duten ikasleen ohiko jarrera. Ez du parte
hartzen ez irakasleekin ez ikaskideekin. Gelan gertatzen dena ez zaio interesatzen.

lkasgelan nahiago du: desmotibatuta egon; azterketak ez, ikasle guztiei ‘nahiko’ kalifikazioa ematen dieten
autoebaluazioak edo koebaluazioak baizik; esleitzen zaiena ez irakurri; egitekoak ez egin; irakasle gogotsuei
arretarik ez jarri; irakasle/ikasle elkarreraginetan ez nahasi, ezta zenbaitetan ikasle/ikasle elkarreraginetan
ere.

4. Parte-hartzailea: ikastaroaren edukia ikasi nahi du eta eskoletara joatea atsegin du. Eskolatik ahal duen
gehiena lortzeko erantzukizuna hartzen du. Besteekin batera parte hartzen du hala eskatzen zaionean.

lkasgelan nahiago du: eztabaidak edo debateak dakartzatzen jarduerak; eskoletan jasotako informazioa
eztabaidatzeko aukera eman diezaioten; irakurketa-lanak; edozein azterketa-mota; ikastaroaren informazioa
analizatzera eta sintetizatzera motibatuko duten irakasleak.

5. Mendekoa: jakingura intelektual txikia, nahi duena besterik ez du ikasten. Irakasleak eta ikaskideak egitura-
eta sostengu-iturri bezala ikusten ditu. lkasgelan aginte-irudiak bilatzen ditu, zer egin behar duen esan
diezaioten.

lkasgelan nahiago du: irakasleak modu eskematizatuan adieraz dezan zer egingo den; lanak entregatzeko
data eta jarraibide argiak; irakaslea ardatz duten eskolak.

6. Independentea: bere kabuz pentsatzea atsegin du. Nahiago du bakarrik lan egin, baina gainerako ikaskideen
iritziak entzuten ditu. Beharrezkotzat jotzen duen ikastaroaren edukia ikasten du. Konfiantza du bere
ikaskuntza-trebetasunetan.

lkasgelan nahiago du: bere erara eta bere erritmoan ikasi; bere kabuz pentsatzeko aukera eskaintzen dioten
arazoak; berak iradokitako proiektu libreak; ikaslea ardatz duten eskolak.

4.3. Informazioaren prozesaketaren lehentasuna

Eredu hauek “Onion” ereduko bitarteko geruza deskribatzen dute eta garunak informazioa nola bereganatzen
duen azaltzen ahalegintzen dira.

Sperry-ren eta McLean-en ereduetan oinarrituta, Ned Herrmann-ek “Herrmann Brain Dominance Instrument
(HBDI)" eredua landu zuen. Bertan, garuna lau koadrantek osatuta hauteman edo irudikatzen du, Sperry-ren
ereduko ezkerreko eta eskuineko hemisferioak eta MclLean-en ereduko garun linbikoa eta kortikala elkarrekin

gurutzatzearen emaitza. Lau koadranteek eragiteko, pentsatzeko, sortzeko, ikasteko eta, azken batean,
munduarekin bizitzeko lau modu desberdin irudikatzen dituzte. Lau koadrante horien ezaugarriak honakoak
dira:

* Kortikal ezkerra (KEz)
* Linbiko ezkerra (LEz)

* Linbiko eskuina (LEs)
* Kortikal eskuina (KEs)

1. Kortikal ezkerra (KEz)

Aditua, logikoa, analitikoa, gertakarietan oinarritua, kuantitatiboa.

Portaerak: hotza; keinu gutxi; ahots landua; adimen bikainekoa; ebaluatzen du, kritikatzen du; ironikoa; hit-
zorduak atsegin ditu; lehiakorra; indibidualista.

Prozesuak: analisia; arrazoibidea; logika; zorroztasuna, argitasuna; ereduak eta teoriak atsegin ditu; gertaka-
rien bilduma egiten du; hipotesi bidez jarduten du; hitz zehatza atsegin du.

Konpetentziak: abstrakzioa; matematikoa; kuantitatiboa; finantzak; arazoak konpontzea.
2. Linbiko ezkerra (LEz)

Antolatzailea: antolatua, sekuentziala, planifikatzailea, zehatza.

Portaerak: barnerakoia; sentibera, kontrolatua; zehatza, maniatikoa; bakarka hitz egiten du; formulak atse-
gin ditu; kontserbadorea, leiala; bere lurraldea defendatzen du; esperientziari lotua; boterea maite du.

Prozesuak: planifikatzen du; formalizatzen du; egituratzen du; prozedurak definitzen ditu; sekuentziala; egiaz-
tatzailea; erritualista; metodikoa.

Konpetentziak: administrazioa; antolakuntza; gauzatzea, abian jartzea; gizaki-gidaria; hizlaria; lanari emana.

3. Linbiko eskuina (LEs)
Komunikatzailea: pertsona artekoa, sentimenduak, estetikoa, emozionala.

Portaerak: kanporakoia; sentibera; berezkoa; keinukaria; ludikoa; berriketaria; idealista, espirituala; onespena
bilatzen du; gaizki erreakzionatzen du kritiken aurrean.

Prozesuak: esperientziaren bidez integratzen du; atsegin-printzipioak bultzatuta mugitzen da; inplikazio afek-
tibo sendoa; sentimenduekin lan egiten du; entzuten du, galdetzen du; partekatzeko premia; harmonia-pre-
mia; portaerak ebaluatzen ditu.

Konpetentziak: erlazionala; giza harremanak; elkarrizketa; irakaskuntza; talde-lana; mintzamena eta idaz-
mena.

4. Kortikal eskuina (KEs)
Estratega: holistikoa; intuitiboa, integratzailea, sintetizatzailea.

Portaerak: originala; umorea; arrisku-zaletasuna; espaziala; aldi berekoa; eztabaidak atsegin ditu; futurista;
gai batetik bestera jauzi egiten du; solas bikaina; independentea.

Prozesuak: kontzeptualizazioa; sintesia; globalizazioa; irudimena; intuizioa; bistaratzea; asoziazioen bidez jar-
duten du; irudi eta metaforen bidez integratzen du.

Konpetentziak: sorkuntza; berrikuntza; enpresa-espiritua; artista; ikerketa; etorkizun-sena.

Herrmann-en ereduaren alderdi batzuk erabilgarriak dira irakaskuntza-jardueran aintzat hartzeko. Chalvin-en
(1995) testuan lortutako informazioa abiapuntutzat hartuta laburbildu eta berrantolatu ziren.

1. Kortikal ezkerra
Gertakarien beharra dute. Edukiari ematen diote lehentasuna.

Irakaslea: Bere irakasgaian sakontzen du, beharrezkoa den jakintza metatzen du, hipotesiak frogatzen ditu
eta behin eta berriz azpimarratzen du froga. Zehaztugabetasunak gogaitu egiten du, eta garrantzi handia
ematen dio hitz zuzenari.

Ikaslea: Eskola sendoak atsegin ditu, argudiatuak, gertakarietan eta frogetan oinarrituak. lkastera joaten da
eskolara, oharrak hartzera, programan aurrera egitera ikasturte amaieran ongi jakiteko. lkasle ona da, ‘gaia’
ematen bazaio.

Teoria - Zailtasunak ditu esperientzia informaletatik abiatuta ezagutzak integratzeko. Nahiago du teoria eza-
gutu, legea ulertu, gauzen funtzionamendua zein den jakin, esperimentatzen hasi baino lehen. Azalpen teo-
riko, abstraktu on bat, eskema tekniko batekin batera, edozein eskuratze sendoren aldez aurrekoak dira
beretzat.

2. Linbiko ezkerra
Formari eta antolakuntzari egokitzen zaizkie.

Irakaslea: Oso eskola egituratua prestatzen du, I. puntuaren ondoren Il. puntua aztertzen duen desadosta-
sunik gabeko plana. Aurreikusitako programa digresiorik gabe aurkezten du, eta aurreikusitako denboran
amaitzen du. Badaki puntu jakin batean bizkortzen, ezustean harrapa ez dezaten eta programa amaitu gabe
geratu. Garrantzi handiagoa ematen dio formari funtsari baino.

Ikaslea: Metodikoa, antolatua, eta sarritan zorrotza; oharrak hartzeak gainditu egiten du, argia eta garbia iza-
ten ahalegintzen da-eta. Koaderno bat edo ikasgai bat berriz kopiatzera iristen da, nahaspilatsua edo zikina
iruditzen zaiolako. Eskola liturgia ezagun eta errutinazkoaren arabera garatzea atsegin du.

Egitura - Planifikatutako aurrerapenak atsegin ditu. Ez du antolakuntza txarra jasaten, ezta irakaslearen akat-
sak ere. Ez da gauza gogoeta egiteko eta entzuteko abiada hartzeko fotokopia kalitate txarrekoa edo idazkera
ulertzeko zaila denean. Ez da oharrak hartzeko gai plan egituratu bat ez badago, eta ez du batere segurta-
sunik 1 baten ondoren b) bat badago. Eskola egituratua behar du ezagutzak integratzeko eta horretarako
gogo-aldartea izan behar du.

3. Linbiko eskuina

Komunikazioari eta harremanari egokitzen zaizkie. Sentimenduz eta senez funtzionatzen dute. Pedagogiaren
amarru txikiak estimatzen dituzte.

Irakaslea: Irakatsi behar dituen ezagutzek kezkatzen dute, baita ikasleek horiek nola hartuko dituzten ere. lkas-
leak ikasgai gogor bat bereganatzeko prest ez daudela uste duenean, umore onez ikasteko aukera emango
duen joko, eztabaida edo talde-lanen bat abian jartzen du. Noizean behin gauzak ongi doazen ala ez gal-
detzen du. Ikasgelan giro ona ezartzeko moldatzen da.

Ikaslea: Irakaslea gustukoa badu lan egiten du; erraz blokeatu eta despistatzen da bere aurrerapenak edo
zailtasunak aintzat hartzen ez badituzte. Ez ditu kritika gogorrak jasaten. lkasgai batzuk atsegin ditu, beste
batzuk gorroto ditu eta hala adierazten du. Irteerak, bideoak, jokoak eta eskola arrunt baten antzik ez duten
jarduera guztiak estimatzen ditu.

Partekatzea - Entzuten duena partekatu beharra du ikasgaia ulertu duela egiaztatzeko. Ingurukoekin hitz
egiten du. Onenera ere, hatza jaso eta irakasleari galdetzen dio, eta galderak berriz formulatzen ditu edo ira-
kasleari formularazten dizkio. lkaskideari informazioa eskatzen dio, berak ere gauza bera ulertu duela ziur-
tatzeko. Irakasleak ohartarazten badio, desenkusatu eta zezelka esaten du: “ikasgaiaz hitz egiten ari nintzen”.
Egia da, baina berari ikasteko aukera ematen badio ere, asaldatu egiten du eskola.

4. Kortikal eskuina

Irekitasuna eta etorkizun-sena behar dute epe luzera.

Irakaslea: Globalki aurrera eginez aurkezten du eskola; horren esparrutik sarritan irteten da nozioren batean
aurrera egiteko. Inspirazioa du, filosofatzea atsegin du eta batzuetan eskolatik urrun hasten da hegan. Bera-
rekin ikasgelako hormak erori egiten direla dirudi. Sarritan bere burua hertsatuta eta giltzapetuta sentitzen du
ikasgai bera errepikatu behar badu.

Ikaslea: Intuitiboa eta adoretsua da. Ohar gutxi hartzen du, funtsezkoa hautatzen badaki-eta. Batzuetan
ameslari batek bezala txunditzen du, edo bere munduan dagoela ematen du, baina beste batzuetan harridura
sortzen dute bere ezusteko oharrek eta proiektu originalek.

Ideiak - Mobilizatu egiten da eta eskolako erritmo monotonotik azaleratzen diren ideiak hautatuz eskuratzen
ditu ezagutzak. Originaltasuna, berritasuna eta pentsarazten duten kontzeptuak estimatzen ditu gehienbat.
Intuizioari lehentasuna ematen dioten eta emaitza batera iristeko ideiak bilatzea inplikatzen duten
planteamendu esperimentalak atsegin ditu bereziki.

Kategoria honetan sartzen den beste eredu bat Kolb-en “Experimental Learning” eredua da (Kolb, 1984). Kolb-
ek landutako ikaskuntza-estiloen ereduaren arabera, zerbait ikasteko jasotzen dugun informazioa landu edo
prozesatu behar dugu. Kolb-ek dioenez, honako abiapuntu hau izan dezakegu:

a) Esperientzia zuzen eta zehatz bat.
b) Edo esperientzia abstraktu bat, hots, zerbaiti buruz irakurtzen dugunean edo norbaitek kontatzen
digunean duguna.
Dauzkagun esperientziak, zehatzak edo abstraktuak, ezagutza bihurtzen dira honako bi modu hauetarikoren
batean lantzen ditugunean:
a) Horiei buruz gogoeta eginez eta pentsatuz.

b) Jasotako informazioarekin modu aktiboan esperimentatuz.

Kolb-en ereduaren arabera, ikaskuntza optimoa informazioa lau fasetan lantzearen emaitza da:

Jardun Gogoeta egin

Esperimentatu Teorizatu

2. irudia: Kolb-en ereduaren faseak.

Praktikan, gutariko gehienek lau fase horietariko batean edo, gehienez ere, bitan espezializatzeko joera izaten
dugu. Horiek horrela, lau ikasle-mota bereiz daitezke, lan egiteko gogokoen duten fasea kontuan hartuta:

« Dibergenteak.
« Konbergenteak.
+ Asimilatzaileak.
+ Moldatzaileak.
1. Dibergenteak: esperientzia zehatzetan eta gogoetazko behaketan oinarritzen dira. Irudimen-trebetasuna dute

(gestalt), hots, ez diete zatiei behatzen, osotasunari baizik. Emozionalak dira eta pertsonekin harremanak dituzte.
Estilo hau giza zientzietan aritzen diren pertsonen bereizgarria da. lkaskideek eragiten diete.

2. Konbergenteak: kontzeptualizazio abstraktua eta esperimentazio aktiboa erabiltzen dute. Deduktiboak dira
eta ideien aplikazio praktikoan interesa dute. Normalean beren galdera edo arazoei erantzun bakar bat aur-

kitzen ahalegintzen dira. Neurri handiagoan lotzen zaizkie gauzei pertsonei baino. Oso interes mugatuak
dituzte. Zientzia fisikoetan lan egitea dute bereizgarri. Sistematikoki planeatzen duten eta bere buruari jomu-
gak jartzen dizkioten pertsonak dira.

3. Asimilatzaileak: kontzeptualizazio abstraktua eta gogoetazko behaketa erabiltzen dute. Eredu teoriko abs-
traktuetan oinarritzen dira. Ez dute interesik teorien erabilera praktikoan. Sistematikoki planeatzen duten eta
bere buruari jomugak jartzen dizkioten pertsonak dira.

4. Moldatzaileak: esperientzia konkretuan eta esperimentazio aktiboan oinarritzen dira. Egokigarriak eta intui-
tiboak dira, eta saiakuntza eta errorearen bidez ikasten dute. Beste pertsonez fidatzen dira informazioa lort-
zeko, eta gustura egoten dira besteekin. Batzuetan egonarri gutxikoak edo tematiak direla pentsa daiteke. Lan
tekniko eta praktikoetan aritzen dira. lkaskideek eragiten diete.

Gure hezkuntza-sistema ez da neutroa. Kolb-en gurpilaren lau faseetan pentsatzen badugu, oso nabarmena da
kontzeptualizaziokoa (teorizatu) dela faserik baloratuena, batez ere bigarren mailako eta goi-mailako hezkunt-
zan. Argi dago, beraz, gure eskola-sistemak lehentasuna ematen diela ikasle teorikoei beste guztien gainetik. Ira-
kasgai batzuetan ikasle pragmatikoek beren gaitasunak balia baditzakete ere, gogoetatsuek sarritan arazo batekin
egiten dute topo: jarduerei ezartzen zaien erritmoa hain da handia, ezen ez baitute astirik ideiak beraiek behar
duten beste hausnartzeko. Are okerrago dute esperientzia abiapuntu hartuta ikastea atsegin duten ikasleek.

lkaskuntza optimo batek ezinbestekoak ditu lau faseak; beraz, komenigarria izango da gure irakasgaia aurkez-
ten dugunean Kolb-en gurpilaren fase guztiak beteko dituzten jarduerak bermatzea. Horrela, alde batetik ikasle
guztien ikaskuntza erraztuko dugu, gogokoen duten ikaskuntza-estiloa dena dela ere, eta gainera, horrenbesteko
erosotasunez gauzatzen ez dituzten faseak indartzen lagunduko diegu.

Honey-k eta Mumford-ek, Kolb-en teoria oinarri hartuta, lau ikaskuntza-estilo zeudela ezarri zuten (Alonso
et al, 1994:104):

« Aktiboak.

« Gogoetatsuak.
+ Teorikoak.

« Pragmatikoak.

1. Aktiboak: Ikasle aktiboak erabat eta inongo aurreiritzirik gabe inplikatzen dira esperientzia berrietan. Oraingo
uneaz gozatzen dute eta gertaeretara lerratzen dira. Kartsuak izaten dira gauza berrien aurrean, eta joera dute
lehenengo jardun eta gero ondorioetan pentsatzeko. Egunak jardueraz betetzen dituzte eta jardueraren
batek erakargarri izateari utzi bezain laster hurrengoari ekiten diote. Aspertu egiten dira epe luzerako planez

arduratzen eta proiektuak finkatzen, jendez inguratuta lan egitea atsegin dute, baina beraiek izanik jardue-
ren ardatz.

lkaskuntzarekin erantzun nahi duten galdera honakoa da: nola?

Aktiboek hobeto ikasten dute:
— Erronka bat aurkezten dien jarduera bati ekiten diotenean.
— Jarduera laburrak eta berehalako emaitza dutenak egiten dituztenean.

— Emozioa, drama eta krisia dagoenean.

Gehiago kostatzen zaie ikastea:
— Eginkizun pasiboa bete behar dutenean.
— Datuak asimilatu, analizatu eta interpretatu behar dituztenean.

— Bakarrik lan egin behar dutenean.

2. Gogoetatsuak: lkasle gogoetatsuek joera dute esperientziak ikuspegi desberdin askotatik analizatzen dituen
behatzaile baten jarrera hartzeko. Datuak bildu eta zehatz-mehatz analizatzen dituzte ondorio batera iritsi
baino lehen. Beraientzat datuak biltzea eta arretaz analizatzea da garrantzitsuena; horregatik, ondorioak aha-
lik eta beranduen ateratzen ahaleginduko dira. Zuhurrak dira eta edozein ekintzaren inplikazio guztiak ana-
lizatzen dituzte mugitzen hasi baino lehen. Bileretan begira eta adi egoten dira hitz egin baino lehen, eta inor
ohartu gabe egoten saiatzen dira.

lkaskuntzarekin erantzun nahi duten galdera honakoa da: zergatik?lkasle gogoetatsuek hobeto ikasten dute:

Los alumnos reflexivos aprenden mejor:
— Behatzailearen jarrera har dezaketenean.
— Oharrak egin ditzaketenean eta egoera analiza dezaketenean.
— Jardun baino lehen pentsa dezaketenean.

Gehiago kostatzen zaie ikastea:
— Arreta-erakargune izatera bultzatzen zaienean.
— Jarduera batetik bestera presatzen zaienean.
— Aldez aurretik planifikatzeko aukerarik gabe jardun behar dutenean.
3. Teorikoak: lkasle teorikoek teoria konplexuetan eta logikoki ongi oinarrituetan egokitu eta integratzen dituzte
egiten dituzten behaketak. Modu sekuentzialean eta urratsez urrats pentsatzen dute, eta gertakari desber-
dinak teoria koherenteetan integratzen dituzte. Informazioa analizatzea eta sintetizatzea atsegin dute, eta

beren balio-sistemak logika eta arrazionaltasuna saritzen ditu. Deseroso sentitzen dira iritzi subjektiboekin,
alboko pentsamenduaren teknikekin eta logika argirik ez duten jarduerekin.

lkaskuntzarekin erantzun nahi duten galdera honakoa da: zer?

lkasle teorikoek hobeto ikasten dute:
— Ereduak, teoriak eta sistemak abiapuntu hartuta.
— Erronka bat aurkezten duten ideia eta kontzeptuekin.
— Galdetzeko eta ikertzeko aukera dutenean.

Gehiago kostatzen zaie ikastea:
— Anbiguotasuna eta ziurgabetasuna inplikatzen duten jarduerekin.
— Emozioak eta sentimenduak nabarmentzen dituzten egoeretan.
— Qinarri teorikorik gabe jardun behar dutenean.
4. Pragmatikoak: lkasle pragmatikoek gogoko dute ideia, teoria eta teknika berriak probatzea eta praktikan
funtzionatzen duten egiaztatzea. Gogoko dute ideiak bilatzea eta praktikan berehala jartzea. Eztabaida luze-
etan aspertu eta ernegatu egiten dira, ideia bera etengabe eztabaidatzen denean. Jende praktikoa da funt-

sean, errealitateari atxikia, erabakiak hartzea eta arazoak konpontzea atsegin duena. Arazoak erronka dira eta
beti dabiltza gauzak egiteko modu hoberen baten bila.

lkaskuntzarekin erantzun nahi duten galdera honakoa da: zer gertatuko litzateke...?

lkasle pragmatikoek hobeto ikasten dute:
— Teoria eta praktika erlazionatzen dituzten jarduerekin.
— Besteek zerbait egiten dutela ikusten dutenean.
— |kasi dutena berehala praktikan jartzeko aukera dutenean.

Gehiago kostatzen zaie ikastea:
— |kasten dutena beren berehalako premiekin erlazionatzen ez denean.
— Itxurazko helburu edo xederik ez duten jarduerekin.
— Egiten dutena ‘errealitatearekin’ erlazionatuta ez dagoenean.

P. Honey-ren eta A. Mumford-en kontzeptualizazioaren araberako estilo horiek Catalina Alonsok aldatu egin
zituen, horietariko bakoitzaren trebetasun-eremua argi eta garbi zehazten duten ezaugarriak finkatuta. “lkas-
kuntza-estiloen Honey-Alonso galdera-sorta” (CHAEA) (Alonso, 1994). Catalina Alonsoren ikerketen arabera,
estiloen ezaugarriak ez dira esangura-ordena berean aurkezten, eta horregatik proposatzen ditu bi maila. Lehena
analisi faktorialen eta osagai nagusien analisiaren emaitza gisa lortutako bost ezaugarri esanguratsuenei dago-
kie, ezaugarri nagusi deritzenei alegia, eta gainerakoak beste ezaugarri batzuei dagokien atalean agertzen dira.

1. Estilo aktiboa:

Ezaugarri nagusiak: Animatzailea, inprobisatzailea, aurkitzailea, ausarta, berezkoa.
Beste ezaugarri batzuk: Sortzailea, berria, abenturazalea, eraberritzailea, asmatzailea, bizia, esperientzia bizi
duena, ideia-sortzailea, suharra, protagonista, bitxia, berritzailea, mintzatzailea, liderra, gogotsua, jostakina,
parte-hartzailea, lehiakorra, ikasnahia, arazo-konpontzailea, aldakorra.

2. Estilo gogoetatsua:
Ezaugarri nagusiak: Neurritsua, arduratsua, harkorra, analitikoa, sakona.

Beste ezaugarri batzuk: Behatzailea, biltzailea, egonarri handikoa, artatsua, xehetasunzalea, argudio-lant-
zailea, hautabideak aurreikusten dituena, portaera-azterlaria, datu-erregistratzailea, ikertzailea, asimilatzailea,
txosten eta/edo aitorpen idazlea, geldia, hotza, zuhurra, jakingurazkoa, zundatzailea.

3. Estilo teorikoa:

Ezaugarri nagusiak: Metodikoa, logikoa, objektiboa, kritikoa, egituratua.

Beste ezaugarri batzuk: Diziplinatua, planifikatua, sistematikoa, ordenatua, sintetikoa, arrazoitzen duena,
pentsalaria, erlazionatzailea, perfekzionista, orokortzailea, hipotesi-bilatzailea, eredu-bilatzailea, galdera-bilat-
zailea, azpiko suposizioen bilatzailea, kontzeptu-bilatzailea, xede argiaren bilatzailea, arrazionaltasun-bilat-
zailea, “zergatiaren” bilatzailea, balio-sistemen eta irizpideen bilatzailea, prozedura-asmatzailea, esploratzailea.

4. Estilo pragmatikoa:

Ezaugarri nagusiak: Esperimentatzailea, praktikoa, zuzena, eraginkorra, errealista.

Beste ezaugarri batzuk: Teknikoa, erabilgarria, bizkorra, deliberatua, planifikatzailea, positiboa, konkretua,
objektiboa, argia, uste osokoa, antolatzailea, gaurkoa, arazo-konpontzailea, ikasitakoa aplikatzen duena,
ekintza-planifikatzailea.

Mc Carthy-k (1987), Kolb-en (1985) esperientzia bidezko ikaskuntzaren ideia oinarri hartuta, pertsonen ikas-
kuntza-estiloetan desberdintasunak ezartzen ditu, informazioa nola hauteman edo prozesatzen duten. Lau ikas-
kuntza-estilo handi deskribatzen ditu:

« Irudimenezkoa.
« Analitikoa.
* Zentzuzkoa.
+ Dinamikoa.
1. Irudimenezko ikastuna (dibergentea). Informazio konkretua hautematen du, gogoeta egin eta bere

esperientziekin integratzen du, esanahia eta balioa esleituta. Eskolari dagokionez, zatikatuta dagoela eta
mundu erreal eta emozionalarekin erlaziorik ez duela iruditzen zaio.

2. lkastun analitikoa (asimilatzailea). Modu abstraktuan eta gogoetazko behaketaren bidez hautematen
du informazioa. lkastun honen sendotasunik handiena arrazoibide induktiboan eta eredu teorikoak sortzeko
trebetasunean datza. Ez da pertsonengan hainbeste zentratzen. Lan teorikoa eta oroimenezkoa direla medio,
eskolak bete-betean asetzen ditu bere premiak.

3. Zentzuzko ikastuna (konbergentea). Konfiantza du kontzeptualizazioan eta esperimentazio aktiboan.
Teoria praktikarekin integratzen du; arazoak konpontzea eta erabakiak hartzea oso ongi uztartzen dira ideien
aplikazio praktikoan. Errendimendu on samarra du adimen-proba konbentzionaletan; nahiago du zeregin edo
arazo bat teknikoki tratatu, eta ez du pertsona artekoa edo soziala nahasten. Eskola frustragarria da beretzat,
arazo errealetan gogor lan egiteko premia sentitzen du-eta.

4. lkastun dinamikoa (moldatzailea). Asimilatzailearen alderantzizko sendotasuna du. Esperientzia
konkretua eta esperimentazio aktiboa nabarmentzen ditu. Informazioa modu konkretuan hautematen du,
egokitu egiten du, intuitiboa da, saiakuntza eta errore bidez lan egiten du. Gogoko du gauzak ukitzea,
esperientzia berriak dakartzaten planak egitea. Konfiantza du besteengan informaziorako. Eskola aspergarria
da beretzat, nabarmenki egituratua eta sekuentziala.

Badira beste eredu batzuk, informazioa nola hautatzen den (begia, entzumena, gorputza) bereizten dutenak.

Eredu horietako bat Programazio neurolinguistikoa (PNL) da. Programazio neurolinguistikoa John Grinder-
en (psikolinguista) eta Richard Bandler-en (matematikaria, psikoterapeuta, gestaltista) ekimenez sortu zen
hirurogeita hamarreko hamarkadaren hasieran. Terapeuta batzuek beren tratamenduetan zergatik izan zuten
arrakasta bilatzera bideratu zuten lana. Milton Erickson, Virginia Satir, Fritz Perls eta Carls Rogers hautatu zituzten
eta horiek erabili zituzten patroi konduktualak identifikatu: hitzezko asmakuntzak nola egiten zituzten, ahotsaren
tonua eta tinbrea, hitzik gabeko jarrerak, ekintzak, mugimenduak eta ezarrerak, besteak beste.

Gizakien garunak bere berezitasunak ditu, ez daude berdin-berdinak diren bi. lldo horretan, programazio
neurolinguistikoak bereziki hezkuntzaren alorrean duen aplikagarritasunaren azalpen laburra emango dugu
ondoren.

Isturiz-ek eta Carpio-k (1998) garunaren bi hemisferioak aipatzen dituzte. Hezkuntza-sisteman, horietariko baten
erabilera (ezkerreko hemisferioa) azpimarratzen da sarritan. Gizabanakoak informazioa asimilatzea espero da,
ia hitzekin eta zenbakiekin soilik lan egitea, sinboloekin eta abstrakzioekin. Garrantzi handia ematen zaio
ezkerreko hemisferioari, eta pentsa liteke eskuineko hemisferioa ez dela oso erabilgarria. Gizabanakoari ez zaio
uzten bere potentzial osoarekin lan egiten, hots, garun osoarekin. Bi hemisferioen erabilera alde batera uztea
0so galera larria da. Bion erabilera orekatu beharra dago inplikatutako gizabanakoen interesa eta ulermena
pizteko.

Eredu horretan oinarritutako test bat garatzen duten hainbat autore daude: Reinert-ek, 1976an, “Edmond
Learning Style” testa garatzen du eta, geroago, Barbe-k, Swassing-ek eta Milone-k, 1979an, “Swassing-Barbe
Perceptual Modality Instrument” eredua (Chevrier Jacques, 2001).

Eredu horrek, ikusizkoa/entzunezkoa/kinestesikoa (VAK) ere esaten zaionak, irizpide neurolinguistikoa hartzen
du aintzat. Horren arabera, informazioa sartzeko bidea (begia, entzumena, gorputza) —edo, nahi izanez gero,
irudikapen-sistema (ikusizkoa, entzunezkoa, kinestesikoa)— funtsezkoa da ikasten edo irakasten duenaren
lehentasunetan. Esate baterako, norbait aurkezten diotenean, zer gogora dezake errazago gero: bere aurpegia
(ikusizkoa), izena (entzunezkoa) edo eragin zion inpresioa (kinestesikoa)?

Zehazkiago, hiru sistema nagusi ditugu informazioa buruz irudikatzeko: ikusizkoa, entzunezkoa eta kinestesikoa.
Ikusizko irudikapen-sistema erabiltzen dugu irudi abstraktuak (letrak eta zenbakiak, esaterako) eta konkretuak
gogoratzen ditugun guztietan. Entzunezko irudikapen-sistema gure buruan ahotsak, soinuak eta musika entzuten
uzten diguna da. Doinuren bat edo elkarrizketaren bat gogoratzen dugunean, edo telefonoz hitz egiten digunaren
ahotsa ezagutzen dugunean, entzunezko irudikapen-sistema erabiltzen ari gara. Azkenik, gure janari
gogokoenaren zaporea gogoratzen dugunean edo abesti bat entzutean zerbait sentitzen dugunean, irudikapen-
sistema kinestesikoa erabiltzen ari gara.

Gutariko gehienok modu desberdinean erabiltzen ditugu irudikapen-sistemak: batzuk indartzen ditugu eta
besteak, ordea, gutxiegi erabili. Zenbat eta gehiago erabili, orduan eta gehiago garatzen dira irudikapen-sistemak.
Informazio-mota bat hautatzen ohituta dagoen batek errazago bereganatuko du mota horretako informazioa.

Alderantziz planteatuta, kanal jakin batetik jasotzen duen informazioa bazter uzten ohituta dagoenak ez du kanal
horretatik jasotzen duen informazioa ikasiko, baina ez interesatzen ez zaiolako, informazio-iturri horri arreta
jartzen ohituta ez dagoelako baizik. Sistema bat gehiago erabiltzeak esan nahi du gutxiago erabiltzen diren
sistemak daudela eta, horrenbestez, ordezkapen-sistema desberdinek garapen-maila desberdina izango
dutela.

Irudikapen-sistemak ez dira onak edo txarrak, baina bai buru-prozesu jakin batzuk gauzatzeko gutxi-asko
eraginkorrak. Jantzi behar dudan arropa aukeratzen ari banaiz, taktika ona izan daiteke jantzi desberdinen
irudi bat sortzea eta buruz ‘ikustea’ elkarrekin nola konbinatzen duten.

Ondoren hiru sistema horietariko bakoitzaren ezaugarriak zehaztuko ditugu. Pérez Jiménez, J. (2001)

1.

Ikusizko irudikapen-sistema: lkusizko ikasleek hobeto ikasten dute informazioa irakurri edo nolabait
ere ikusten dutenean. Hitzaldi batean, esate baterako, nahiago izango dute fotokopiak edo gardenkiak
irakurri ahozko azalpenari jarraitu baino, edo, halakorik ezean, oharrak hartuko dituzte irakurtzeko zerbait
eduki ahal izateko.

Irudietan pentsatzen dugunean (esate baterako, behar dugun informazioa duen testuliburuaren orrialdea
gure buruan ‘ikusten’ dugunean), burura informazio asko ekar dezakegu aldi berean. Horregatik, ikusizko
irudikapen-sistema erabiltzen duen jendeak erraztasun handiagoa du informazio-kantitate handiak bizkor
bereganatzeko.

Gainera, bistaratzeak ideia eta kontzeptu desberdinen artean erlazioak ezartzen laguntzen digu. lkasle
batek kontzeptuak erlazionatzeko arazoak dituenean, informazioa entzunezko moduan edo kinestesikoki
prozesatzen ari delako izaten da askotan.

Abstrakzio-gaitasuna eta planifikatzeko gaitasuna zuzenean erlazionatuta daude bistaratzeko
gaitasunarekin. Bi ezaugarri horiek argitzen dute zergatik diren ikusizkoak ikasle gehienak. (Cazau Pablo,
2001)

Entzunezko irudikapen-sistema: Entzunezko irudikapen-sistema erabiliz gogoratzen dugunean, modu
sekuentzial eta ordenatuan egiten dugu. Entzunezko ikasleek hobeto ikasten dute azalpenak ahoz jasotzen
dituztenean eta informazio hori beste norbaiti esan eta azal diezaioketenean. Azterketa batean, esate
baterako, liburuaren orrialdea buruz ikusten duen ikaslea denbora galdu gabe igaro ahal izango da puntu
batetik bestera, informazio guztia aldi berean ikusten du-eta. Entzunezko ikasleak, ordea, urratsez urrats
entzun behar du bere buruko grabazioa. Entzunezko moduan buruz ikasten duten ikasleek ezin dute hitz
bakar bat ere ahaztu, bestela ez baitakite jarraitzen. Kasete baten zinta ebakitzea bezala da. Aitzitik, ikusizko
ikasle batek ez du arazo handirik hitzen bat ahazten badu, gainerako testua edo informazioa ikusten
jarraitzen du-eta.

Entzunezko sistemak ez du ikusizko sistemak bezain erraz uzten kontzeptuak erlazionatzen edo kontzeptu
abstraktuak lantzen, eta ez da hain lasterra. Alabaina, funtsezkoa da hizkuntzak eta, jakina, musika ikasteko.

Irudikapen-sistema kinestesikoa: Informazioa gure sentsazio eta mugimenduei, gure gorputzari lotuz
prozesatzen dugunean, irudikapen-sistema kinestesikoa erabiltzen ari gara. Sistema hau erabiltzen dugu,
jakina, kirol bat ikasten dugunean, baina baita beste jarduera askotarako ere. Esate baterako, irakasle askok
esaten dute ikasleen ariketak zuzentzen dituztenean fisikoki nabaritzen dutela zerbait gaizki ala ongi
dagoen. Edo ortografia-akatsek fisikoki gogaitzen dituztela.

Makinaz idaztea ikaskuntza kinestesikoaren beste adibide bat da. Makinaz ongi idazten duen jendeak ez
du letra bakoitza non dagoen begiratu beharrik. Izan ere, letra bat edozein non dagoen galdetzen badiogu,
beharbada zailtasunak izango ditu erantzuteko, baina bere hatzek badakite zer egin behar duten.

Sistema kinestesikoa erabiliz ikastea geldia da, ikusizko eta entzunezko sistemekin ikastea baino askoz ere
geldiagoa. Denbora luzeagoa behar da makinaz idazten ikasteko (zer egiten ari garen pentsatu beharrik
gabe) teklatuan dauden letra eta sinboloen zerrenda buruz ikasteko baino.

lkaskuntza kinestesikoa sakona ere bada. Hitz-zerrenda bat buruz ikas dezakegu eta biharamunean ahazty,
baina bizikletaz ibiltzen ikasten dugunean, ez dugu inoiz ahaztuko. Gure gorputzarekin ikasitako zerbait daki-
gunean, oroimen muskularrarekin ikasi dugunean, oso zaila da ahaztea.

Beraz, lehentasunez sistema kinestesikoa erabiltzen duten ikasleek besteek baino denbora gehiago behar
dute. lkasle horiek geldiak direla esaten dugu. Baina gelditasun horrek ez du zerikusirik adimen-gabeziare-
kin, ikasteko modu desberdinarekin baizik.

lkasle kinestesikoek laborategiko esperimentuak edo proiektuak bezalako gauzak egiten dituztenean ikasten
dute. Ikasle kinestesikoak mugitu beharra dauka. lkasten ari direnean askotan pasieran edo kulunkan ibilt-
zen dira mugitzeko premia hori asetzeko. lkasgelan edozein aitzakia bilatuko dute altxatu eta mugitzeko.

Badira beste eredu batzuk ere, informazioa nola prozesatzen den bereiztea ardatz dutenak (logikoa, holistikoa).
Learning Styles (2001-1). “Garuneko hemisferioen eredua” sar dezakegu hemen.

lkastea ez da datu bakartuak biltegiratzea. Gizakiaren garunak etengabe jasotzen duen informazio-kantitate ika-
ragarria erlazionatzeko eta lotzeko gaitasuna eta inguratzen gaituen mundua ulertzeko aukera emango diguten
eskemak sortzeko eta jarraibideak bilatzeko ahalmena du bereizgarri. Baina denek ez diogu prozedura berari
jarraitzen, eta informazio hori antolatzeko moduak eragina izango du gure ikaskuntza-estiloan.

Hemisferio bakoitzak modu desberdinean prozesatzen du jasotzen duen informazioa, hots, hemisferio bakoit-
zarekin lotutako pentsaera desberdinak daude.

Jasotako informazioa nola antolatzen dugun, honakoak bereiz ditzakegu:

1.

« Eskuineko hemisferioko ikasleak.

« Ezkerreko hemisferioko ikasleak.
Hemisferio logikoak, normalean ezkerrekoak, modu sekuentzial eta linealean prozesatzen du
informazioa. Hemisferio logikoak zatietatik abiatuta osatzen du osotasunaren irudia eta xehetasunak aztert-

zeaz arduratzen da. Hemisferio logikoak hitzetan eta zenbakietan pentsatzen du, hots, matematikarako eta
irakurtzeko eta idazteko gaitasuna dauka.

Hemisferio honek pentsamendu-estilo konbergentea erabiltzen du, informazio berria lortzen du lehendik
dituen datuak erabiliz eta ideia edo datu berri konbentzionalki onargarriak osatzen ditu.

Pentsaerak: Logikoa eta analitikoa, abstraktu sekuentziala (zatitik osotasunera), lineala, errealista, hitzezkoa,
denborazkoa, sinboliko kuantitatiboa, logikoa.

Atxikitako trebetasunak: [dazmena, sinboloak, hizkuntza, irakurketa, ortografia, oratoria, entzutea, gertakari
eta xehetasunen lokalizazioa, entzunezko asoziazioak, aldian gauza bat prozesatzen du, badaki zerbait nola
egin.

Ikasgelako portaera: Sinbolo abstraktuak (letrak, zenbakiak) bistaratzen ditu eta ez du arazorik kontzeptu
abstraktuak ulertzeko.

Ideiak hitzez adierazten ditu. Zatitik osotasunerantz ikasten du eta bizkor bereganatzen ditu xehetasunak, ger-
takariak eta arauak. Informazioa urratsez urrats analizatzen du.

Osagaiak banan-banan ulertu nahi ditu. Ongi antolatutako gauzak atsegin ditu eta ez da inguru-minguru
ibiltzen. Orientabide argia behar du, idatziz eta espezifikoa. Ezeroso sentitzen da jarduera ireki eta gutxi egi-
turatuekin.

Azken emaitzak kezkatzen du. Ariketak egiaztatzea atsegin du eta garrantzizkoa iruditzen zaio oker ez ibilt-
zea.

Bere lana egiaztatu nahi du.
Liburua irakurtzen du filma ikustera joan baino lehen.

Bere batez besteko erreakzio-denbora 2 segundo da.

2. Hemisferio holistikoak, normalean eskuinekoak, modu globalean prozesatzen du informazioa, oso-
tasunetik abiatuz osotasun hori osatzen duten zatiak ulertzeko. Hemisferio holistikoa ez da logikoa, intuiti-
boa baizik, irudi eta sentimenduetan pentsatzen du.

Hemisferio honek pentsamendu-estilo dibergentea erabiltzen du, era askotako ideia berri ugari sortzen dity,
patroi konbentzionaletatik haratago. Eskola-curriculumak arte, musika eta gorputz-hezkuntzako ikastaroeta-
rako kontuan hartzen ditu hemisferio honen trebetasunak.

Pentsaerak: Holistikoa eta intuitiboa, konkretua, globala (osotasunetik zatira), ausazkoa, fantastikoa, hitzik
gabekoa, denboragabea, literala, kualitatiboa, analogikoa.

Atxikitako trebetasunak: Erlazio espazialak, formak eta jarraibideak, kalkulu matematikoak, kantua eta
musika, kolorearekiko sentikortasuna, arte-adierazpena, sormena, bistaratzea, osotasunari begiratzen dio,
emozioak eta sentimenduak.

Dena aldi berean prozesatzen du. Zer egin daitekeen aurkitzen du.

Ikasgelako portaera: Objektu konkretuen irudiak bistaratzen ditu, baina letrak edo zenbakiak bezalako sin-
bolo abstraktuak ez.

Irudietan, soinuetan eta sentsazioetan pentsatzen du, baita ez ditu pentsamendu horiek hitzez adierazten.
Osotasunetik zatira ikasten du. Irudi globaletik abiatu behar du zatiak ulertzeko.
Ez du informazioa analizatzen, sintetizatu egiten du.

Erlazionala da, zatiek berez ez dute kezkatzen; zatiak nola ahokatzen diren eta elkarrekin nola erlazionatzen
diren jakitea da bere kezka.

Jarduera ireki, sortzaile eta gutxi egituratuekin ikasten du.
Gehiago kezkatzen du prozesuak azken emaitzak baino.
Ez du atsegin ariketak egiaztatzea, intuizioz lortzen du azken emaitza.
Irudiak behar ditu, filma ikusten du liburua irakurri baino lehen.
Bere batez besteko erreakzio-denbora 3 segundo da.
Hemisferio logikoa ezkerreko hemisferioarekin eta holistikoa eskuinekoarekin bat etortzea beti betetzen ez bada

ere, hasieran hala zela pentsatu zen. Horregatik hitz egiten da sarritan ezkerreko hemisferioko ikasleez (edo ikasle
analitikoez) eta eskuineko hemisferioko ikasleez (edo ikasle lasai edo globalez).

Hemisferio bat ez da bestea baino garrantzitsuagoa: edozein zeregin gauzatu ahal izateko bi hemisferioak era-
bili behar ditugu, batez ere zeregina korapilatsua bada. Ongi ikasi ahal izateko bi hemisferioak erabili behar
ditugu, baina gutariko gehienok bata bestea baino gehiago erabiltzeko joera dugu, edo nahiago dugu modu
batera edo bestera pentsatu. Pentsatzeko modu bakoitza trebetasun desberdinekin lotuta dago.

lkasleen ikasgelako portaera desberdina izango da nahiago duten pentsaeraren arabera.

Gure eskola-sistemak joera du hemisferio logikoari lehentasuna emateko hemisferio holistikoaren gainetik (curri-
culumek garrantzi handia ematen diete matematika eta hizkuntza bezalako irakasgaiei, lehentasuna ematen
zaio erantzuteko lastertasunari, eskuliburuek hemisferio logikorako ariketa egokiak dituzte, etab.). Gainera, ira-
kasle askok arrakasta pertsonala izan zuten estilo hitzezko, sekuentzial eta logikoarekin, eta horrek ikasle guz-
tientzat funtzionatzen duela uste dute. Interesatzen zaiguna ikasgelako lana antolatzea da, jarduerek bi
pentsaeren erabilera bultzatu edo indartu dezaten.

“Felder-Silverman Learnig Style Model”, Felder eta Silverman-en eredua.
lkasleen ikaskuntza-estiloak bost dimentsio abiapuntu hartuta sailkatzen ditu. Dimentsio horiek honako galdera
hauei eman dakizkiekeen erantzunekin erlazionatuta daude:

- Zer-nolako informazioa hautematen du hobeto ikasleak, sentsoriala ala intuitiboa?

+ Zein modalitateren bitartez hautematen du eraginkortasun handiagoarekin informazio sentsoriala, iku-
siz ala hitzez?

« lkasleak nola nahiago du prozesatu hautematen duen informazioa, modu aktiboan ala gogoeta bidez?

« Ikasleak nola lortzen du ulertzea, sekuentzialki ala globalki?

Bost dimentsioetan lortutako erantzunen konbinazioak emango du ikasle baten ikaskuntza-estiloa. Ondoren
ikasleen ikaskuntzaren ezaugarriak arakatuko ditugu ereduaren bost dimentsioetan.

1. Sentsorialak: konkretuak, praktikoak, gertakari eta prozeduretarantz zuzenduak; arazoak oso ongi ezarrita
dauden prozedurei jarraiki konpontzea atsegin dute; xehetasunekin egonarri handikoak izateko joera dute;
lan praktikoa atsegin dute (laborategiko lana, esate baterako); gertakariak erraz ikasten dituzte buruz; ez
dituzte atsegin mundu errealarekiko berehalako konexioak ikusten ez dizkieten ikastaroak.

2. Intuitiboak: kontzeptuzkoak; berritzaileak; teoria eta esanahietarantz zuzenduak; berritzea atsegin dute eta
gorroto dute errepikapena; nahiago dute aukerak eta erlazioak aurkitu; bizkor uler ditzakete kontzeptu berriak;
ongi lan egiten dute abstrakzio eta formulazio matematikoekin; buruz asko ikastea edo errutinazko kalku-
luak egitea eskatzen duten ikastaroak ez dituzte atsegin.

3. lkusizkoak: informazioa lortzeko nahiago dituzte ikusizko irudikapenak, fluxu-diagramak, diagramak eta abar;
hobeto gogoratzen dute ikusten dutena.

4. Hitzezkoak: nahiago dute informazioa idatzita edo hitz eginda lortu; hobeto gogoratzen dute irakurtzen edo
entzuten dutena.

5. Aktiboak: Nahiago dute saiakuntzak eginez eta besteekin lan eginez ikasi.

6. Gogoetatsuak: informazio berria pentsatuz eta gogoeta eginez atxikitzeko eta ulertzeko joera dute; nahiago
dute hausnartuz, pentsatuz eta bakarrik lan eginez ikasi. Aktiboak zentzu mugatuagoan, ikaskuntza aktiboaz
eta ikasle aktiboaz hitz egiten dugunean hitzari eman ohi diogun esanahiaz bestelakoarekin. Jakina, ikasle
gogoetatsu bat ikasle aktiboa ere izan daiteke, baldin eta konprometituta badago eta ezaugarri hori erabilt-
zen badu bere ezagutza eraikitzeko.

7. Sekuentzialak: urrats txiki inkrementaletan ikasten dute hurrengo urratsa beti aurrekoarekin logikoki erla-
zionatuta dagoenean; ordenatuak eta linealak; arazo bat konpontzen ahalegintzen direnean, bideei urrats txiki
logikoak eginez jarraitzeko joera dute.

8. Globalak: jauzi handietan ikasten dute, material berria ia ausaz eta «bat-batean» ikasiz, osotasuna bistara-
tuz; arazo konplexuak benetan bizkor konpon ditzakete eta gauzak modu berritzailean elkartzeko gai dira.
Alabaina, zailtasunak izan ditzakete nola egin duten azaltzeko.

Eredu honetan ez dago ikaskuntza-estilo zuzenik; aitzitik, ikasleek bakarka parte hartzera zuzendutako lehenta-
sun-sistema bat dela ulertzen da.

Eredu honek baditu analogia batzuk ikaskuntza-estiloen beste hiru eredurekin: Kolb-en ereduarekin eta beste
bi eredurekin, Myers-Briggs-en adierazlean oinarritua bata eta garuneko hemisferioen espezializazioan oinarri-
tutako Herrmann-en tresnaren aplikazio bat bestea (Felder, 1996).

Ohartu ezkerreko eta eskuineko koadranteak zuzenean bat datozela Felder-en aktiboa/gogoetatsua eskalarekin,
eta goiko eta beheko koadranteak sentibera/intuitiboa eskalarekin. “Zergatik?” motako ikasleentzat oso garrant-
zitsua da helburuen zergatia ezagutzea, “nola?” motakoentzat, berriz, helburuak arazo errealei nola aplikatzen
zaizkien jakin nahi dute, “zer?” motakoek objektuei buruzko gertakariak ezagutu nahi dituzte eta, azkenik, “zer
gertatuko litzateke...?" motakoek aukera desberdinekin esperimentatu beharra dute.

lkus daitekeen moduan, Felder-en eredua deskribatutako beste eredu batzuetako ikaskuntza-estilo batzuk bere
baitan hartzen dituen eredu mistoa da.

4.4. Nortasun-dimentsioak:
Curry-ren ereduko geruzarik sakonena deskribatzen dute.

Nortasuna aztertzeko, halako neurri batean Carl Jung-en tipo psikologikoen teorian oinarritzen diren hainbat
tresna erabili dira. Teoria horretatik eratorrita, nortasuna definitzen duen azterketa-tresna bat garatu da: Myers-
Briggs-en tipo-adierazlea (MBTI - Myers-Briggs Type Indicator).

Carl Jung-ek pertsonek informazioa nola hauteman eta prozesatzen duten aztertu zuen eta prozesu horretan
dauden desberdintasunak arakatu zituen. Horretarako lau kategoria definitu zituen:

a. Sentsazioa: bost zentzumenen bidez hautemateari dagokio. Sentsaziora zuzendutako pertsonek berehalako
esperientzietan jartzen dute arreta eta oraingo uneaz gozatzearekin lotutako ezaugarriak garatzen dituzte.
Zorroztasun handiagoa eskuratzen dute oharretan, xehetasunetarako oroimena eta praktikotasuna.

b. Intuizioa: gizabanakoak bere buru-mekanismoekin esanahiak, erlazioak eta aukerak hautematean datza.
Intuizioak zentzumenek ikus dezaketenaz haratago joateko aukera ematen du, eta etorkizuneko gertakari
posibleak hautematera ere irits daiteke. Intuiziora zuzendutako pertsonek, alabaina, arazo bat konpontzeko
aukeren bila dabiltzanean, oraingo egoerak alde batera utz ditzakete. Trebetasun irudimenezkoak, teoriko-
abstraktuak, sortzaileak eta etorkizunera zuzenduak garatzeko joera dute.

c. Pentsamendua: informazioa modu objektibo eta analitikoan prozesatzeari dagokio. Pentsamendua kausa-
ondorio printzipioez baliatzen da eta inpertsonala izateko joera du. Pentsamendurantz zuzendutako pertso-
nek pentsatzearekin lotutako ezaugarriak garatzen dituzte: trebetasun analitikoa, objektibotasuna, justiziarekiko
kezka, zentzu kritikoa eta denboraranzko orientabidea iraganetik orainerako konexioei eta orainetik etorki-
zunerakoei dagokienez.

d. Sentimendua: informazioaren prozesaketa subjektiboari dagokio, informazio horri esleitutako balioetan eta
horiek eragiten dituzten erreakzio emozionaletan oinarritutakoari. Balioak subjektiboak eta pertsonalak dire-
nez, estilo hau erabiltzen duten pertsonek normalean beste pertsonen balioetara zein beraien balioetara ego-
kitzen dira. Sentimendura zuzendutako pertsonek besteak kontuan hartuta hartzen dituzte erabakiak,
jendearekiko ulermena erakusten dute, afiliatzeko beharrarekiko kezka, giza berotasuna, harmonia-fluxua
eta denboraranzko orientabidea iraganeko balioak kontserbatzeari dagokionez.

Jung-en tipo psikologikoen eredutik abiatuta, giza nortasunari buruzko jarduera eta ikerketa zurrunbiloa piztu zen.
Mugimendu horretan Isabel Myers (1962) pertsonaia nagusietako bat izan zen, berak garatu baitzuen Jung-en
ereduaren tresnarik ospetsuena —Myers-Briggs-en tipo-adierazlea (MBT! - Myers-Briggs Type Indicator)—. Banako
nortasun-tipologia identifikatzeko erabiltzen da (ikus “Gabinete Psicopedagdgico” hemen: <http://www.edu-
cadormarista.com/Cedim)>.

Duela gutxiko kalkuluen arabera, gutxi gorabehera 3 milioi estatubatuarrek erantzuten diote urtero MBTI tres-
nari (Briggs-Myers, 1993).

Jung-ek nortasunaren eredu tipologikoa garatu eta Myers-ek aplikatu bazuen, ikertzaile-belaunaldi berri bat
aipatu beharra dago, eredu horren inplikazioen bitartez lan egin eta hezkuntzan arrakastaz nola erabil daite-
keen aurkitu baitu. Belaunaldi horretako funtsezko ikertzaileen artean daude: Bernice McCarthy (1982), Kath-
leen Butler (1984), Anthony Gregorc (1985), Harvey Silver eta J. Robert Hanson (1998), eta Carolyn Mamchur
(1996). lkaskuntza-estiloen teoriko hauek guztiek giza nortasuna era askotan interpretatzen badute ere, berauen
lan guztiak ikasteko prozesuari buruzko antzeko ikuspegia du bereizgarri. Adimen anizkunek nagusiki ikaskunt-
zaren edukiarekin edo “zer"-arekin erlazionatutako eredu bat oinarri duten bezalaxe, estiloek ikaskuntzaren
“nola” dute ardatz. lkaskuntza-estiloen bitartez gizabanakoek nola ikasten duten azal dezakegu, baita pentsa-
mendu-prozesu mota jakin batzuen aldeko lehentasunek beren ikaskuntza-jokabideetan zer-nolako eragina
duten adierazi ere.

Myers-Briggs Type Indicator (MBTI) tresna erabiliz egindako lanak duela 30 urte baino gehiago hasi ziren, eta
balidazio enpiriko handi samarra izan dute. Azterketa horien emaitzak bere baitan 60.000 pertsona inguru
hartzen dituen Tipoen Taulen Atlas batean jasota daude. Tresna horrek gizabanakoek informazioa nola
hautematen duten eta horri buruzko erabakiak nola hartzen dituzten islatzen duten lehentasunen indarra
neurtzen du. Tresna 50 galdera itxi jasotzen dituen galdera-sorta bat da, eta 16 tipo desberdin sortzen ditu, lau
lehentasun-paretan oinarrituta. Ondoren profil kognitibo horien puntu espezifikoak adieraziko ditugu.

Hamasei tipo posibleren artean, lau dimentsio bipolarren konbinazioetatik etorrita identifikatutako pertsona-
tipoa:

+ Sentsazioa vs intuizioa.

+ Arrazoia vs emozioa.

* Burubidea vs pertzepzioa.

« Kanporakoitasuna vs barnerakoitasuna.

Azkenik, kategoria honetan “Witkin-en eredua” sartzen da. Learning Styles (2002-1). Witkin-ek bi estilo
identifikatu zituen: eremuaren mendekoa eta eremuarekiko independentea.

1. Estilo eremuaren mendekoak osotasuna hautemateko joera du, ikuseremu osotik elementu bat bereizi
gabe. Pertsona hauek zailtasunak dituzte egoeraren alderdi batean fokatzeko, xehetasunak hautatzeko edo
patroi bat zati desberdinetan analizatzeko. Taldean ongi lan egiteko joera dute, oroimen ona informazio
sozialerako, eta nahiago dituzte literatura edo historia bezalako ikasgaiak.

2. Estilo eremuarekiko independenteak, ordea, patroi oso batetik bereizitako zatiak hautemateko joera du.
Honelako pertsonak ez dira harreman sozialetarako gai, baina onak dira zientzia eta matematikarako. (Witkin,
Moore eta Goodenough, 1977).

-] ONDORIOAK

Definizio ugari daude ikaskuntza-estiloaren kontzepturako, eta nekez eman daiteke literaturan deskribatutako
ikaskuntza-estilo guztiek komun dutena egoki azaldu edo esplika dezakeen definizio bakar bat. Zailtasun horren
jatorria oso ikuspegi desberdinetatik jorratu den kontzeptua izatean datza. Oro har, autore gehienek onartzen
dute ikaskuntza-estiloaren kontzeptua funtsean ikasle baten ikasteko moduak eta ezaugarriak adierazten dituzten
bereizgarri edo moduei dagokiela.

lkaskuntza-teorien kopurua hazi izanaren ondorioz, proportzionalki gehitu dira, halaber, ikaskuntza-estiloen
ereduak.

“Ikaskuntza-estiloen” ereduen sailkapen ugari daude: Chevrier Jacques (2001), Garza, R. eta Leventhal S.
(2000), Eric Jenssen (1994), Chavero Blanco (2002), Cazau Pablo (2001).Dokumentu honetan Curry-k (1987)
garatutako “Onion” ereduan oinarrituta garatzen dira ikaskuntza-estiloak, eredu asko haren kategorietakoren
batean koka daitezke-eta. Chevrier Jacques (2001), baten bat azpimarratzearren.

Eredu gehienak Curry-k (1987) proposatutako sailkapenak proposatutako kategorietakoren batean koka daitezke.

]| SARRERA!

David Jonassen-ek, Pennsylvaniako Unibertsitateko irakasleak, ideia eta esperientzia batzuk landu zituen artikulu
batean, jarduerak diseinatzeko eta informazioa antolatzeko modu praktikoak sustatzera zuzenduak, ingurune
irekietako ikusmolde konstruktibista baten eskakizunen arabera. Bere metodoa gaztelaniazko EAC siglez
ezagutzen da. Teoria honen helburu nagusia arazoen konponbidea eta kontzeptuzko garapena sustatzea da.
Bereziki egokia da oso giro egituratua ez duten inguruneetarako.

Hemen azaltzen diren ideien eta egiten diren proposamenen abiapuntua hezkuntza-prozesuaren bi ikuspegitan
oinarritzen da. Bi ikuspegiok, bateraezintzat jo ez ezik, ikastuna ulermen aktibora gidatzeko asmoa duen
artikulazio eta osagarritasunean txertatzen dira hemen. Alde batetik, ikaskuntzaren ikusmolde objektibistak
ezartzen duenez, ezagutzak irakasleek transferi ditzakete edo teknologiaren bitartez transmiti daitezke eta ikasleek
eskuratu. lkusmolde honek bere baitan hartzen du edukien eta ariketen analisia, irudikapena eta berrantolaketa
egin beharra, ikastunei modu egoki, fidagarri eta antolatuan transmititu ahal izateko. Bestalde, ikusmolde
konstruktibistak ezartzen du, itxuraz kontraesana dirudien arren, ikastunek ezagutza bakarka eta sozialki lantzen
dutela, beren esperientzietan eta munduaren irudikapenetan funtsatua eta ezagun dituzten adierazpen-
ezagutzak oinarri hartuta.

n “IKASKUNTZA INGURUNE KONSTRUKTIBISTAK" (EAC) IZENEKO EREDUA

lkasleak ezagutza lantzeko eginkizunean konprometituko dituzten inguruneak diseinatzea da ereduaren xedea.

EAC eredua ingurunearen gune gisa arazo, galdera edo proiektu batetik abiatzen den proposamen batean datza.
Horretarako, ikastunari hainbat interpretazio-sistema eskaintzen zaizkio, baita bere ingurutik eratorritako berme
edo laguntza intelektuala eman ere. lkasleak arazoa konpondu behar du, edo proiektua amaitu, edo formulatu
dizkioten galderei erantzuna aurkitu. Honakoak dira eredua osatzen duten elementuak:

a) Informazio-iturriak eta erlazionatutako analogia osagarriak.
b) Tresna kognitiboak.
©) Elkarrizketarako/lankidetzarako tresnak.

d) Laguntza sozialeko / testuinguru-laguntzako sistemak.

1 Dokumentu hau Manuel Estebanek moldatutako lana da, Pennsylvaniako Univertsitateko irakasle David Jonassen-en argitalpen bat oinarri hartuta egina. Urru-
tiko hezkuntzako modalitatean lan egitera bideratuta badago ere, interes handikoa dela iruditu zaigu, gainerako eranskinen bitartez azaldu ditugun “ikaskuntza
aktiboa” sustatzen duten metodoekin duen erlazioa dela-eta.

1.1. Abiapuntua: galderak formulatzea eta erantzutea, adibideak konparatzea, arazoa
konpontzea, proiektua amaitzea

lkasleek ebatzi edo konpondu behar duten galdera edo gaia, adibideak, arazoa edo proiektua da diseinuaren
gune nagusia. Eredu honen planteamenduan ikusmolde objektibistaren alderantzizko zentzu bat dago
informazioa aurkezteko. lkusmolde horretan kontzeptuetatik eta informaziotik bertatik abiatzen da; EAC ereduan,
aldiz, arazo, adibide edo proiektuetatik abiatzen da eta horien bitartez iristen da informaziora eta kontzeptu
egokiak lantzera. Praktikan, adierazitako teknika guztiek ikaskuntza-suposizio berak hartzen dituzte oinarri, hots,
ikaskuntza aktiboa, konstruktibista eta erreala. Batzuk zein besteak hautatzeko irizpideek ikasgaian, ikasleen
ikaskuntza-estiloan, erabilgarri dauden baliabide instrumental eta materialetan eta abar izan dezakete jatorria,
edo horiek guztiak edo batzuk gehi daitezke beren aplikazioa txandakatuz.

1.2. Galderetan oinarritutako ikaskuntza

Erantzun zehaztugabeak edo eztabaidagarriak dituen galdera batek ematen dio hasiera ikaskuntzari. Hala, bi
helburu lortu nahi dira: alde batetik, ikasleen interesa piztea eta, bestetik, erantzunak bilatzera eta lantzera
behartzea. Hona hemen ereduaren autoreak berak proposatzen dituen bi galdera-mota: (1. galdera: Lan egiteko
exijitu beharko litzaieke prestazio sozialen onuradunei? 2. galdera: Ingurumen-babesak kutsadura
desagerrarazten ahalegindu beharko luke ala bere kokalekuaren maila iraunkorren arabera arautu beharko luke?)

Instrukzioaren diseinuaren 2. fase honetan —ereduaren planteamendurako fase nagusia— zorrotz kontuan hartu
behar dira ikasgaiak, ikastunen adinak eta gizabanakoen faktore sozial eta testuinguru-faktore guztiak. Beraz,
ereduaren ideia nagusia da baliagarria eta ez hainbeste adibide konkretuak, nahiz eta beharrezkoak izan ereduak
berak eskatzen dituelako.

1.3. Adibideetan oinarritutako ikaskuntza

Teknika honetan ere helburua ikasleak beren interesguneetara hurbiltzea da, ikasi beharreko gaiak testuinguru
errealekin uztartzen ahaleginduz. Adibideen bitartez curriculum-testuinguru konkreturako beharrezkoak diren
ezagutzak eta arrazoibide-teknikak eskuratzen dituzte ikasleek. Teknika hau bereziki egokia izan daiteke gai
juridiko, mediko eta sozialetarako. Adibideen bitartez ikastunak errealak diren edo izan daitezkeen egoerei egiten
die aurre. Egoera konplexu horiek eremu espezifikoko profesionalen berezko trebetasunetan entrenatzen dituzte
ikasleak eta pentsamendua beraiek erabiltzen duten bezala erabiltzera bultzatzen dituzte.

1.4. Proiektuetan oinarritutako ikaskuntza

Teknika hau epe luzera integratutako hezkuntza-unitateetarako pentsatuta dago, non ikasleek proiektu zabal bat
osatzen duten lan konplexu konposatuetan zentratu behar baitute. Bereziki egokia da gai teknikoetarako; ikasleek
ideiak eztabaidatzen dituzte, plangintzak egiten dituzte, proiektuan inplikatutako faktoreak kontrolatzen dituzte,
esperimentuak zuzendu eta emaitzak ezarri. Teknika honetan autokontrol-gaitasuna eta abian den prozesu bat
eta ikaskuntza bera aldi berean erregulatzeko gaitasuna sustatzen dira bereziki. Nolabait ere, egokia da
metaezagutza sustatzeko, zeren kudeaketaren, proiektuaren garapenaren eta emaitzen arteko etengabeko
norgehiagoka nahitaezkoak behartu egiten baitu, are hartarako asmo espliziturik izan gabe ere, ikasteko prozesua
bera behatzera eta egokitzera.

1.5. Arazoetan oinarritutako ikaskuntza

Oso teknika egokia izan daiteke ohiko curriculumei edozein ikasgai edo mailatan gehitzeko, arazoak ikasgaiaren
eskakizunetara eta ikasleen baldintza kognitiboetara egokitze hutsarekin. Teknika honetan prozesuaren eta
jarduera kognitiboaren urratsen kontzientzia ere hartu behar du ikasleak. Urrats berri bakoitza aurrerapen bat
izango da, edo aitzitik, lehendik egindako urratsak berraztertzera eta ordenatzera eta are erregulatzera ere
behartuko duen oztopo edo eragozpen bat. Hortik kontzientzia eta informazioa atera daiteke jokaera kognitiboari
berari buruz eta lagungarria izan daiteke ikaskuntzaren autorregulaziorako, are beste ikaskuntza-testuinguru
batzuetan ere, ikasketan, testuen ulermenean eta abar. Izan ere, azken batean edozein ikasgai, salbuespenak
salbuespen, arazoen terminoetan uler daiteke.

Aipatu ditugun teknika guztien hezkuntza-oinarriak antzekoak direnez, aurrerantzean arazo terminoa erabiliko
dugu horien guztien aipamen generikoak egiten ditugunean.

Instrukzioaren diseinuan teknika horiek sartzearen arrakastaren gakoetariko bat arazoak interesgarriak, egokiak
eta konpontzeko erakargarriak izatean datza, motibazioak eginkizun garrantzitsua beteko baitu hezkuntza-formula
hauetan. Arazoek ez dute oso definituta eta mugatuta egon behar; aitzitik, behar ez beste definituta eta
egituratuta egon behar dute, arazoaren alderdi batzuk ezustekoak izan daitezen eta ikasleek horiek definitzeko
aukera izan dezaten. Modu horretan ikasleak arazoan neurri handiagoan inplikatzen direla egiaztatu da, arazoa
beraiena edo beraiek definitua balitz bezala. Gainera, araoa definitzeko premia hori oso egokia da talde-lana eta
“elkarlaneko ikaskuntza” aplikatzeko, aldi berean hainbat ikuspegi egon daitezen eta zenbaiten artean hautatzeko
aukera egon dadin. Gaizki edo behar ez beste egituratutako arazoez hitz egiten dugunean, honakoa ulertu
behar dugu:

« Formulatu gabe dauden helburuak eta formulazioak dituzte.

« Konponbide ugari edo hainbat konponbide-lerro dituzte, eta litekeena da, halaber, konponbiderik ez
izatea.

« Irizpide ugari dituzte konponbideak ebaluatzeko.

* Ziurgabetasunak aurkezten dituzte emandako konponbide baterako beharrezkoak diren kontzeptuak,
arauak eta printzipioak zein diren edo nola antolatuta dauden argitzerakoan.

« Ez dute arau edo printzipio orokorrik eskaintzen kasu gehienen emaitza deskribatzeko edo
iragartzeko.

» Ezinbestekoa dute ikasleek arazoari buruzko usteak ezartzea eta horiek beren iritziak edo sinesmen
pertsonalak adieraziz defendatzea. (Jonassen, 1999).

Nola identifika ditzakegu ikaskuntza-ingurune konstruktibistetarako arazoak?

Komeni da arreta gaietan ez jartzea, testuliburuetan bezala, profesionalek egiten dutenean baizik. Adituen
zuzeneko ikaskuntzan bezala, esperientzia duten profesionalek zer egiten duten galdetu edo behatu daiteke eta
haiek ekin eta konpondu ohi dituzten arazo eta egoeren datu-base bat eratu daiteke.

Arazoak lortzeko beste iturri bat egunkariak, aldizkari espezializatuak eta albisteak dira. Horietan guztietan
konponbidea behar duten tankera, izaera eta gai arras desberdinetako arazoak agertzen dira. Zer egiten dute
profesionalek horrelakoetan? izango litzateke arazoa formulatzeko galdera egokia. Jonassen-ek adibide batzuk
adierazten ditu:

* Politika Zientzietan, ikasleek konstituzio bideragarri bat landu behar dute hirugarren munduko
demokrazia hasiberri baterako, biztanleriaren ezaugarri kulturalak, politikoak eta historikoak eta
inguruko beste herrialde batzuekiko harremanak bere baitan har ditzakeena.

* Filosofian, iritzia azaldu behar dute heriotza-eskubidea edo sexu bereko pertsonen arteko ezkontza
bezalako dilema etikoen gainean.

« Zientzietan, bertako erreka batek hondakinak tratatzeko instalazio berri bat har dezakeen erabaki
behar dute. Behar-beharrezkoa da proposatutako arazo guztiak ebaluatzea komenigarriak diren
Jjakiteko.

{Poseen los alumnos conocimientos previos o capacidades para trabajar este problema?

lkasleek ba al dituzte arazo hau lantzeko aldez aurreko ezagutzak edo gaitasunak? Ezin espero daiteke ikasleek
esperientzia duten profesionalek bezain konponbide burutuak eta eraginkorrak ematea. Ez da hori helburua.
Azpimarratu beharra dago helburua hautatutako erkidego profesional edo tematikoko beste edozein kidek
bezala pentsatzen ikastea dela.
lkaskuntza-ingurune konstruktibistako arazoek hiru osagai integratu hartu behar dituzte beren baitan:

a) Arazoaren testuingurua.

b) Arazoaren irudikapena edo simulazioa.

€) Manipulazio-espazioa. Hirurak emulatu behar dira ingurunean ikaskuntza-ingurune konstruktibista
baten xedeak bete ahal izateko. (Jonassen, 1999).

Y U0-AK PROGRAMATZEKO GIDA METODOLOGIKOAREN ERANSKINAK KEI-IVAC




|1 ARAZOAREN TESTUINGURUA

Arazoaren irudikapenaren funtsezko zati edo atal bat arazoa zein testuingurutan gauzatzen den deskribatzea da.
Jonassen-en proposamenaren arabera, ikaskuntza-ingurune konstruktibistak arazoaren enuntziatuan deskribatu
behar ditu hura inguratzen duten testuinguru-faktore guztiak.

Irudikapen-ingurunea. Arazoa zedarritzen duen giro fisikoa, soziokulturala eta antolakuntzakoa deskribatu behar
da.

Ikasle-multzoa (profesionalak/ordezkariak/interesdunak). Prestakuntza-ekintzan konprometituta dauden
ikastunen balioak, sinesmenak, itxaropen soziokulturalak eta ohiturak aintzat hartu behar dira. Esperientziak,
zaletasunak, berezitasunak, sinesmenak eta abar jasoko dituzten laburpenak prestatu behar dira kopuru
handieneko parte-hartzaileentzat. Eredu honen egileak informazio hori istorioen edo elkarrizketen bitartez
helaraztea proposatzen du, audioko edo bideoko grabazioak edo multimedia-baliabideak erabiliz.

2.1. Arazoaren irudikapena/simulazioa

Arazoaren irudikapena funtsezkoa da ikasleak bere egiteko aukera izan dezan. “Erakargarria, interesgarria eta
xarmangarria izan behar du, ikaslea asaldatzeko modukoa” Ereduaren egilearen ustez, errealitate birtualak
aukera esklusiboak eskaintzen ditu arazoa ongi irudikatzeko: “arazoak irudikatzeko beste guztien gainetik egon
daitekeen metodoa izan daiteke laster batean”.

Kontakizunen narrazioa irudikapen-metodo eraginkorra da eta ez du arazo teknologiko handirik planteatzen.
Arazoaren testuingurua eta irudikapena konpondu behar den arazo batera eramaten gaituen gertaera-multzo
bati buruzko kontakizun bihurtzen dira. Narrazioa testu, bideo edo audio moduan aurkez daiteke. Egileak berak
URL helbide hau eskaintzen du: http://curry.edschool.virginia.edu/

Egia esan, Virginiako Unibertsitatearen webgunea da. Bertan urrutiko ikastaro interesgarriak ematen dituzte.
Horien programak askatasun osoz eskura daitezke, baina edukiak ez.

Azken finean, arazoaren irudikapena lortzeko kontakizunen egokitasun berezia azpimarratzen du proposamenak.

Planteatzen diren arazoek —gogoan izan arazoak berak ez ezik galderak, proiektuak eta abar ere arazotzat hartzen
ditugula— errealak izan behar dute. Gogoan izan planteamendu konstruktibista guztiek gomendatzen dutela
ikaslea arazo errealen konponbidean konprometitzea. Hots, irudikapenak mundu errealeko ariketak sostengu
hartzea. Hezitzaile gehienek interpretatzen dute “erreal” terminoak esan nahi duela ikasleek mundu errealekoen
mota bereko erronka kognitiboak dituzten jardueretan konprometitu beharko luketela.

Dagozkien nozio psikologikoetan inplikatuta daudenentzako informazio osagarri teknikoagoari dagokionez,
ereduaren egileak bi erreferentzia guztiz egoki ematen ditu irudikapenaren garrantzia azaltzeko eta irudikatzeko
orientabideak emateko. Honakoak dira: Leontiev-en Jardueraren Teoria, jarduera “errealen” irudikapen-balioa
nabarmentzen duena, zeren burua esanguraz betetako jarduera horietan zehar osatzen baita eta, horrenbestez,
motibazioa eragiten baitute. Aipatzen duen beste ikusmoldea PARI (Precursor/Action/Result/Interpretation)
deritzona da. Funtsean, aditu-pareen bitartez irudikatzean datza, galderak formulatzeko eta boz gora pentsatzeko
arazo konplexuak konpontzen dituzten bitartean. Adituen prozesu kognitiboak hitzez adierazte hori, arazoa
konpontzen duten bitartean egiten dituzten jarduerei ez ezik, hartu behar dituzten estrategia eta prozedurei ere
dagokie. Teknika hau multimedia bitartez antzeztean datza, mota honetako arazoen konponbidean adituen
erregulazio metakognitiboa behatzeko. Proposamenaren egileek (Hall, Gott eta Pokomny, 1994) aholkatzen dute
irudikapena aurkeztu ondoren ikasleek ebaluazio bat egitea ikastun-taldearen testuinguruaren ikuspegitik. Ebaluazio
hori txat, eztabaida edo txosten (report) moduan egin lezakete ikasleek. “Erreal” terminoak, halaber, ikaslearen
ikuspuntu pertsonaletik egokia edo interesgarria dela esan nahi dezake, besterik gabe.

Vanderbilt-eko Unibertsitateko Kognizio eta Teknologiako Taldeak (1992) arazo-multzo bat diseinatu zuen, Jasper
Woodbury arazoak konpontzeko seriea izenekoa. Bertan, hainbat arazo aurkezten dira, adierazitako teknikei
jarraituta, hala nola /kertzaile tematikoa —biologiako hainbat arazo hartzen ditu bere baitan—, Equzki-sistema
handiaren erreskatea, non ikasleek hainbat rol geologiko, meteorologiko eta abar hartzen baitituzte planteatzen
zaizkien arazoak konpontzeko, eta beste asko. Egileak horietariko batzuk gomendatzen ditu DBHko hirugarren edo
laugarren mailako ikasleekin erabiltzeko, ikasleak horiekin identifikatuta senti daitezkeela uste baitu.

2.2. Arazoaren manipulazio-espazioa

Jakina denez, manipulazioa, adiera ez soilik fisikoan ulertutako jarduera (produktu bat lantzea, parametroak
manipulatzea, erabakiak hartzea, egoerak simulatzea, etab.) eta horren bitartez ingurunean eragitea, ikaskuntza
esanguratsua lortzeko baldintza eta laguntza da. Arazoaren manipulazio-espazioak ikasleak ingurunea
manipulatzeko beharrezkoak diren asmoak, seinaleak eta tresnak definitu behar ditu. Manipulazio-espazio hori
ikasleei arazoa beraiena balitz bezala sentitzeko aukera emango dien esparrua da, ulertzeko eragin eta alda
dezaketen esparrua.

Arazoaren manipulazio-espazioak eredu kausalak dira, ikasleei aukera ematen dietenak beren manipulazioen
ondorioak kontrastatzeko eta erantzunak jasotzeko (feedback) objektu fisikoen itxuran edo beren ekintzen
irudikapenetan (koadroak, grafikoak, taulak, testuak, zenbakiak, etab.) izandako aldaketen bitartez. Maneiagarriak,
sentikorrak, errealistak eta informatzaileak izan behar dute. Esan beharrik ere ez dago manipulazioek ez dutela
zertan fisikoak izan. Suposizioek, hipotesiek eta ordenagailuen erabilerak egoki ordez dezakete, eta are haiek
baino hobeto ordeztu ere, arazoen izaera fisikoa, izaera horretakoak direnean behintzat.

-1 ERLAZIONATUTAKO ADIBIDEAK

Adibideek eginkizun garrantzitsua betetzen dute ikasleek arazoak egoki irudikatzerakoan. Adibideek
esperimentazioa eta buru-ereduen eraikuntza errazten lagundu behar dute, ikasle hasiberriengan esperientziak
metatzea eta antzeko egoerak erkatzea ahalbidetuz, ikasleak arazoak bete-betean ulertzera irits daitezen eta
horiek konpontzeko prozeduretan entrena daitezen. Arazoak ulertzea, horietan inplikatutako galderak analizatzea
eta haiek egoki ulertzeko eta konpontzeko arrazoibide egokiekin praktikatzea, horiexek dira Jonassen-ek EAC
ingurune konstruktibistak diseinatzeko ezarritako ereduaren fase honen oinarrizko helburuak, berak bi funtzio
hauetan zehazten dituenak:

a) lkasleen oroimena indartzea.

b) Malgutasun kognitiboa areagotzea.

3.1. Ikasleen oroimena indartzea

Arazoen kontzeptuzko eta prozedurazko elementuak ulertzen eta buruz ikasten laguntzeko adibideak jartzeko
ideia ikastunak ezagutza berriak eskuratzeko ezagutza berri horiek ainguratzeko balio izango duten aldez aurreko
ezagutzak eta erreferentziak eduki behar dituela azaltzen duen ikaskuntzaren ikusmoldean oinarrituta dago.
Gizakiek egoera bati edo arazo bati lehen aldiz aurre egiten diotenean, lehenengo eta behin, lehenago
konpondu dituzten antzeko kasuak bilatzen dituzte beren oroitzapenen artean (Polya, 1957). Beren
esperientzien artean bat datozen ezaugarriak dituen aurrekariren bat aurkitzen badute, eskema berak aplikatzen
dituzte, lehenik arazoa ulertzeko eta gero jarduteko.

Bestalde, adibideen bitartez eskuratutako ezagutza esperientziei eta gertaerei buruzko kontakizunen moduan
kodetu eta antolatzen da, eta esperientzia pertsonalekin zuzenean konektatzen den oroimen episodikoan
biltegiratzen da. Hartara, era horretako oroimenak balio heuristiko handia hartzen du antzeko egoera berrietara
aplikatzekoak diren arauak, prozedurak, arrazoibideak eta abar ondorioztatzeko. Horixe da adibideetan oinarritutako
instrukzio-era honen oinarri psikologikoa. lldo horretan, instrukzioak behin eta berriz landu behar ditu arazo baten
balizko elementu esanguratsuak, arrazoibideak, suposizioak eta erreferentziak, konponbiderako eskemak edo
errutinak eta abar, alderdi horiek buruz ikasiko direla ziurtatuta egon dadin. Osotasuna ez ezik elementuetariko

bakoitza ere bereganatu behar dute ikasleek. Horretarako, behar-beharrezkoa da soilik emaitzak ez azpimarratzea,
hezkuntza-ingurune konbentzionaletan arazoak konpontze bidezko irakaskuntzan egin ohi duten ez bezala, hain
zuzen. Bide batez, ikasle hasiberrien oroimena indartzeko lehendik landutako beste arazo batzuen adibideak
ematea gomendatzen du egileak.

3.2. Malgutasun kognitiboa areagotzea

Malgutasun kognitiboaz hitz egiten dugunean, ulertu behar dugu adierazten duela ikastunaren egoera eta arazoen
inplikazio guztiak analizatzeko gaitasuna; irudikapen desberdinak erabiltzeko eta aplikatzeko eta, hartara, beste
irudikapen konplexuago batzuk osatzera iristeko gaitasuna; ikastunak bere esperientzien bilduman dituen
erreferenteei erabilera anitzeko aplikazio bat emateko gaitasuna. EAC proposamenaren egilearen iritziz, adibideen
ereduak edukien irudikapen ugari eskaintzen ditu ezagutza-esparruari datxekion konplexutasuna transmititzeko
(Jonassen, 1993, Spiro eta beste batzuk, 1987). Malgutasun kognitiboa areagotzeko, oso garrantzitsua da
erlazionatutako adibideek ikuspuntu eta ikuspegi ugari eskaintzea aztertzen ari den kasuari edo konpontzen ari den
proiektuari buruz. Kasu praktikoak kontrastatzen dituztenean, ikasleek beren interpretazioak lantzen dituzte.

INFORMAZIO ITURRIAK

Arazoak ikertzeko, ikasleek informazioa behar dute beren buru-ereduak lantzeko eta arazoaren manipulazio-
espazioa zuzenduko duten hipotesiak formulatzeko. Beraz, ikaskuntza-ingurune konstruktibista bat diseinatzen
denean, ikasleak arazoa ulertzeko zer-nolako informazioa beharko duen zehaztu beharko litzateke. Informazio-
iturri ugariek ikaskuntza-ingurune konstruktibisten funtsezko atala osatzen dute. Ingurune horiek ikasleak hautatzeko
moduko informazioa eman beharko lukete, informazio horrek arazo edo aplikazio konkretu baten testuinguruan
askoz ere zentzu gehiago duela kontuan hartuta. Beste datu- edo informazio-banku batzuek inguruneari loturik egon
beharko lukete. Horien artean aipa daitezke testu-dokumentuak, grafikoak, soinu-iturriak, bideoa eta animazioak,
arazoa eta bere printzipioak ulertzen laguntzeko egokiak izan daitezkeenak, alegia.

Internet biltegiratze-bitarteko nagusia da, erabiltzaileei sareko multimedia-baliabideetarako sarbidea izateko aukera
ematen dien konektore ahaltsua da-eta. Alabaina, web-orrietan informazio-ugaritasun handia dagoenez eta bertako
hipertestuetan alferrikako elementuak gero eta ugariagoak direnez gero, behar-beharrezkoa da Internet erabiltzean
hautatzen jakitea eta helburu zehatz baterako nabigatzen ikasteko gomendatzea. lkastunak egoki hautatzeko
irizpidea eta heldutasuna izatea baloratu behar da.

|51 TRESNA KOGNITIBOAK (EZAGUTZA LANTZEA)

Dakigun bezala, zeregin bakoitzak eskari kognitibo espezifikoa dauka, xumea edo konplexua, eta horretarako
ikastunek neurri handiagoan edo txikiagoan dituzte gaitasun egokiak, edo ez dituzte. Lehenik gaitasunok berez
ezagutu behar dituzte, eta gero trebetasunez aplikatzen jakin. Gaitasun kognitiboaren maila horretara iristeko,
informazioa lantzeko beharrezkoak diren funtzio horiei sostengua emateko tresnak eskaini behar dizkie inguruneak
ikastunei.

Tresna kognitiboak orokor daitezkeen eta prozedura kognitiboen mota espezifikoak jorratzea eta erraztea helburu
duten informatika-tresnak izan daitezke. Pentsamendu-teknikak bistaratzeko (irudikatzeko), antolatzeko,
automatizatzeko edo ordezteko erabiltzen diren gailu intelektualak dira. Tresna horiek baliagarriak dira ikasleak
lantzen ari diren arazoa edo ariketa hobeto irudikatzeko (esate baterako, bistaratzeko tresnak). Edo lagungarriak
dira ikaslearengan lehendik dituen ezagutzak sustatzeko (ezagutza modelizatzeko tresnak); edo baliagarriak izan
daitezke ikastunarengan zeuden eskemak beheragoko maila bateko ariketen automatizazioaren bidez finkatzeko
(irudikatzeko laguntza edo sostengua); edo lagungarriak izan daitezke arazo bat konpontzeko egokia eta
beharrezkoa den informazioa berrelkartzeko.

Tresna kognitiboek egoki irudikatzen dute ikastun hasiberri baten ikasteko prozesua eta arretaz hautatu behar dira
zeregin kognitibo bakoitzerako beharrezkoa den prozedura-motari sostengua emateko. Jonassen-ek hainbat
proposatzen ditu ikaskuntza-ingurune konstruktibista sortzeko bere ereduan:

KEI-IVAC UD-AK PROGRAMATZEKO GIDA METODOLOGIKOAREN ERANSKINAK [T




5.1. Arazoak/ariketak irudikatzeko tresnak

Fenomeno edo egoera bat bete-betean ulertzeko nahitaezkoa da buru-eredu bat izatea, haren irudikapen bat hain
zuzen, zeinen osagaiak ikasleak lehendik dituen ezagutzetara egokitzen baitira. Bistaratzeko tresnek arrazoibidearen
irudikapen kongruenteak eskaintzen dituzte, ikasleei proposatutako errealitatea, adibidea edo fenomenoa hobeto
asimilatu edo bereganatzeko aukera ematen dietenak.

Arestian aipatutako artikuluan bistaratzeen hainbat adibide aipatzen ditu egileak (Tutore geometrikoa, Equraldi
atmosferikoa bistaratzea, Klima-zaintzailea; Mathematica, Matlab. . .).

Adierazitakoaren arabera, zeregin bakoitzak jarduera kognitibo bereizi bat inplikatzen du. Horrenbestez,
instrukzioaren diseinuari begira oso erabilgarria izango litzateke ikastunak garatu behar dituen zereginen analisia
aplikatzea, inplikatutako prozesu psikologikoekin erlazioa ezartzea eta bistaratzeko tresnetan funtzio eta eskari haiek
islatzen ahalegintzea, barneratuta gera daitezen.

5.2. Ezagutza estatikoari eta dinamikoari buruzko ereduak egiteko tresnak

Jonassen-ek mota honetako tresnentzat egiten duen proposamena, instrukzioa diseinatzeko elementuak diren
aldetik, printzipioetan oinarritzen da. Hots, ezagutzak eraikitzeko gaitasuna aurretik informazioa eta aldez aurreko
ezagutzak izatean eta informazio eta ezagutza horiek elkarrekin artikulatzean oinarritzen da, hala ezarriko baitira
egokiak diren erlazioak, konexioak, kausa-ondorio erlazioak, ondorioak, aurreikuspenak eta iragarpenak.
lkaskuntza-ingurune konstruktibistaren proposamenaren egileak ezartzen duen ideiaren arabera, funtzio
kognitibo beharrezko horiek irudikatzeko bi tresna-mota egon daitezke: estatikoak eta dinamikoak. Lehena
bertatik informazioa eta ezagutza lortzeko aukera ematen digun baliabidea osatzen duten tresnen multzoa
izango litzateke. Hala, datu-baseak, kalkulu-orriak, sare semantikoak, sistema adituak eta hipermedia-sorkuntzak
proposatzen ditu irudikatzeko tresna estatiko gisa. Esate baterako, dio Jonassen-ek, ezagutzen datu-base bat edo
sare semantiko bat lantzeko behar-beharrezkoa da ikasleek ezagutzaren esparruan bildutako kontzeptuen arteko
erlazio semantikoen hierarkia bat artikulatzea. lkaskuntza-ingurune konstruktibisten diseinatzaile garen aldetik,
ikasleek dakitena artikulatzeko beharra noiz duten eta beren irudikapenari zein formalismok lagunduko dioten
hobeto erabaki behar dugu.

Bigarren motari dagokionez, hots, berak tresna dinamiko izendatzen dituenei, simulazio-ereduak eta fenomenoen
mendetasun-erlazioak irudikatzeko aukera emango duten ekuazio kausalak aipatzen ditu. Model-it eredua
matematikan erabiltzeko tresna erabilgarri moduan eta fenomenoen arteko erlazio jakin batzuen balio desberdinak
behatzeko aukera ematen duen simulazio-eredu gisa aipatzen du.

5.3. Errendimenduari laguntzeko tresnak

Halakotzat hartu behar ditugu sarritan beste pentsamendu-eragiketa konplexuago batzuetarako behar den energia
eta denbora kentzen duten jarduera kognitibo jakin batzuetarako behar diren algoritmo edo errutina jakin batzuk
automatizatzeko balio duten tresnak. Katalogatzeko errutinazko zereginak ordenatzea eta antolatzea ahalbidetuko
duten protokolo eta kalkulu-orri guztiak denbora-aurrezpena dakarten errendimenduak lortzen laguntzeko tresnen
artean egongo lirateke. Nabarmendu beharra dago zein beharrezkoak diren oraindik ere, automatikoak direlako
sarritan irakaskuntzan nolabait ere alde batera utzi diren pentsamenduaren oinarrizko zeregin eta funtzioetarako
algoritmoak, baztertze horren ondorioz beste eskari kognitibo konplexu batzuetarako prozeduretan hutsune handiak
sortzen baitituzte.

5.4. Informazioa biltzeko tresnak

Ezagutzaren gizartean sekula baino beharrezkoagoa da informazio egokia eta beharrezkoa egon daitekeen
edozein lekutan bilatzen jakiteko beharrezkoak diren trebetasunak izatea. Sarean dokumentu-bilatzaileak,
datu-baseak eta informazio-iturriak erabiltzen trebatzera zuzendutako tresna hauek ikasteko prozesuak
errazteko eta bizkortzeko ezinbesteko trebetasunak dira.

" ELKARRIZKETARAKO ETA LANKIDETZARAKO TRESNAK?

lankidetza errazteko ordenagailu bidezko hainbat komunikabide erabiltzea onartzen dute (SCARDAMALIA,
BEREITER eta LAMON, 1994). Zergatik? Ikasteko modurik naturalena ez da bakarka gauzatzen, arazo bat
konpontzeko elkarrekin lan egiten duten pertsona-taldeen bitartez baizik. lkaskuntza-ingurune
konstruktibistek aukera eman beharko lukete partekatutako informazioa eskuratzeko eta, aldi berean,
ezagutza lantzeko tresnak partekatzeko, hala ikasleei ezagutza sozialki partekatu bat elkarrekin lantzen
lagunduko bailiekete. Arazoak konpontzen dira pertsona-talde batek arazoaren ikusmolde komun bat
garatzeko lan egiten duenean, guztien energiak arazoa konpontzeko eginkizunean zentra baitaitezke.
Eztabaidek eztabaida-taldeen, ezagutza-sortzaileen taldeen eta ikasle-erkidegoen babesa izan dezakete.”

“Interes komunak partekatzen dituzten pertsonak gustura aritzen dira horiei buruz eztabaidatzen. Gaiak
elkarrekin komentatzen dituztenen taldea handitu ahal izateko, pertsonak elkarrekin komunikatzen dira
buletinen, aldizkarien eta telebista-programen bitartez. Berrikitan, informatika-sareak garatu dira eztabaida-
taldeei sostengua emateko ordenagailu bidezko era desberdinetako konferentzien bitartez
(eztabaida-zerrendak, posta elektronikoa, iragarki-oholak, sareko berri-zerbitzuak, txatak, MUD (multiuser
dimensions - erabiltzaile anitzeko dimentsioak)) eta MOO (objektuei zuzendutako MUD) bidez. Teknologia
berri hauek babesa ematen diote era askotako gaiei buruzko eztabaidari.

“SCARDAMALIA-k eta BEREITER-ek (1996) diotenez, ikastetxeek ezagutzak lantzea sustatu beharrean
alderantzizkoa egiten dute, hau da, eragotzi, arreta ikaslearen banako gaitasunetan eta ikaskuntzan jartzen
dute-eta. Ezagutza lantzeko taldeek ikasleei «ikaskuntza helburu gisa modu aktibo eta estrategikoan
bilatzen» laguntzea dute xede (SCARDAMALIA eta beste batzuk, 1994, 201. or.) (18). lkasleei beren
funtsezko helburua ezagutza lantzean zentratzeko aukera emateko, Ordenagailuz Lagundutako Intentziozko
lkaskuntza Inguruneek (OLIIl) ezagutzari buruzko datu-baseak garatzeko aukera eskaintzen diete ikasleel,
beren ezagutzak «modu ireki eta objektibatuan irudikatzeko aukera izan dezaten, hartara ebaluatu ahal
izango baitira, hutsuneak edo akatsak dauden aztertu, areagotu, berraztertu eta berriz formulatu» (201. or,).
Ordenagailuz lagundutako intentziozko ikaskuntza-inguruneek bitarteko bat eskaintzen dute taldeko kide
guztiek ekarpen moduan jartzen dituzten ideiak biltegiratzeko, antolatzeko eta berriz formulatzeko. Ezagutza-
base horrek bere ideien sintesia irudikatzen du, berea duten eta harro sentiarazteko modukoa den zerbaiten
sintesia, hain zuzen.”

“Ikaskuntza-ingurune konstruktibistek, halaber, ikasle-erkidegoak (IE) susta ditzakete eta horien lagungarri
izan. lkasle-erkidegoak ezagutzak, balioak eta helburuak partekatzen dituzten ikasleen antolakuntza sozialak
dira. lkasleek ikaskuntza-interes komunei buruzko ezagutzak partekatzen dituztenean agertzen dira ikasle-
erkidegoak. Kide berriek taldearen diskurtsoaren egitura, balioak, helburuak eta sinesmenak bereganatzen
dituzte (BROWN, 1994). Ikasle-erkidegoak sustatzeko, parte-hartzaileei utziko zaie ikerketa zuzentzen
(irakurriz, ikasiz, behatuz, adituei kontsultatuz) eta ariketa esanguratsu eta kontsekuente baten bilaketan
informazioa partekatzen (BROWN eta CAMPIONE, 1996). lkaskuntza-erkidegoetarako ingurune horietariko
askok sostengua ematen diote ezagutza landuaren gogoetari eta ikasleek lanketa horretarako erabilitako
prozesuei (19). Ikasle-erkidegoei babesa ematen dieten indartzeko inguruneek «Lankidetza-koadernoa
(Collaboratory Notebook) (EDELSON, PEA eta GOMEZ, 1996), «Camiles (GUZDIAL, TURNS, RAPPIN eta
CARLSON, 1995) eta «Ezagutza integratzeko ingurunea» (BELL, DA VIES eta LINN, 1995) hartzen dituzte
beren baitan. Ideia nagusia hauxe da, hots, ikaskuntza ikasleek ikasten ari direnari buruz dituzten
elkarrizketen inguruan mugitzen dela, ez irakasleen interpretazioen inguruan.”

“Ikasle-talde baten barruan lankidetza sustatu ahal izateko —in situ zein urrutitik egin daiteke—, ikasleek
esku artean dituzten arazo eta proiektuei buruzko eztabaidak eskaini eta sustatu beharko lituzkete
ikaskuntza-ingurune konstruktibistek. Ikasleek oharrak idazten dizkiete irakasleei eta beste ikasleei sortzen
diren galdera, gai edo arazoei buruz. Ikasleen arteko diskurtsoa testu bidez adieraztean, badirudi beraien
ideiak beste edozein pertsonaren iruzkinak edo hezitzaileek egin ditzaketenak bezain garrantzitsuak direla

2 (Atal honen ezaugarriak kontuan izanik, jatorrizkoa oso-osorik transkribatu dugu).

(SLATIN, 1992). Ikasleek lankidetzan jarduten dutenean helburu bera izaten dute denek: arazoa konpontzea
edo gai jakin baten gainean adostasun zientifikoren bat lortzea.”

“Ikaskuntza-ingurune konstruktibistek parte-hartzaile talde baten barruko elkarlana bultzatu beharko lukete,
eta hainbat gairen gaineko erabakiak hartzea partekatu: ingurunea nola manipulatu behar den, gai eta
arazo desberdinei buruzko aukerako interpretazioak, ikasleen ideien artikulazioa eta erabili dituzten
prozesuel buruzko gogoeta. Arazo bat konpontzeko elkarlanean jarduteak erabakiak elkarrekin hartzea
eskatzen du, eta adostasuna sortzeko jardueren bitartez jarraitzen du, sozialki partekatutako ezagutza
lantzera eta arazoa ulertzera iristeko. Ordenagailu bidezko konferentzien bitartez gogoeta egiteak
metaezagutza ere sortzen du, parte-hartzaileek ikasgelakoak esku-hartzaile dituen prozesuaz duten
ezagutza, eta, bilakatzen eta etengabe aurrera egiten ari den elkarrizketa bateko parte-hartzaile diren
aldetik, beren buruaz duten ezagutza.”

|/ LAGUNTZA SOZIALA / TESTUINGURU LAGUNTZA

Atal honetan egileak proposamen iradokitzaile bat planteatzen du, AEBetako oso berezkoa. Ingurune sozial
eta kulturalak ikaskuntza-ingurune konstruktibisten sortzaileei eman behar dien laguntza, irakasleen berezko
ezagutzetan ez badaude ere, ikaskuntza-ingurune konstruktibista eraginkor bat sortzeko beharrezkoak izan
daitezkeen aurrerapen teknikoak eta perspektiba profesionalak gehitzeko. Atal hau hemen bildu dut
beharbada ingurune digitalean izan baitezake urrutiko hezkuntzako irakasle baten funtzioak profesional baten
laguntzaren beharra. Arestian adierazi dugu zeinen beharrezkoa den talde bat urrutiko hezkuntzan eraginkorrak
izateko.

n IKASKUNTZA INGURUNE KONSTRUKTIBISTETAN IKASTEKO LAGUNTZA

Hiru dira ikaskuntza-ingurune konstruktibistetako (urrutiko hezkuntza kasu) ikastunak egiten dituen funtzio
kognitibo nagusiak: a) arakatzea; b) artikulatzea eta c) gogoeta egitea, Jonassen-ek erabiltzen dituen
izendapenen arabera. Funtzio horiek erraz identifikatuko dira aurrerago ikaskuntza-estiloak eta -estrategiak
aztertzean ikusiko ditugun beste izendapen batzuekin.

Arakatzean, ikastunak, behatzeaz gain, proposatutako adibidearen eta ezagunak diren beste batzuen arteko
antzekotasunak ikertzen ditu, konponbidea aurkitzeko behar izan ditzakeen informazio-iturriak aztertzen dity,
irtenbide edo konponbide posibleak arakatzen ditu, konparatu, espekulatu eta aieruz aritzen da, hipotesiak
ematen ditu, egiaztatzeko frogak eta ebidentziak lortzen ahalegintzen da, ondorio posibleak baloratzen ditu...
Urrats horiek guztiek ordena, antolakuntza, artikulazioa eta gogoeta eskatzen dute. Ikastun hasiberri baten eta
aditu baten artean dagoen alde nagusia prozesu horren guztiaren antolakuntza beharrezkoa eta horrekin batera
egin behar den gogoeta aldi berean egitean eta berez garatzean datza. Bere izaeragatik autorregulatua izan
behar duen ikaskuntza erraztu behar duten inguruneek adierazitako funtzio kognitiboak kokatuko dituzten eta
aplikatu behar duten prozesu metakognitiboa erregulatzen lagunduko duten sostenguak eta zedarriak diseinatu
behar dituzte.

Arakatzearen osagai kognitibo garrantzitsuenak helburuen ezarpena eta helburu horien lorpena antolatzeko
modua dira (Collins, 1991). Beharrezko gogoeta eta metakognizioa errazteko, ikasleei eska dakieke beren
ereduak eraikitzeko, analizatzeko eta azaltzeko, baina kanpotik ikusten ariko balira bezala edo besteentzako
kontakizun bat landuz, beren buruaz kanpo senti daitezen eta beren ekintzak hauteman eta besterenak balira
bezala analizatzeko aukera izan dezaten. Norberak bere burua bideo edo grabazio batean ikusten duenean
gertatzen den fenomenoaren antzekoa gertatzen da, normalean hautematen ez diren norberaren ezaugarriak
hauteman baitaitezke. Norberaren konponbideak multimedian eraikitzeko beharra lagungarria izan daiteke
beharrezko zereginak ordena egokian artikulatzeko eta gero akatsak edo erroreak, aurkikuntzak, prozesua bera
antzemateko. Deskribatutako funtzioei irakaskuntzan sostengua emateko jarduera horiei modelizaziog,
prestaketa eta indargarria deitzen die ikaskuntza-ingurune konstruktibistaren ereduaren egileak.

8.1. Modelizazioa

Modelizazioa da, beharbada, urrutiko hezkuntzako ingurunerako hezkuntza-diseinuko estrategiarik egokiena eta,
Jonassen-en iritziz, ingurune irekietako estrategiarik xumeena. Proposatutako bi modelizazio-motak
errendimendu nabariaren portaerarena eta prozesu kognitibo estalien modelizazio kognitiboa dira. Lehen
modelizazio-baliabidea arazoa konpontzeko beharrezkoak diren prozedura eta gidei buruz orientatzera
zuzenduta dago eta arazoaren egituran identifikatutako jarduerak nola egin behar diren adierazten duen gidoia
bihurtzen da. Bigarrena kanpokoak ez diren baina konponbidea aurkitzeko prozesuan eskatzen diren funtzio
kognitiboei dagokie. Modelizazio kognitiboak arrazoibidea artikulatzen du ikasleak jardueretan konprometituta
dauden bitartean.

Egileak kontatzen duen bertsioan, modelizazioak nahi diren ereduen adibide bat ematen die ikasleei, eta aditu
batek arazoa konpontzeko moduari buruz eskaintzen duen deskribapena hartzen du bere baitan. Adibide-mota
honek arazoak konpontzeari aplikatu behar zaizkion eskemen garapena hobetzen du eta oinarri hartzen dituzten
arazo-mota desberdinak ezagutzen laguntzen du.

Zeregina gauzatzen den aldi berean gertatzen diren arrazoibideak eta bestelako prozesu psikologikoak aurkitzera
eta horiei buruz orientatzera zuzendutako eredu-mota post mortem analisi baten teknikan oinarritzen da, non
aditu batek ozenki azaltzen baitu errealitateari buruzko pentsamenduen igarotzea, gauzatzen duen eta erabakiak
zergatik ondorioztatzen dituen eta oinarri hartzen dituen adierazleak zein diren azaltzen duen aldi berean.
Bestalde, arrazoibide adituaren ikusizko irudikapenak proposa daitezke, ikastunei eskatutako konponbidea
aurkitzen ez ezik, arrazoibidean eta erabakiak hartzean prozedurak eta baliabide kognitiboak egoki erabiltzen
lagunduko dietenak. Honen guztiaren xedea estalita dagoena nabari bihurtzea da, ikasleek analizatzeko eta
ulertzeko aukera izan dezaten eta, hartara, zergatik egin behar duten eta nola egin behar duten jakin dezaten.

8.2. Tutoretza

Tutoretzaren eginkizuna konplexua eta bereizia da ingurune irekietan. Tutoreak ikasleak motibatu behar ditu,
haien irudikapenak analizatu, haien lekuan jarri, haien prozesu kognitiboak elikatu, haien irudikapenei erantzun
(feedback), gogoeta eta prozesu metakognitiboak estimulatu. Hori guztia zeregina gauzatzeko eta arazoa
konpontzeko orientabideak ematen dituen aldi berean. Funtzio esanguratsuenak honakoak lirateke:

« Jarraibide motibatzaileak eskaintzea. Hori izango litzateke eginkizun oinarrizko eta beharrezkoena, batez ere
urrutiko hezkuntzan, non eskola uzteko tasa motibazioa galtzearekin batzen baita urrutiko jarduera batek
dakartzan eskari kognitibo zein denborazkoen eskari-maila altuari jarraitu ezin dionean. Baina egoera antzekoa
da ikastuna hezkuntza-diseinuaren ardatz duen edozein ingurune irekitan.

« Ikasleen errendimendua kontrolatzea eta erregulatzea. Beharbada tutorearen zeregin garrantzitsuena da,
jarduera kognitiboaren prozesuaren garapena kontrolatzea, analizatzea eta erregulatzea, alegia. Orientabide
konkretu posibleen artean honakoetara zuzendutakoak egongo lirateke:

— lkasleak ariketarantz bideratzeko eta egin litzaketen akatsei buruz orientatzeko arrastoak eta laguntzak
eskaintzea.

— Egoera honetan eta beste batzuetan balio heuristikoa izan dezaketen estrategiak eta prozedurak eta
pentsaera egokiak iradokitzea.

— lkastunaren hurbileko ohiko bizitzatik edo bizitza profesionaletik hartutako beste kasu eta adibide batzuk
kontuan har daitezen iradokitzea.

— Arrazoibide egoki bat aplikatzen eta inplikatutako eskari kognitiboak ulertzen lagun dezaketen tresna
kognitibo konkretuak erabil daitezen iradokitzea.

— Aldi berean ikastunaren ekintza gidatzeko eta aplikatutako funtzio kognitiboak baloratzeko balio duten
erantzunak (feedback) eskaintzea.

« Gogoeta estimulatzea. Tutore bat ikaslearen kontzientzia bihurtzen da, beraz, ikasleak beren irudikapenari
buruz gogoeta egitera estimulatzen ditu. Hona hemen jarduteko zenbait modu:

— Beren praktikari buruzko gogoeta aplikatzera bultzatzea (egin dutenari buruz gogoeta egitea).
— Egiten dituzten aieru eta hipotesiei buruzko gogoeta sustatzea.

— Erabilitako estrategiei buruz gogoeta egitea.

— Beren erreakzio eta erabakien azalpenak sustatzea (zergatik erabili dut tresna hau?).

— Nabarmenki behatu ezin diren erabaki eta asmoen arrazoiak esplizitu bihurtzen laguntzea.

— Beren erantzun eta jardunek oinarri dituzten arrazoiak azaldu ed argitzeko premia ahalbidetzea.

— Emandakoaz bestelako ikuspegiak hartzera bultzatzea, arazo bat globalki eta angelu desberdinetatik
baloratzen ikasteko.

— Zalantza eta eztabaidatzeko joera eragitea, ikastunaren jarrerak indartzea sustatzeko jarrera horiek zuzenak
direnean.

— lkaslearen ikaskuntza-estilo nagusiaren behaketa eta balorazioa sustatzea, baita funtzio kognitibo jakin
batzuetarako izan litzakeen aldeko eta aurkako ezaugarriena ere.

8.3. Indargarria (Scaffolding)

Bruner-en aldamio-egituraren kontzeptua, ikuspegi ebolutibotik begiratuta, haurra erabat ezgaia eta
ekintzetarako edo pentsamendurako mendekoa denean helduak berarekin egin behar dituen ekintzak aztertzeko
garatu zen. Izan ere, aldi horretan zehar aldamioak guztiz inguratu behar du haurraren buru-eraikina, baina
pixkanaka kenduz joan behar da haurrak autonomia eta heldutasuna lortu ahala. Hori da, hain zuzen, indargarriak
urrutiko hezkuntzan eta, oro har, ingurune irekietan bete behar duen funtzioa. Indargarriak aldi baterako ereduak
eskaintzen ditu ikasleen ikaskuntzari eta irudikapenari beren gaitasunez haratago babesa emateko.

Tutoretzaren eta indargarriaren arteko desberdintasuna honetan datza: tutoretza jarduera kognitiboaren prozesu
osora zuzentzen da; indargarria, aldiz, zereginari berari laguntza partikularrak eskaintzera bideratzen da
zehazkiago. lkaslearen eskari bati erantzunez egingo litzateke (lagun iezadazu egiten). Indargarri izan daitezkeen
ekintza konkretuen artean honako hauek egon litezke:

« Ariketaren zailtasuna, erritmoa eta denbora eta konponbidea aurkitzeko epeak egokitzea.

« Ariketa berregituratzea ezagutzak ordezteko. Batzuetan komenigarria izan daiteke ariketa berregituratzea
ikaskuntza eta transferentzia berresteko eta ikasleak zeregina nola irudikatzen duen ikusteko.

+ Ebaluazio osagarriak eta ordezkoak eskaintzea, ikaslearen interesa eta bere energiaren fokalizazioa bere ustez
ebaluazio positiboagoa aurki dezakeen guneez bestelakoetara zuzentzeko eta ebaluatzen diren beste
dimentsioei buruzko orientabideak emateko: prozesua, prozedurak, trebetasun berriak eskuratzea, prozesuaren
kontrola eta erregulazioa, etab.

ViIl. ERANSKINA

Epilogoa






|| AMAIERAN KONTUAN HARTZEKOAK

Ondorio gisa, proposamen-bateria bat aurkezten dugu gure iritziz irakasteko eta ikasteko prozesuetan egoera
pertsonal bakoitzean komenigarria eta egokia dena bilatzeko bidean iradokitzaileak eta motibatzaileak diren
elementuen inguruan. Proposamen horiek tesi batzuk adierazten dituzte eta ikastetxeetatik prestatzeko eta
hezteko zeregin zail horretan gehitzeko erronka jotzen diguten postulatu batzuk planteatzen dituzte.

Augusto Curi-k! defendatzen duen teoriaren arabera, belaunaldi berriak pentsamendu azeleratuaren
sindromearen eraginpean daude, besteak beste ikus-entzunezko baliabideek eta batez ere telebistak sortzen
dituzten era askotako estimulu ugarien eta horien abiadura ikaragarriaren ondorioz. Autore horren aburuz,
sindrome hori da munduko hezkuntzan dagoen krisialdiaren arrazoi nagusia. Ez dugu bere teoria garatuko, ezta
bere esperientziak azaldu ere?, baina egokia iruditzen zaigu printzipio praktiko batzuk aipatzea, sindrome horrek
prestakuntza- eta heziketa-prozesuetan dituen ondorio kaltegarriak gutxitze aldera.

+ Herzitzaile batek gehiago baloratu behar du oker dabilen pertsona egin duen akatsa baino.

« Norbait jendaurrean zuzentzea larria da, makurraraztea, berriz, dramatikoa. Adimena geldiarazten du
eta ideiak azaltzeko beldurra sortzen du.

« Elkarrizketa prestakuntzan/hezkuntzan ordeztu ezin den tresna da.

« Ez kritikatu gehiegi, eta ez konparatu ikasleak beste ikaskideekin.

« Ez jarri mugak azalpenik eman gabe.

« Goraipatu ikaslea zuzendu edo kritikatu baino lehen. Baloratu zerbait akatsa seinalatu baino lehen.

+ Gehien desengainatzen duten ikasleak izan daitezke etorkizunean poz handiena eman dezaketenak.
Nahikoa da haiengan inbertitzea.

« Bete agintzen duzuna. Oker bazabiltza, atzera itzuli eta eskatu barkamena.
+ Oroimena ezagutzen biltegi bezala lehenesteak ez ditu pentsalariak prestatzen, erreproduzitzaileak
baizik.
Postulatu horiekin batera, zeregin didaktikoan gehitzeko autore beraren teknika edo neurri psikopedagogikoren

bat aipatuko dugu:

1. Ahal den guztietan, musika klasikoa sartu lan-espazioan. Pentsamenduak dezeleratzen ditu eta emozioak
egonkortu.

1 Mediku psikiatra, 1980. urteaz geroztik jardunean. Psikologian aitzindari diren bere ideiak graduondoko ikastaro gisa hartu dituzte Brasilgo hamabost uni-
bertsitatetan.

2 Gehiago jakiteko: www.escoladeinteligencia.com.br

2. Antolakuntza egokia erabili: lanpostuak zirkuluan edo “U” moduan banatu, parte-hartze® handiagoa
ahalbidetzen baitute eta kontzentrazioa hobetu, gatazkak eta elkarrizketa paraleloak gutxituz.

3. Gaiak galderekin azaltzeak zalantza sortzen du —ikasleengan—, horrek estres positiboa sustatzen du eta honek
adimenaren leihoa irekitzen du. Galderekin azaltzeak informazioa ezagutza bihurtzen du eta ezagutza
esperientzia bilakatzen.

4. Pertsona batek galdetzeari uzten dionean, ikasteari uzten dio, hazteari uzten dio. Proposatu galderak ikasleei
eskolan. Bere erantzuna dena dela ere, ikaslea goraipatu egin behar da parte hartu duelako.

5. Galderaren arteak pentsalari bikainak sortzen ditu. Urtebete eman ondoren gaiak galdera eta elkarrizketekin
azaltzen, ikasleek galdu egiten dute adierazteko eta ideiak eztabaidatzeko beldurra eta, gainera, bere buruarekin
elkarrizketa praktikatzen duten pertsona bihurtzen dira.

6. Ezagutzaz hitz egiteak, ezagutza gizatiartu gabe, historiaren emozioa berreskuratu gabe, betikotu egiten ditu
gure miseriak eta ez ditu sendatzen.

7. lkasle batek erasotzen bazaitu, pentsarazi. Hitz egin bere bihotzari adeitsuki, erregutu eztiki, kontatu istorio bat.
Zure kritikak eta arauak ahaztuko ditu beharbada, baina zure istorioak ez ditu ahaztuko.

8. lkasgelan soiltasunez emandako informazio bakoitzaren atzean, zientzialarien malkoak, nahigabeak eta adorea
daude*. Sortu zuten ezagutzaz hitz egitea bezain garrantzitsua da zientziaren eta teknologiaren historiaz eta
pentsalarien bizitzaz hitz egitea.

9. Ordenagailuek informazioa eman diezaiekete ikasleei, baina irakasleak eta maisuak besterik ez dira haiek hezi
eta prestatzeko gai. Beraiek bakarrik dira sormena eta beste hainbat alderdi estimulatzeko gauza: gatazkak
gainditzea, bizi-poza, bakerako hezkuntza, kontsumo arduratsurako eta giza baliabideak hiritar gisa eta
profesional gisa baliatzeko.

10. Irakasleak aukerak aurkitu behar ditu ikasgelan bere bizitzako arazo, jomuga, porrot eta arrakastei buruz hitz
egiteko. Horrela emozionaltasuna hezten da. “Irakasle batek eragin handiagoa du ikasleen bizitzan bera
denagatik dakienagatik baino”.

11. Hezitzaile zoragarriak ez dira hutsezinak. Aitzitik, akatsak onartzen dituzte, iritziz aldatzen dute konbentzituta
badaude eta ez dizkiete beren egiak ikasleei “irentsarazten”. Portaera buruargi horiek oroimenean bikain
erregistratuta geratzen dira eta lorategi bat sortzen dute gazteen mundu kontzientean eta inkontzientean.

12. Aurretik goraipatu gabe kritikatzeak adimena oztopatu egiten du, gaztea sen hutsez erreakzionatzera eramaten
du, mehatxupeko animalia bailitzan. Beti dago zer baloratu. Aurkitu.

13. Ez dago gazte problematikorik, arazoak dituzten gazteak baizik. Goretsi lotsatiak, lodiak, baztertuak, zailak edo
oldarkorrak. Bihotz eman besteek irri egiten dietenei, gutxietsita sentitzen direnei. Hezitzaile izatea
autoestimuaren sustatzaile izatea da.

14. Hezkuntzak ez du erreformarik behar, iraultza baizik. Etorkizuneko hezkuntzak pentsalariak, ekintzaileak,
ameslariak, liderrak hezi eta prestatu behar ditu, GAUDEN mundukoak ez ezik, GAREN mundukoak ere.

Azaldutakoa ez da arazoen konponbideen liburu bat, ez da hori asmoa, baina ibilbide zabal eta irekia taxutzen du,
abiapuntu eta sentikortasun desberdinetatik esperimentatzeko eta hezkuntzaren/prestakuntzaren eguneroko
jardunera eramateko moldatua, profesionalak prestatzen ahalegintzeko asmoz, izan ere, aukeratzen eta arriskuak
hartzen jakingo duten eta arlo pertsonalean zein profesionalean beren jomugak lortzeko gai izango diren pertsona
ekintzaileak prestatzea baita helburua.

3 Autore honen beste postulatu baten arabera, komenigarria izango litzateke ikasle bakoitzak denboraren bostena ikaskideei eskolak ematen erabiltzea.
Gogoan izan IV. eranskineko azken irudia.

4 Autore honen iritziz (A. Curi), eskola bakoitzaren % 10 eta % 20 bitarte zientzialarien historia berreskuratzeko erabili beharko lukete irakasleek.

